
एग्जीक्यूटिव एडिटर : नितिन उपमन्यु

सिटीजन रिपोर्टर
अब आप भी बन सकते हैं समर 
एक्सप्रेस के सिटीजन रिर्पोटर। 
अपने इलाके की कोई भी 
समस्या, आयोजन, जानकारी 
या खबर हमें भेजें। आपके 
नाम के साथ प्रकाशित की 
जाएगी। अपनी खबर इस फोन 
नंबर 8699221114 या ईमेल  
infosummerexpress@
gmail.com पर भेजें।

न्यूज ब्रीफ

जालंधर| ईडी के सेवानिवृत्त उप 
निदेशक निरंजन सिंह ने अकाली 
दल वारिस पंजाब दे से जुड़ने के 
चार दिन बाद खुद को पार्टी से 
अलग करने का ऐलान किया है। 
उन्होंने सोशल मीडिया पर कहा कि 
नशा, भ्रष्टाचार, गैंगस्टरवाद और 
रंगदारी जैसे मुद्दों पर वह पार्टी के 
साथ थे, लेकिन कुछ विषयों पर 
मतभेद उनके लिए अस्वीकार्य हैं। 
निरंजन सिंह ने कहा कि सार्वजनिक 
जीवन में काम करने वालों का 
आचरण भारतीय संविधान के 
दायरे में होना चाहिए। भारतीय 
संविधान की वैधता को लेकर पार्टी 
का रुख उन्हें स्पष्ट नहीं लगा।

नई दिल्ली|  पीएम मोदी ने मासिक 
रेडियो कार्यक्रम 'मन की बात' 
में देशवासियों को संबोधित करते 
हुए जनगणना को एक महत्वपूर्ण 
'राष्ट्रीय दायित्व' बताया। उन्होंने 
नागरिकों से आग्रह किया है कि 
वे देश के भविष्य की सही तस्वीर 
तैयार करने में मदद करने के लिए 
समय निकालकर अपनी जानकारी 
ऑनलाइन दर्ज करें। पीएम मोदी ने 
बताया कि नागरिक अब घर बैठे 
अपने मोबाइल फोन के माध्यम 
से se.census.gov.in पोर्टल पर 
जाकर आसानी से अपने परिवार 
की जानकारी भर सकते हैं। यह 
प्रक्रिया हिंदी सहित 16 भारतीय 
भाषाओं में उपलब्ध है।

न्यूयार्क| संयुक्त राष्ट्र सुरक्षा परिषद 
(यूएनएससी) में स्थायी सदस्यता 
के भारत के दावे को एक बार फिर 
बड़ी कूटनीतिक मजबूती मिली 
है। रूस ने खुले तौर पर भारत 
और ब्राजील को यूएनएससी का 
स्थायी सदस्य बनाने का जोरदार 
समर्थन किया है। संयुक्त राष्ट्र 
महासभा  को संबोधित करते हुए 
रूसी विदेश मंत्री सर्गेई लावरोव ने 
स्पष्ट किया कि सुरक्षा परिषद में 
आज की वैश्विक वास्तविकताओं 
के अनुसार बदलाव होना चाहिए।
लावरोव ने जोर देकर कहा कि 
यूएनएससी में एशिया, अफ्रीका 
और लैटिन अमेरिका का 
प्रतिनिधित्व बढ़ाया जाना चाहिए। 

वारिस पंजाब दे से 
अलग हुए निरंजन सिंह 

जनगणना एक राष्ट्रीय 
दायित्व: पीएम मोदी

यूएन में भारत को मिले 
स्थायी सदस्यता: रूस 

एलपीयू में कथित दुष्कर्म के आरोप पर बवाल 
उग्र हुए छात्र, फूंका कैंपस, जाम किया राजमार्ग 

मलबे में दबे मजदूरों को निकालने में जुटी एनडीआरएफ; 5 की मौत, 9 गंभीर

सवाल पूछने पर मंत्री ने 
युवक को जड़ा थप्पड़

रवनीत बिट्टू को जान से 
मारने की धमकी

केदारनाथ मार्ग 
पर लैंडस्लाइड, 

फंसे श्रद्धालु

अंबाला में निर्माणाधीन इमारत का हिस्सा 
गिरा, दबे मजदूर, बचाव अभियान जारी 

दिल्ली के उपराज्यपाल तरनजीत सिहं सधूं पटना साहिब 
में हएु नतमस्तक, सरबत के भल ेके लिय की अरदास

शाह ने देश की पहली एलएनजी ट्रेन को दिखाई हरी झंडी

बेअदबी विरोधी कानून को 
नहीं होने देंगे कमजोर: मान

{देर रात छात्र प्रदर्शन के दौरान 
तोड़फोड़ और आगजनी, जालंधर-
फगवाड़ा हाईवे भी किया जाम 

समर न्यूज | फगवाड़ा

लवली प्रोफेशनल यूनिवर्सिटी में 
एक छात्रा से कथित दुष्कर्म से जुड़े 
आरोपों को लेकर शनिवार देर रात 
शुरू हुआ विरोध प्रदर्शन रविवार 
को बड़े हंगामे में बदल गया। बड़ी 
संख्या में छात्र कैंपस में जमा हुए 
और बाद में जालंधर-फगवाड़ा 
राष्ट्रीय राजमार्ग पर भी प्रदर्शन किया। 
इस दौरान विश्वविद्यालय परिसर में 
खिड़कियों, गमलों, सड़क किनारे 
लगे सामान और अन्य संपत्ति को 
नुकसान पहुंचाया गया। कुछ स्थानों 
पर सामान में आग लगाने की घटनाएं 
भी सामने आईं।
मामले में दिनभर घटनाक्रम तेजी 
से बदला। रविवार सुबह शुरुआती 
पुलिस बयान में कपूरथला के 
एसएसपी गौरव तूरा ने कहा था कि 
कथित दुष्कर्म की सूचना सोशल 
मीडिया पर चल रही थी और उस 
समय तक पुलिस को घटना की 
पुष्टि करने वाला कोई ठोस साक्ष्य 
या औपचारिक शिकायत नहीं मिली 
थी। बाद में एक छात्रा का बयान 
सामने आने के बाद सतनामपुरा 
पुलिस स्टेशन में भारतीय न्याय 

संहिता की धारा 64 के तहत अज्ञात 
व्यक्ति के खिलाफ एफआईआर दर्ज 
की गई। छात्रा ने अपने बयान में 
आरोप लगाया कि 23 सितंबर को 
गर्ल्स हॉस्टल में एक छात्रा के साथ 
दुष्कर्म हुआ और मामले को दबाने 
का प्रयास किया गया। इन आरोपों 
की सत्यता अब पुलिस जांच का 
विषय है।

{एसआईटी करेगी सीसीटीवी, और 
फोरेंसिक रिकॉर्ड की जांच
जालंधर रेंज के डीआईजी नवीन 
सिंगला ने बताया कि मामले की 
जांच के लिए विशेष जांच दल गठित 
किया गया है। इसमें फगवाड़ा के 
एसपी मेजर सिंह, डीएसपी पलविंदर 
सिंह, एक महिला पुलिस इंस्पेक्टर के 
साथ छात्र प्रतिनिधियों को भी शामिल 

किया गया है। डीआईजी के मुताबिक 
जांच में सीसीटीवी फुटेज, मोबाइल 
फोन से जुड़े रिकॉर्ड और फोरेंसिक 
पहलुओं की जांच की जाएगी। छात्र 
प्रतिनिधियों को भी जांच प्रक्रिया की 
जानकारी दी जाएगी।
पुलिस के अनुसार प्रदर्शन देर रात 
करीब दो बजे बड़े स्तर पर शुरू 
हुआ। छात्रों का कहना था कि वे 

पहले शांतिपूर्ण तरीके से अपनी बात 
रख रहे थे, लेकिन जब उन्हें लगा 
कि उनकी शिकायतों को गंभीरता से 
नहीं सुना जा रहा तो हालात बिगड़ 
गए। इसके बाद छात्रों की भीड़ कैंपस 
के विभिन्न हिस्सों में पहुंची। सोशल 
मीडिया पर सामने आए वीडियो में 
टूटे शीशे, क्षतिग्रस्त संपत्ति और कुछ 
जगहों पर आग दिखाई दी।

समर न्यूज | चंडीगढ़

पंजाब के मुख्यमंत्री भगवंत सिंह मान 
ने रविवार को कहा कि श्री अकाल 
तख्त साहिब सभी के लिए सर्वोच्च 
है और राज्य सरकार श्री गुरु ग्रंथ 
साहिब जी की पवित्रता और गरिमा 
की रक्षा के लिए बेअदबी के खिलाफ 
मजबूत कानूनी व्यवस्था सुनिश्चित 
करेगी। मुख्यमंत्री ने कहा कि बेअदबी 
के दोषियों के लिए उम्रकैद और 
भारी जुर्माने के प्रावधान कानून की 
मूल भावना का हिस्सा हैं और इन्हें 
कमजोर नहीं किया जाना चाहिए।
मुख्यमंत्री आवास पर राज्य सरकार 
की सात सदस्यीय उच्चस्तरीय समिति 
के साथ हुई बैठक में जगत जोत श्री 
गुरु ग्रंथ साहिब सत्कार (संशोधन) 
अधिनियम, 2026 के प्रावधानों, उन 
पर उठाई गई आपत्तियों और आगे 
की प्रक्रिया पर विस्तार से चर्चा की 
गई। अधिनियम ने 2008 के मौजूदा 
कानून में संशोधन करते हुए बेअदबी 
से जुड़े अपराधों के लिए सख्त दंड 
का प्रावधान किया है।
मान ने समिति को निर्देश दिया कि 
वह श्री अकाल तख्त साहिब द्वारा 
गठित पैनल के साथ नियमित बैठकें 
करे, प्रस्तावित संशोधनों पर विचार 

करे और आपसी सहमति बनाने का 
प्रयास करे। उन्होंने कहा कि कानूनी 
और संवैधानिक पहलुओं पर विचार 
किया जा सकता है, लेकिन कानून की 
मूल भावना और उद्देश्य से समझौता 
नहीं होना चाहिए।
मुख्यमंत्री ने कहा कि सरकार का 
उद्देश्य बेअदबी के दोषियों के लिए 
कठोरतम सजा सुनिश्चित करना 
है, ताकि भविष्य में ऐसी घटनाओं 
को रोका जा सके। उन्होंने कहा कि 
अधिनियम की कुछ धाराओं को 
लेकर चिंताएं सामने आई हैं और 
सरकार इन सभी मुद्दों पर विस्तार से 
विचार करने के लिए तैयार है।
श्री अकाल तख्त साहिब की ओर 
से भी कानून के कुछ प्रावधानों पर 
सुझाव और आपत्तियां सामने आई 
थीं। इसी पृष्ठभूमि में राज्य सरकार 
ने सात सदस्यीय समिति का गठन 
किया था, जिसे अकाल तख्त की 
समिति के साथ समन्वय और कानून 
में संभावित बदलावों पर विचार 
करने की जिम्मेदारी दी गई है। मान 
ने नोडल अधिकारी पीसीएस हरजीत 
सिंह संधू को भविष्य की बैठकों के 
लिए पूर्ण समन्वय सुनिश्चित करने 
और समिति को आवश्यक सहायता 
उपलब्ध कराने के निर्देश दिए।

सांसद सतनाम संधू ने नशा तस्करों की सप्लाई चेन तोड़ने और पीड़ितों के पुनर्वास पर दिया जोरपेज 1 एंकर स्टोरी

पंजाब के युवाओं को नशे में झोंकने वालों को जनता माफ नहीं करेगी: भजन लाल
समर न्यूज | फ़िरोज़पुर/ममदोट

राजस्थान के मुख्यमंत्री श्री भजन 
लाल शर्मा ने पंजाब में सत्तारूढ़ 
आम आदमी पार्टी (आप) सरकार 
की कार्यप्रणाली पर तीखा हमला 
बोला है। ममदोट (फिरोजपुर 
ग्रामीण) में पंजाब भाजपा के प्रदेश 
अध्यक्ष सरदार केवल सिंह ढिल्लों 
के नेतृत्व में निकाली जा रही ‘नशा 
मुक्त पंजाब यात्रा’ में हिस्सा लेते 
हुए उन्होंने कहा कि पंजाब की युवा 
पीढ़ी को नशे की आग में झोंकने के 
लिए पंजाब वासी ‘आप’ सरकार 
को कभी माफ नहीं करेंगे। यात्रा 
के दौरान शर्मा ने ऐतिहासिक श्री 

गुरुद्वारा जामनी साहिब में माथा 
टेका और सारागढ़ी मेमोरियल 
पहुंचकर अमर शहीदों को नमन 
किया। जनसभा को संबोधित करते 
हुए उन्होंने ममदोट की धरती को 
वीरों की भूमि बताया, जिसने देश 
की आजादी के संघर्ष में शहीद-
ए-आजम भगत सिंह, राजगुरु और 
सुखदेव जैसे सपूतों की कुर्बानियों 
को सहेजा है।

{सप्लाई चेन तोड़ना और पीड़ितों 
का पुनर्वास आवश्यक
मुख्यमंत्री ने कहा कि वह प्रधानमंत्री 
श्री नरेंद्र मोदी और केंद्रीय गृह मंत्री 
श्री अमित शाह के 'नशा मुक्त 
भारत' के संकल्प का संदेश लेकर 
पंजाब की धरती पर आए हैं। उन्होंने 
स्पष्ट किया कि नशे के खिलाफ 
लड़ाई केवल नशा करने वाले 
व्यक्ति तक सीमित नहीं रह सकती। 

इसके लिए नशे के मूल स्रोतों की 
पहचान करना, तस्करी की पूरी 
सप्लाई चेन को ध्वस्त करना 
और मुख्य सरगनाओं को बेनकाब 
करना बेहद जरूरी है। इसके साथ 
ही नशा पीड़ितों का उचित इलाज 
और समाज में उनका पुनर्वास 
सुनिश्चित करना भी आवश्यक है। 
उन्होंने जोर देते हुए कहा कि वर्ष 
2047 तक 'विकसित भारत' का 
प्रधानमंत्री का लक्ष्य तभी पूरा हो 
सकता है, जब देश और पंजाब की 
युवा शक्ति नशा मुक्त, स्वस्थ और 
राष्ट्र निर्माण के लिए समर्पित हो।
{नशा तंत्र की जड़ों पर प्रहार 
जरूरी: सतनाम सिह संधू

कार्यक्रम में उपस्थित सांसद 
सतनाम सिंह संधू ने नशे के इस 
खतरे को भयानक बताते हुए कहा 
कि नशे का एक आदी व्यक्ति 
केवल अपनी नहीं, बल्कि कई 
युवाओं की जिंदगी बर्बाद कर 
सकता है। उन्होंने कहा कि नशे 
की सप्लाई चेन, फाइनेंसरों और 
तस्करों के पूरे नेटवर्क को तोड़ना 
जरूरी है।
पंजाब भाजपा के उपाध्यक्ष एवं 
यात्रा समन्वयक रविकरण सिंह 
काहलों ने भी जनता से अपील की 
कि नशा मुक्त पंजाब बनाना केवल 
एक राजनीतिक नारा नहीं, बल्कि 
हर पंजाबी की साझा जिम्मेदारी है। 

रविवार रात को छात्रों और पुलिस में झड़प, आगजनी में जले पुलिस के वाहन, पुलिस कर्मी और छात्र चोिटल

{सुबह और दोपहर के पुलिस बयानों में क्यों दिखा अंतर {एलपीयू ने आरोपों को बताया ‘झूठा और बेबुनियाद 

रात को  फिर से भड़का विवाद, हुई आगजनी

रविवार सुबह जब हंगामा शुरू हुआ था, तब पुलिस का कहना था कि 
उसके पास कथित दुष्कर्म की पुष्टि करने वाला साक्ष्य या शिकायत नहीं थी। 
बाद में एक छात्रा के औपचारिक बयान के आधार पर सतनामपुरा थाने में 
अज्ञात व्यक्ति के खिलाफ एफआईआर दर्ज की गई और SIT बनाई गई। 
इसलिए शुरुआती “अपुष्ट अफवाह” और बाद में “FIR दर्ज होने” के दोनों 
तथ्य अलग-अलग समय के घटनाक्रम से जुड़े हैं। एफआईआर दर्ज होना 
आरोप की जांच की शुरुआत है; इससे आरोप स्वतः साबित नहीं होता। 

विश्वविद्यालय प्रशासन ने सोशल मीडिया पर प्रसारित दावों से साफ तौर पर 
असहमति जताई है। रजिस्ट्रार डॉ. मोनिका गुलाटी की ओर से जारी बयान में 
कहा गया कि कुछ “असामाजिक तत्व” सोशल मीडिया और अन्य माध्यमों 
से भ्रामक जानकारी फैला रहे हैं। एलपीयू ने मौजूदा सोशल मीडिया दावों 
को “झूठा, बेबुनियाद और मनगढ़ंत” बताते हुए छात्रों, अभिभावकों और 
आम लोगों से अपुष्ट सूचनाओं पर विश्वास न करने और उन्हें आगे साझा 
न करने की अपील की है। 

लवली प्रोफेशनल यूनिवर्सिटी में रविवार शाम छात्रों का प्रदर्शन एक बार फिर 
हिंसक हो गया। प्रदर्शनकारियों और पुलिस के बीच झड़प के दौरान पथराव 
हुआ, पुलिस वाहनों को नुकसान पहुंचाया गया और एक पुलिस जीप में आग 
लगाने की घटना सामने आई। इस दौरान पुलिसकर्मियों सहित एक दर्जन से 
अधिक लोगों के घायल होने की सूचना है। घायलों को उपचार के लिए भेजा 
गया, हालांकि उनकी सही संख्या और स्थिति तत्काल स्पष्ट नहीं हो सकी। 
घटना रविवार रात करीब आठ बजे की बताई जा रही है। पुलिस के 
अनुसार सुरक्षा कारणों से आसपास की लाइटें बंद कर दी गई थीं, लेकिन 
इसके बावजूद प्रदर्शनकारियों ने कथित तौर पर पथराव जारी रखा और 
रोशनी तथा मोबाइल फोन की फ्लैश दिखाई देने वाली दिशा में भी पत्थर 
फेंके गए।

दलजीत विक्की | पटना
समर न्यूज 

दिल्ली के उपराज्यपाल सरदार 
तरनजीत सिंह संधू आज तख्त 
श्री हरिमंदिर जी पटना साहिब में 
नतमस्तक हुए। उन्होंने गुरु महाराज के 
समक्ष अरदास की और कीर्तन श्रवण 
किया। इस दौरान उन्होंने साहिब-ए-
कमाल श्री गुरु गोबिंद सिंह जी एवं 
माता साहिब कौर जी के जोड़ा साहिब 
तथा पवित्र शस्त्रों के दर्शन भी किए। 
तख्त साहिब के जत्थेदार सिंह साहिब 
ज्ञानी बलदेव सिंह ने उन्हें सिरोपा भेंट 

कर सम्मानित किया। तख्त साहिब 
प्रबंधक कमेटी के अध्यक्ष जगजोत 
सिंह सोही, महासचिव इंद्रजीत 
सिंह एवं उपाध्यक्ष गुरविंदर सिंह ने 
उपराज्यपाल को कृपाण एवं स्मृति 
चिह्न भेंट कर सम्मानित किया। इसके 

बाद उन्हें गुरुद्वारा गायघाट साहिब 
के दर्शन भी करवाए गए। प्रबंधक 
कमेटी के अध्यक्ष जगजोत सिंह सोही 
ने मीडिया से बातचीत में बताया कि 
सरदार तरनजीत सिंह संधू सरदार 
तेजा सिंह समुंदरी के परिवार से 

संबंधित हैं। उन्होंने कहा कि सरदार 
तेजा सिंह समुंदरी द्वारा कौम के लिए 
की गई सेवाओं को कभी भुलाया 
नहीं जा सकता। यही कारण है कि 
शिरोमणि गुरुद्वारा प्रबंधक कमेटी ने 
अपने कार्यालय परिसर की इमारत का 
नाम भी उनके नाम पर रखा है। उन्होंने 
बताया कि उपराज्यपाल तरनजीत 
सिंह संधू को तख्त साहिब में चल 
रही विभिन्न सेवाओं और प्रबंधकीय 
कार्यों की जानकारी भी दी गई। इस 
अवसर पर तख्त साहिब के सुपरिंटेंडेंट 
दलजीत सिंह, मैनेजर पपिंदर सिंह, 
हरजीत सिंह एवं अन्य मौजूद थे।

समर न्यूज | लखनऊ

देशभर के कई राज्यों में इन दिनों 
भारी बारिश और बाढ़ ने भयानक 
रूप ले लिया है। उत्तराखंड में 
लगातार हो रही मूसलाधार बारिश 
के कारण ऋषिकेश में गंगा नदी 
चेतावनी स्तर के पार पहुंच गई है। 
रुद्रप्रयाग में केदारनाथ यात्रा मार्ग 
पर भूस्खलन (लैंडस्लाइड) होने 
से करीब 4 हजार श्रद्धालु फंस 
गए हैं। इसे देखते हुए केदारनाथ 
यात्रा और हेलीकॉप्टर सेवाओं को 
तत्काल प्रभाव से रोक दिया गया 
है। मौसम विभाग ने देहरादून, 
टिहरी और हरिद्वार समेत कई 
जिलों में रेड अलर्ट जारी किया 
है। वहीं, उत्तर प्रदेश के हालात भी 
बेहद खराब हैं। लखनऊ, कानपुर 
और अयोध्या समेत 45 शहरों में 
पिछले 70 घंटों से बारिश रुकने 
का नाम नहीं ले रही है। यूपी में 
अब तक आंधी-तूफान और बारिश 
के कारण 62 लोगों की जान जा 
चुकी है और 22 जिलों में अचानक 
बाढ़ का खतरा मंडरा रहा है। दूसरी 
ओर, बिहार में नेपाल से आ रहे 
पानी के कारण गंडक और कोसी 
नदियां उफान पर हैं। 17 जिलों के 
करीब 6 हजार गांव टापू बन गए हैं 
और 500 से अधिक घर बाढ़ के 
पानी में घिर चुके हैं। इसके अलावा 
हिमाचल प्रदेश की ऊंची चोटियों 
पर बर्फबारी शुरू हो गई है, जबकि 
राजस्थान के 16 जिलों में आज 
भी बारिश का अलर्ट जारी किया 
गया है।

लुधियाना| पंजाब में पूर्व केंद्रीय 
राज्यमंत्री और भाजपा नेता रवनीत 
सिंह बिट्टू को एक पाकिस्तानी नंबर से 
वॉट्सएप पर जान से मारने की गंभीर 
धमकी मिली है। रविवार सुबह करीब 
11:30 बजे आए एक वॉयस मैसेज 
में धमकी देने वाले ने अपना नाम 
'मलिक एलेक्स' बताया है। उसने 
बिट्टू को चेतावनी देते हुए कहा, "तुम 
आजकल बहुत बकवास कर रहे हो, 
अपनी औकात में रहो। तुम्हारे लिए 
किलो का डिब्बा तैयार है।" मैसेज में 
दावा किया गया है कि हमलावर 5, 
10 या 15 दिन के भीतर कभी भी 
हमला कर सकते हैं। इसके साथ ही 
पुलिस, रॉ और सरकारी दफ्तरों को 
निशाना बनाते हुए बम धमाके करने 
की भी धमकी दी गई है।इस मामले के 
सामने आने के बाद रवनीत बिट्टू ने 
तुरंत पुलिस में शिकायत दर्ज कराई है। 

नई दिल्ली| राजधानी दिल्ली में 
एक नया राजनीतिक विवाद खड़ा 
हो गया है। दिल्ली सरकार के मंत्री 
प्रवेश वर्मा का एक वीडियो सोशल 
मीडिया पर तेजी से वायरल हो रहा 
है, जिसमें वह एक युवक को थप्पड़ 
मारते हुए नजर आ रहे हैं। आप पार्टी 
का आरोप है कि कुछ स्थानीय लोग 
सड़क निर्माण में हुए भ्रष्टाचार को 
लेकर मंत्री से सवाल कर रहे थे। 
इसी दौरान वहां मोबाइल से वीडियो 
बना रहे एक युवक पर मंत्री प्रवेश 
वर्मा भड़क गए और उसका हाथ 
नीचे करते हुए उसे थप्पड़ जड़ 
दिया।

एजेंसी | अंबाला

हरियाणा के अंबाला में रविवार 
दोपहर धूलकोट गांव में निर्माणाधीन 
तीन मंजिला इमारत का एक हिस्सा 
अचानक गिरने से बड़ा हादसा हो 
गया। घटना उस समय हुई जब इमारत 
की तीसरी मंजिल पर लेंटर डालने 
का काम चल रहा था। हादसे में कई 
मजदूर मलबे में दब गए। उपलब्ध 
जानकारी के अनुसार पांच मजदूरों 
की मौत हुई है, जबकि 9 घायलों को 
अस्पताल पहुंचाया गया है। शुरुआती 
मीडिया रिपोर्टों में मलबे से निकाले 
गए मजदूरों की संख्या अलग-अलग 
बताई गई है, इसलिए राहत अभियान 
पूरा होने के बाद ही अंतिम आंकड़ा 
स्पष्ट होगा।
घटना की सूचना मिलते ही आसपास 
के लोगों ने मजदूरों को निकालने का 
प्रयास शुरू किया। पुलिस, प्रशासन 
और राहत एजेंसियों की टीमें भी मौके 
पर पहुंचीं। एनडीआरएफ को बचाव 
अभियान के लिए बुलाया गया और 
भारी मलबा हटाने के लिए मशीनों का 
इस्तेमाल किया जा रहा है।
{पीछे का हिस्सा गिरा, सामने का 
भाग खड़ा
निर्माण कार्य में लगे कर्मजीत के 
अनुसार यहां एक व्यावसायिक इमारत 
बनाई जा रही थी। पहली मंजिल पर 

प्लास्टर, दूसरी मंजिल पर फर्श और 
तीसरी मंजिल पर लेंटर डालने का 
काम चल रहा था। दोपहर करीब तीन 
से साढ़े तीन बजे के बीच अचानक 
ऊपरी हिस्से का लेंटर नीचे बैठ गया 
और इसका असर नीचे की मंजिलों 
पर भी पड़ा।
प्रत्यक्षदर्शियों के अनुसार इमारत का 
पिछला हिस्सा नीचे तक ढह गया, 
जबकि सामने का कुछ भाग खड़ा 
रहा। हादसे के समय अलग-अलग 
मंजिलों पर कई मजदूर काम कर 
रहे थे। कुछ मजदूरों ने नीचे कूदकर 
जान बचाने का प्रयास किया। पुलिस 
अधिकारी शिवम ने बताया कि 
सूचना मिलने के बाद राहत टीमें 
तत्काल मौके पर पहुंचीं और बचाव 
अभियान शुरू कराया गया। हरियाणा 
पुलिस की वर्तमान पदस्थापना सूची 
में शिवम अंबाला में सहायक पुलिस 
अधीक्षक के पद पर तैनात हैं। 

{शटरिंग की गुणवत्ता पर मजदूर ने 
उठाए सवाल
बिहार निवासी मजदूर रामचंद्र ने 
दावा किया कि लेंटर डालने के लिए 
की गई शटरिंग सही तरीके से नहीं 
की गई थी। उसने बताया कि इसी 
आशंका के चलते उसने दो दिन 
पहले वहां काम छोड़ दिया था। 
उसके अनुसार सुपरवाइजर मलकीत 
और अन्य मजदूर भी हादसे के 
समय इमारत में मौजूद थे।
हादसे की वजह अभी तय नहीं 
शटरिंग में खामी का दावा फिलहाल 
एक मजदूर का आरोप है। प्रशासन 
या किसी तकनीकी जांच एजेंसी ने 
अभी इसे हादसे का आधिकारिक 
कारण घोषित नहीं किया है। निर्माण 
की गुणवत्ता, शटरिंग, भार और 
अन्य तकनीकी पहलुओं की जांच 
के बाद ही वास्तविक वजह सामने 
आएगी।

समर न्यूज | साबरमती

गृह और सहकारिता मंत्री अमित शाह 
ने आज गुजरात में साबरमती में डेढ 
हज़ार करोड़ रुपये से अधिक लागत 
वाली रेल विकास परियोजनाओं का 
उद्घाटन, शिलान्यास और शुभारंभ 
किया। उन्होंने मुख्यमंत्री भूपेंद्र पटेल 
के साथ साबरमती स्टेशन से देश 
की पहली एलएनजी-चालित ट्रेन को 
झंडी दिखाकर रवाना भी किया। इस 
अवसर पर एक जनसभा में गृहमंत्री 
ने कहा कि प्रधानमंत्री नरेंद्र मोदी के 
नेतृत्व में पिछले 12 वर्षों में भारतीय 
रेलवे में उल्लेखनीय परिवर्तन हुए 
हैं। श्री शाह ने बताया कि रेलवे 

में वार्षिक डीजल की खपत 293 
करोड़ लीटर से घटकर 108 करोड़ 
लीटर रह गई है और इसे पूरी तरह 
समाप्त करने के लिए प्रयास जारी हैं। 
उन्होंने कहा कि रेलवे विद्युतीकरण 
2010-11 में महज 75 किलोमीटर 

प्रतिवर्ष था जो बढ़कर लगभग 
7188 किलोमीटर प्रति वर्ष हो गया 
है और 99.6 प्रतिशत विद्युतीकरण 
कार्य हो चुका है।
 गृहमंत्री ने आधुनिक रेल 
अवसंरचना में भारत की तीव्र 
प्रगति पर जोर दिया, जिसमें उच्च 
क्षमता वाले इलेक्ट्रिक लोकोमोटिव, 
विशिष्ट माल ढुलाई गलियारे और 
‘कवच’ जैसी उन्नत स्वदेशी सुरक्षा 
प्रणालियाँ शामिल हैं।
कार्यक्रम के दौरान लोकोमोटिव 
रखरखाव शेड, स्वचालित 
सिग्नलिंग सिस्टम का उद्घाटन किया 
गया और स्वदेशी ‘कवच’ सुरक्षा 
प्रणाली की आधारशिला रखी गई।



समर न्यूज | अमृतसर/तरनतारन

भारत-पाकिस्तान अंतरराष्ट्रीय सीमा 
से सटे पंजाब के अमृतसर और 
तरनतारन जिलों में सीमा सुरक्षा बल  
की तलाशी और गश्त के दौरान दो 
अलग-अलग बरामदगियां सामने आई 
हैं। अमृतसर के राजाताल क्षेत्र में 
बीएसएफ ने करीब एक किलो हेरोइन 
के साथ एक छोटा ड्रोन बरामद किया, 
जबकि तरनतारन के खालड़ा सेक्टर 
में चीन निर्मित 30 बोर पिस्तौल, 
खाली मैगजीन और कारतूस मिले 
हैं। दोनों मामलों में पुलिस ने अलग-
अलग जांच शुरू कर दी है।
अमृतसर के राजाताल इलाके में 
बीएसएफ की 181 बटालियन की डी 
कंपनी के जवानों ने सीमा चौकी के 
पास तलाशी अभियान चलाया। इस 

दौरान एक संदिग्ध पैकेट मिला। पैकेट 
की जांच करने पर उसमें करीब एक 
किलो हेरोइन, एक छोटा ड्रोन और 
कुछ पैकिंग सामग्री बरामद हुई।
बीएसएफ की डी कंपनी के कंपनी 
कमांडर सुनील कुमार की शिकायत 
पर पुलिस ने अज्ञात व्यक्ति के 
खिलाफ मामला दर्ज किया है। 
शुरुआती जांच में आशंका जताई जा 
रही है कि ड्रोन के माध्यम से सीमा 

पार से नशीले पदार्थों की खेप भारतीय 
क्षेत्र में पहुंचाई गई हो सकती है। 
हालांकि अभी तक इस बरामदगी से 
जुड़े किसी व्यक्ति की पहचान नहीं 
हो सकी है।
जांच एजेंसियां यह पता लगाने में जुटी 
हैं कि ड्रोन को कहां से संचालित किया 
गया, हेरोइन किसके लिए भेजी गई 
थी और इसे आगे किस व्यक्ति या 
नेटवर्क तक पहुंचाया जाना था।

दूसरी ओर, तरनतारन जिले के 
खालड़ा सेक्टर के गांव दौदे में 
बीएसएफ की 115 बटालियन के 
जवानों ने खेतों से हथियारों का एक 
संदिग्ध पैकेट बरामद किया। थाना 
खालड़ा के प्रभारी दिलबाग सिंह के 
अनुसार, बाबा पीर पोस्ट के कंपनी 
कमांडर इंस्पेक्टर मोहन लाल अपनी 
टीम के साथ रात के समय नियमित 
गश्त कर रहे थे। इसी दौरान खेतों 

में पीले रंग की टेप से लिपटा पैकेट 
दिखाई दिया।
पैकेट की तलाशी लेने पर उसमें से 
चीन निर्मित 30 बोर पिस्तौल, एक 
खाली मैगजीन और कारतूस बरामद 
किए गए। बीएसएफ ने बरामद 
हथियार पुलिस के हवाले कर दिए।
खालड़ा पुलिस ने अज्ञात आरोपियों 
के खिलाफ आर्म्स एक्ट की धारा 
25/54/59 के तहत मामला संख्या 
263 दर्ज किया है। पुलिस सीमा 
पार से हथियार भेजे जाने और किसी 
स्थानीय तस्करी नेटवर्क से इसके 
संभावित संबंध की जांच कर रही है।
दोनों बरामदगियों के बाद सुरक्षा 
एजेंसियों ने सीमा क्षेत्र में ड्रोन 
गतिविधियों, हथियारों और नशीले 
पदार्थों की तस्करी को लेकर निगरानी 
और जांच तेज कर दी है।

हथियारों से लैस 20 से ज्यादा युवकों 
ने घर पर बोला धावा, तीन को पीटा

{पुरानी रंजिश के चलते परसराम 
नगर में हुई वारदात, ईंट-पत्थरों से 
किया पथराव और तोड़ा घर का 
दरवाजा; पूरी घटना सीसीटीवी में 
कैद, पुलिस जांच में जुटी

समर न्यूज। बठिंडा

पंजाब के बठिंडा जिले में गुंडागर्दी 
का एक खौफनाक मामला सामने 
आया है। शनिवार को परसराम 
नगर की गली नंबर 12-6 में 20 
से अधिक हथियारबंद युवकों ने 
एक घर पर ईंट-पत्थरों से जोरदार 
हमला कर दिया। छह मोटरसाइकिल 
और एक्टिवा पर सवार होकर आए 
इन हमलावरों ने घर का दरवाजा 
तोड़ दिया और सरेआम दहशत 
फैलाई। यह पूरी वारदात गली में लगे 
सीसीटीवी कैमरे में कैद हो गई है। 
जानकारी के अनुसार, इस घटना के 
पीछे दो गुटों की पुरानी रंजिश बताई 
जा रही है। इससे पहले 25 सितंबर 
की रात को भी इन्हीं आरोपियों ने 
इलाके में एक कार का शीशा तोड़ा 

था। घर पर हमले के बाद, आरोपी 
गली नंबर 29 में पहुंचे और वहां 
गुरदेव सिंह, दीपू सिंह और शाम 
कुमार नामक तीन युवकों को घेरकर 
बुरी तरह पीटा। नौजवान वेलफेयर 
सोसायटी की मदद से घायलों को 
बठिंडा के सिविल अस्पताल में भर्ती 
कराया गया है। थाना कैनाल कॉलोनी 
पुलिस मौके पर पहुंचकर मामले की 
जांच कर रही है। पुलिस सीसीटीवी 
फुटेज के आधार पर आरोपियों की 
पहचान करने में जुटी है और सख्त 
कानूनी कार्रवाई का आश्वासन दिया 
है। सरेआम हुई इस गुंडागर्दी से 
स्थानीय लोगों में भारी खौफ है और 
वे पुलिस की गश्त पर भी सवाल 
उठा रहे हैं।

{उत्तराखंड के मुख्यमंत्री ने चुनाव 
आयोग पर सवाल उठाने को लेकर 
कांग्रेस और राहुल गांधी पर साधा 
निशाना; कहा- तथ्यों के बिना झूठा 
नैरेटिव गढ़ रही है विपक्षी पार्टी

एजेंसी। देहरादून

उत्तराखंड में मतदाता सूचियों 
के विशेष गहन पुनरीक्षण 
(एसआईआर) प्रक्रिया को लेकर 
जारी सियासी बवाल के बीच 
मुख्यमंत्री पुष्कर सिंह धामी ने रविवार 
को देहरादून में एक अहम प्रेसवार्ता 
की। इस दौरान उन्होंने कांग्रेस पार्टी 
और विशेषकर राहुल गांधी पर तीखा 
हमला बोला। सीएम धामी ने आरोप 
लगाया कि कांग्रेस चुनाव आयोग 
जैसी संवैधानिक संस्था को लेकर 
लोगों के मन में जानबूझकर भ्रम पैदा 
करने की कोशिश कर रही है।
मुख्यमंत्री ने स्पष्ट किया कि चुनाव 
आयोग पर उठाए गए कोई भी 
सवाल तथ्यों पर आधारित होने 
चाहिए। उन्होंने जानकारी दी कि 

24 जून 2025 को एसआईआर 
का निर्णय चुनाव आयोग के तीनों 
आयुक्तों द्वारा सर्वसम्मति से लिया 
गया था। कांग्रेस द्वारा आयोग के 
इस सर्वसम्मत फैसले को आपसी 
मतभेद के रूप में पेश करना 
बिल्कुल अनुचित और भ्रामक है।
सीएम धामी ने कांग्रेस पर तंज कसते 
हुए कहा कि लोकतंत्र में हर किसी 

को अपनी बात रखने का अधिकार 
है, लेकिन कांग्रेस हर मुद्दे पर सिर्फ 
झूठ का सहारा ले रही है। 
उन्होंने दावा किया कि कांग्रेस अपना 
जनाधार पूरी तरह खो चुकी है और 
उसके पास उठाने के लिए कोई 
वास्तविक मुद्दे नहीं बचे हैं, इसलिए 
वह ऐसे भ्रामक हथकंडे अपना  
रही है।

समर न्यूज। कपूरथला

पंजाब के कपूरथला जिले के गांव 
धालीवाल दोना में शनिवार देर रात 
एक हिंसक वारदात से इलाके में 
दहशत का माहौल बन गया। करीब 
20 से 25 युवकों ने एक घर को 
निशाना बनाते हुए ताबड़तोड़ गोलियां 
चला दीं। इसके अलावा, हमलावरों ने 
दो घरों में जमकर तोड़फोड़ भी की। 
यह पूरी घटना रात करीब 12 से 1 
बजे के बीच की बताई जा रही है। 
घटना की सूचना मिलते ही साइंस 
सिटी चौकी की पुलिस टीम तुरंत 
मौके पर पहुंची। पुलिस ने घटनास्थल 
का मुआयना कर वहां से तीन खाली 
खोल और एक कारतूस बरामद किया 
है। चौकी इंचार्ज एएसआई संदीप 
सिंह ने बताया कि गांव के ही निवासी 
सुखप्रीत सिंह उर्फ लाडी के बयानों के 
आधार पर मुख्य आरोपी मोनू ढप्पई 
और अन्य अज्ञात युवकों के खिलाफ 
मामला दर्ज कर कार्रवाई शुरू कर दी 
गई है। हमले के पीछे का मुख्य कारण 
कुछ समय पहले जालंधर के मंड गांव 
के पास हुई एक पुरानी लड़ाई है। 

समर न्यूज। अबोहर

फाजिल्का जिले के अबोहर के 
संत नगर इलाके में रविवार दोपहर 
श्री वाल्मीकि मंदिर के बाहर 28 
वर्षीय अजय पर एक नकाबपोश 
हमलावर ने फायरिंग कर दी। दो 
राउंड चली गोलीबारी में एक गोली 
अजय के सीने में लगी। गंभीर 
हालत में उसे सिविल अस्पताल ले 
जाया गया, जहां प्राथमिक उपचार 
के बाद फरीदकोट रेफर कर दिया 
गया। बताया गया कि मंदिर में शेड 
निर्माण को लेकर चल रहे विवाद को 
सुलझाने के लिए रविवार को बैठक 
बुलाई गई थी। बैठक समाप्त होने 
के बाद अजय मंदिर के बाहर अन्य 
लोगों के साथ खड़ा था, तभी एक 
नकाबपोश युवक वहां पहुंचा और 
उस पर गोलियां चला दीं। वारदात 
के बाद हमलावर पैदल ही गलियों 
से फरार हो गया। पुलिस के अनुसार 
घायल फिलहाल बयान देने की 
स्थिति में नहीं है। आसपास लगे 
सीसीटीवी कैमरों की फुटेज खंगाली 
जा रही है।

समर न्यूज। अमृतसर

अमृतसर पुलिस ने शहर के 
सार्वजनिक स्थानों पर आपत्तिजनक 
नारे लिखने के मामले में त्वरित 
कार्रवाई करते हुए 4-5 घंटों के 
भीतर दो आरोपियों को गिरफ्तार 
कर लिया है। गिरफ्तार किए गए 
युवकों की पहचान अमृतसर निवासी 
मनोज सिंह (26) और अर्शदीप 
(23) के रूप में हुई है। डीसीपी 
(डी) जसकीरत सिंह के अनुसार, 
25 और 26 सितंबर की मध्यरात्रि 
करीब 12:30 बजे रेलवे स्टेशन, 
भंडारी पुल और हाल गेट के पास 
ये आपत्तिजनक नारे लिखे गए थे। 
पुलिस की प्रारंभिक जांच में यह 
बात सामने आई है कि आरोपियों ने 

विदेश जाने, वहां सेटल होने और 
पैसों के लालच में इस घटना को 
अंजाम दिया। मुख्य रूप से अर्शदीप 
सोशल मीडिया ऐप स्नैपचैट के 
माध्यम से अमेरिका में बैठे कुछ 
लोगों के संपर्क में था। आरोपियों 
ने नारे लिखने के बाद मौके का 
वीडियो बनाकर स्नैपचैट के जरिए 

विदेश भी भेजा था। पुलिस ने इस 
मामले में अमेरिका में बैठे गोरा और 
गुरपतवंत सिंह पन्नू सहित तीन अन्य 
को भी नामजद किया है। आरोपियों 
के मोबाइल से कई डिजिटल साक्ष्य 
बरामद हुए हैं। फिलहाल पुलिस 
आरोपियों का कोर्ट से रिमांड हासिल 
कर आगे की पूछताछ में जुट गई है। 

समर न्यूज। मोगा

पंजाब के मोगा जिले में भ्रष्टाचार 
के खिलाफ विजिलेंस ब्यूरो ने एक 
बड़ी कार्रवाई को अंजाम दिया है। 
फिरोजपुर रेंज की विजिलेंस टीम 
ने कोट ईसे खां थाने की महिला 
एसएचओ (SHO) सुनीता रानी 
और होमगार्ड जवान गुरअवतार सिंह 
को 50,000 रुपये की रिश्वत लेते 
हुए रंगे हाथों गिरफ्तार कर लिया है। 
नूरपुर हकीमा निवासी राजविंदर सिंह 
ने विजिलेंस को दी अपनी शिकायत 
में बताया था कि थाना कोट ईसे खां 
में दर्ज एक मामले में उन्हें नामजद 
करने का डर दिखाकर होमगार्ड 
गुरअवतार सिंह ने एक लाख रुपये 
की रिश्वत मांगी थी। बाद में यह 
सौदा 80 हजार रुपये में तय हुआ। 
शिकायतकर्ता के मुताबिक, वह 
आरोपी को पहले ही 20 हजार रुपये 
अलग-अलग किस्तों में दे चुका था। 
जब बकाया 60 हजार रुपये की मांग 

की गई, तो राजविंदर ने बातचीत 
रिकॉर्ड कर ली और विजिलेंस ब्यूरो 
फिरोजपुर को सौंप दी। शिकायत के 
आधार पर जाल बिछाया गया और 
होमगार्ड गुरअवतार सिंह को सरकारी 
गवाहों की मौजूदगी में रिश्वत लेते 
गिरफ्तार किया गया। पूछताछ में 
उसने कुबूल किया कि इसमें से 50 
हजार रुपये एसएचओ सुनीता को 
देने थे। इसके बाद विजिलेंस टीम 
ने एसएचओ सुनीता को भी रिश्वत 
की रकम हासिल करते हुए रंगे 
हाथ गिरफ्तार कर लिया। फिलहाल 
विजिलेंस टीम मामले की गहन जांच 
कर रही है।

एजेंसी। ओंटारियो

कनाडा के लंदन (ओंटारियो) में 
एक 30 वर्षीय सिख महिला रमन 
देवी की कथित तौर पर घरेलू 
हिंसा के चलते जान चली गई है। 
इस दुखद घटना के बाद पुलिस ने 
उनके 41 वर्षीय पति मनदीप सिंह 
पर सेकंड-डिग्री मर्डर का आरोप 
लगाया है। यह घटना 15 सितंबर को 
चेल्टन रोड स्थित उनके आवास पर 
हुई थी। पुलिस इस मामले की जांच 
'फेमिसाइड' (femicide) के रूप 
में कर रही है और उनके रिश्ते के 
पुराने इतिहास को भी खंगाल रही है।
रिपोर्ट्स के अनुसार, घटना के समय 
घर में परिवार के अन्य सदस्य भी 
मौजूद थे, हालांकि किसी और को 
चोट नहीं आई है। रमन देवी अपने 
पीछे एक 7 साल की बेटी और 4 
साल का बेटा छोड़ गई हैं। उनकी 
मां भी बच्चों की देखभाल में मदद 
करने के लिए हाल ही में भारत से 
कनाडा आई थीं। रमन देवी अपनी 

'रजिस्टर्ड मसाज थेरेपी' की पढ़ाई 
पूरी करने से महज पांच महीने दूर 
थीं और अपने भविष्य को लेकर 
बेहद उत्साहित थीं। पड़ोसियों ने 
उन्हें एक बेहद दयालु, विनम्र और 
हमेशा दूसरों की मदद करने वाली 
महिला के रूप में याद किया है। 
आरोपी पति मनदीप सिंह को 18 
सितंबर को एल्गिन-मिडिलसेक्स 
डिटेंशन सेंटर से कोर्ट में पेश किया 
गया, जहां उसने पंजाबी दुभाषिए 
(interpreter) की मांग की। 
इस घटना ने पूरे समुदाय को गहरे 
सदमे में डाल दिया है और लोगों ने 
पीड़ित परिवार की मदद के लिए एक 
फंडरेजर भी शुरू किया है।

{मुख्यमंत्री सैनी ने आम आदमी 
पार्टी और कांग्रेस पर साधा तीखा 
निशाना, कहा- वादे पूरे करने में 
दोनों पार्टियां रहीं विफल, 2027 
में भाजपा सरकार बनने पर एक 
महीने के भीतर नशा बेचने 
वालों पर होगी सख्त कार्रवाई

एजेंसी। अमृतसर

हरियाणा के मुख्यमंत्री नायब सिंह 
सैनी शनिवार को अपने पंजाब 
दौरे के तहत पवित्र नगरी अमृतसर 
पहुंचे। यहां उन्होंने सबसे पहले 
गुरु साहिबान और संतों की पावन 
धरती को नमन किया और उसके 
बाद भारतीय जनता पार्टी (भाजपा) 
के स्थानीय नेताओं व कार्यकर्ताओं 
के एक महत्वपूर्ण कार्यक्रम में 
हिस्सा लिया। इस दौरान मीडिया से 
मुखातिब होते हुए मुख्यमंत्री सैनी ने 
पंजाब की सत्ताधारी आम आदमी 
पार्टी (आप) और विपक्षी दल 
कांग्रेस पर जमकर जुबानी हमला 
बोला। मुख्यमंत्री सैनी ने आरोप 
लगाया कि कांग्रेस और आम आदमी 

पार्टी दोनों ने ही पंजाब की जनता 
से किए गए अपने चुनावी वादे पूरे 
नहीं किए हैं। उन्होंने राज्य सरकार 
को घेरते हुए कहा कि युवाओं को 
रोजगार देने के बजाय आज पंजाब 
में नशे की समस्या और भी अधिक 
विकराल हो गई है। पंजाब की 
जवानी नशे के गर्त में डूब रही है 
और राज्य की मौजूदा सरकार इस 
पर लगाम लगाने में पूरी तरह से 
नाकाम साबित हुई है।
पंजाब में 'डबल इंजन' सरकार 
बनाने का दावा करते हुए नायब सिंह 
सैनी ने स्पष्ट किया कि यदि आगामी 

चुनावों में पंजाब में भाजपा की 
सरकार बनती है, तो नशा तस्करों के 
खिलाफ बेहद सख्त और निर्णायक 
कार्रवाई की जाएगी। उन्होंने जनता 
को आश्वस्त करते हुए दावा किया 
कि सरकार बनने के महज एक 
महीने के भीतर ही नशा बेचने वालों 
पर शिकंजा कस दिया जाएगा।
इसके अलावा, सैनी ने राज्य के 
विकास का रोडमैप भी साझा किया। 
उन्होंने कहा कि भाजपा सरकार 
पंजाब में औद्योगिक निवेश बढ़ाने, 
युवाओं के लिए रोजगार के नए 
अवसर पैदा करने और खेलों को 
प्रोत्साहित करने पर विशेष ध्यान 
देगी। इस संदर्भ में उन्होंने केंद्र 
सरकार की 'खेलो इंडिया' और 
'फिट इंडिया' जैसी योजनाओं का 
भी उल्लेख किया।
विपक्षी नेताओं पर प्रवर्तन निदेशालय 
(ईडी) की कार्रवाई से जुड़े एक 
सवाल का जवाब देते हुए सैनी 
ने कहा कि ईडी एक स्वतंत्र जांच 
एजेंसी है जो देश भर में अपना काम 
कर रही है। 

एसआईआर पर देशवासियों में भ्रम 
पैदा करना चाह रही कांग्रेस: धामी

धालीवाल दोना मेंघर पर 
की ताबड़तोड़ फायरिंग

भाजपा नेता के भाई पर 
फायरिंग, हालत गंभीर 

झूठे केस में फंसाने का डर दिखाकर मांगी थी रिश्वत

सोशल मीडिया से जुड़े विदेशी तार,  पुलिस ने महज 5 घंटे में सुलझाया मामला

विदेश भेजने का लालच देकर लिखवाये 
थे आपत्तिजनक नारे, दो गिरफ्तार

रिश्वत लेते महिला एसएचओ 
और होमगार्ड गिरफ्तार

कनाडा में कथित घरेलू हिंसा 
में सिख महिला की हत्या

सिंहस्थ कुंभ 2028: सड़क 
चौड़ीकरण की जद में आया 
मुख्यमंत्री का पुश्तैनी घर

समर न्यूज। उज्जैन

उज्जैन में आयोजित होने वाले 
सिंहस्थ कुंभ 2028 की भव्य 
तैयारियों के तहत मध्य प्रदेश 
के मुख्यमंत्री डॉ. मोहन यादव 
ने विकास कार्यों के प्रति अनूठी 
मिसाल पेश की है। शहर में 
यातायात व्यवस्था को सुगम बनाने 
के लिए शुरू हुए सड़क चौड़ीकरण 
कार्य के दायरे में जब मुख्यमंत्री का 
खुद का पुश्तैनी मकान आ गया, 
तो उन्होंने किसी विशेष रियायत 
की जगह खुद आगे बढ़कर निर्माण 
हटाने की पहल की।
रविवार को मुख्यमंत्री अपने पैतृक 
आवास पहुंचे और हाथ में गैंती व 
हथौड़ा लेकर मकान के उस हिस्से 

को हटाने की शुरुआत की, जो 
लगभग 9.8 करोड़ रुपये की सड़क 
चौड़ीकरण परियोजना की सीमा में 
आ रहा था। उन्होंने स्वयं फावड़ा 
चलाकर इस कार्य का औपचारिक 
शुभारंभ किया।
इस कदम के जरिए मुख्यमंत्री 
ने संदेश दिया कि जनहित और 

आस्था के इस महापर्व की तैयारियों 
में नियम और दायित्व सभी के 
लिए समान हैं। सिंहस्थ के दौरान 
देश-विदेश से आने वाले करोड़ों 
श्रद्धालुओं के सुगम आवागमन को 
ध्यान में रखते हुए उज्जैन के प्रमुख 
मार्गों के विस्तार का कार्य तेजी से 
आगे बढ़ाया जा रहा है।

समर न्यूज। जयपुर

राजस्थान के मुख्यमंत्री भजनलाल 
शर्मा ने जयपुर स्थित भाजपा 
कार्यालय में आयोजित एक प्रेस 
वार्ता के दौरान प्रमुख विपक्षी दल 
कांग्रेस पर जमकर निशाना साधा है। 
उन्होंने कांग्रेस पर पिछले कुछ दिनों 
से गलत तथ्यों के आधार पर देश 
की संवैधानिक संस्थाओं पर आरोप 
लगाने और उन्हें सुनियोजित तरीके 
से कमजोर करने का गंभीर आरोप 
लगाया। मुख्यमंत्री ने कहा कि 27 
मई को सुप्रीम कोर्ट द्वारा एसआईआर 
(SIR) को सही ठहराए जाने के 
बावजूद, जनता द्वारा नकारी गई 
कांग्रेस पार्टी लगातार इस पर सवाल 
खड़े कर रही है। उन्होंने चुनाव 
आयोग द्वारा तथ्यहीन ठहराई गई 
एक मीडिया रिपोर्ट को राजनीतिक 
आरोपों का आधार बनाने पर भी 
कांग्रेस को घेरा। सीएम ने राहुल 

गांधी पर सीधा प्रहार करते हुए कहा 
कि उन्होंने विदेश में जाकर भारत 
की चुनाव प्रक्रिया और सेना के शौर्य 
पर बेबुनियाद सवाल उठाए। उन्होंने 
याद दिलाया कि राफेल मामले में 
झूठ बोलने पर राहुल गांधी को 
सुप्रीम कोर्ट में माफी तक मांगनी 
पड़ी थी। प्रेस वार्ता के दौरान सीएम 
शर्मा ने कांग्रेस नेतृत्व से पांच अहम 
सवाल भी पूछे। उन्होंने पूछा कि 
एसआईआर में कथित मतभेद का 
प्रमाण क्या है, कैबिनेट सेक्रेटरी के 
पत्र को एसआईआर से जोड़ने का 

आधार क्या था, और फॉर्म-6 में 
कथित बदलाव के दस्तावेज कहां 
हैं? साथ ही, उन्होंने सवाल किया 
कि निर्वाचन आयोग के संयुक्त 
स्पष्टीकरण के बाद क्या कांग्रेस 
अपने आरोपों की समीक्षा करेगी।
अंत में मुख्यमंत्री ने कांग्रेस को 
नसीहत देते हुए कहा कि वह अपनी 
हार का ठीकरा दूसरों पर फोड़ने और 
स्वतंत्र संस्थाओं को बदनाम करने 
के बजाय, जनता के बीच जाकर 
उनके लिए काम करने की आदत 
डाले। 

विकास के लिए सीएम मोहन यादव ने 
पुश्तैनी घर पर स्वयं चलाया हथौड़ा

मुख्यमंत्री भजनलाल शर्मा का कांग्रेस पर तीखा प्रहार: 
"संवैधानिक संस्थाओं को कमजोर कर रहा है विपक्ष'

एजेंसी। लखनऊ

लखनऊ में रविवार को आयोजित 
एक प्रेस वार्ता के दौरान उत्तर प्रदेश 
के मुख्यमंत्री योगी आदित्यनाथ ने 
विपक्षी दलों, विशेषकर कांग्रेस, 
समाजवादी पार्टी (सपा) और 
आरजेडी पर जोरदार हमला बोला। 
उन्होंने विपक्ष पर अपने राजनीतिक 
स्वार्थ के लिए भारत की संवैधानिक 
संस्थाओं को नुकसान पहुंचाने और 
लोकतांत्रिक मूल्यों को कमजोर 
करने का गंभीर आरोप लगाया।
सीएम योगी ने तंज कसते हुए कहा 
कि जब विपक्षी दल चुनाव जीतते 
हैं तो इसे अपना पुरुषार्थ बताते 
हैं, लेकिन जब जनता उन्हें नकार 
देती है, तो वे तुरंत चुनाव आयोग 
और ईवीएम को दोषी ठहराने लगते 
हैं। उन्होंने कहा कि जिस ईवीएम 
के जरिए कांग्रेस ने अतीत में केंद्र 
और कई राज्यों में सरकारें बनाईं, 

आज उसे ही 'ब्लैक बॉक्स' कहना 
बेहद दुर्भाग्यपूर्ण है। इसके अलावा, 
मुख्यमंत्री ने 25 जून 1975 के 
आपातकाल का जिक्र करते हुए 
कांग्रेस पर देश के लोकतंत्र का गला 
घोंटने का आरोप लगाया। उन्होंने 
राहुल गांधी पर भी विदेशी धरती 
(कैंब्रिज) से भारतीय न्यायपालिका 
पर सवाल उठाने को लेकर निशाना 
साधा। सीएम योगी ने स्पष्ट शब्दों 
में कहा कि चुनाव आयोग को 
कटघरे में खड़ा कर दुनिया में देश 
की बदनामी करना हैरान करने वाला 
कृत्य है। उन्होंने मांग की कि कांग्रेस 
को अपने इस दुष्प्रचार के लिए 
संवैधानिक संस्थाओं और देश के 
नागरिकों से माफी मांगनी चाहिए।

एजेंसी। नई दिल्ली

इस वर्ष विश्व पर्यटन दिवस की थीम 
है-“पर्यटन को नए रूप में विकसित 
करने के लिए डिजिटल एजेंडा और 
आर्टिफिशियल इंटेलिजेंस।” यह थीम 
पर्यटन के भविष्य को आकार देने में 
तकनीक की भूमिका पर जोर देती है। 
स्वदेश दर्शन के दूसरे चरण, प्रसाद 
योजना, क्रूज पर्यटन और पर्यटन 
कौशल विकास जैसी पहलें नए 
पर्यटन स्थलों को बढ़ावा देने के साथ 
पर्यटकों का अनुभव बेहतर कर रही 
हैं और रोजगार के अवसर बढ़ा रही 
हैं। लोकसभा अध्यक्ष ओम बिरला ने 
विश्व पर्यटन दिवस के अवसर पर 
शुभकामनाएं दी हैं। सोशल मीडिया 
पोस्ट में श्री बिरला ने कहा कि पर्यटन 
केवल यात्रा और दर्शनीय स्थलों को 
देखने से कहीं अधिक है यह देश 
की विरासत, संस्कृति, प्रकृति और 
परंपराओं के बारे में जानने और उनसे 

जुड़ने का एक अवसर है। उन्होंने 
आगे कहा कि विविधता में एकता का 
प्रतीक भारत और ‘पधारो म्‍हारे देश’ 
की भावना से परिपूर्ण राजस्थान आज 
विश्वभर के पर्यटकों की पहली पसंद 
हैं।  श्री बिरला ने कहा कि किले, 
महल और मंदिर से लेकर लोक कला, 
जीवंत संस्कृति और गर्मजोशी भरे 
आतिथ्य तक, सब कुछ मन मोह लेता 
है। उन्होंने आगे कहा कि राजस्थान 
की समृद्ध विरासत में कोटा-बूंदी 
और संपूर्ण हाड़ौती क्षेत्र की अपनी 
एक अनूठी पहचान है। चंबल की 
सुंदरता, ऐतिहासिक किले और महल, 
बावड़ियाँ, चित्रकला, कोटा डोरिया 
और इसकी जीवंत लोक संस्कृति हर 
किसी के दिल को छू जाती है।

 "विपक्ष जीते तो पुरुषार्थ, हारे 
तो चुनाव आयोग दोषी': योगी

विश्व पर्यटन दिवस पर लोकसभा अध्यक्ष 
ओम बिरला ने देशवासियों को दी शुभकामनाएं

अमृतसर पहुंचे हरियाणा के सीएम सैनी, पंजाब में डबल 
इंजन सरकार का दावा; नशा तस्करों को दी चेतावनी

अमृतसर-तरनतारन सीमा क्षेत्र में बीएसएफ की बड़ी कार्रवाई, 
एक किलो हेरोइन-ड्रोन और चीन निर्मित पिस्तौल बरामद

सीएम योगी का कांग्रेस-सपा पर तीखा हमला

पंजाब के पूर्व मुख्यमंत्री और भाजपा 
नेता कैप्टन अमरिंदर सिंह ने कहा 
है कि पंजाब के हालात को लेकर 
भाजपा के सामने अपनी राय रखना 
पार्टी छोड़ने का संकेत नहीं है। 
उन्होंने कहा कि पंजाब के बारे में 
अपने विचार और भावनाएं पार्टी 
नेतृत्व के सामने रखना उनका फर्ज 
है। पूर्व क्रिकेटर बिशन सिंह बेदी 
के जीवन पर आधारित पुस्तक के 
विमोचन कार्यक्रम के बाद पत्रकारों 
से बातचीत में अमरिंदर सिंह ने कहा 
कि उन्होंने पंजाब की राजनीति में 
करीब 60 साल बिताए हैं। उनके 
मुताबिक, उन्होंने राज्य में कई 
राजनीतिक बदलाव देखे हैं और 
इसलिए पंजाब से जुड़े मामलों पर 
अपनी राय व्यक्त करना स्वाभाविक 
है। अमरिंदर सिंह ने कहा कि वह 
इस बात से असहज हैं कि पंजाब 
की रणनीति को लेकर भाजपा ने 

उनसे पर्याप्त सलाह नहीं ली। उन्होंने 
पंजाब में भाजपा और शिरोमणि 
अकाली दल के बीच गठबंधन की 
जरूरत की अपनी राय भी पहले 
व्यक्त की है। उन्होंने कहा कि कुछ 
लोग हाल ही में राजनीति में आए हैं, 
जबकि उन्होंने पंजाब की राजनीति 
को लंबे समय से देखा है। उनका 
कहना था कि पार्टी को पंजाब के 
बारे में उनके विचार और अनुभव 
सुनने चाहिए।
{‘पार्टी बदलना कोई नई बात 
नहीं’...
कांग्रेस में वापसी या भाजपा छोड़ने 

की अटकलों पर अमरिंदर सिंह 
ने अपने पुराने राजनीतिक सफर 
का जिक्र किया। उन्होंने कहा कि 
ऑपरेशन ब्लू स्टार के बाद वह 
कांग्रेस छोड़कर अकाली दल में गए 
थे और बाद में कांग्रेस में लौट आए 
थे। उनके अनुसार, राजनीतिक दल 
बदलने का इतिहास होने का यह अर्थ 
नहीं है कि वह अब भाजपा छोड़कर 
किसी अन्य पार्टी में जा रहे हैं। 
उन्होंने स्पष्ट किया कि फिलहाल वह 
केवल पंजाब को लेकर अपनी राय 
भाजपा के सामने रख रहे हैं और इसे 
पार्टी छोड़ने के संकेत के तौर पर नहीं 
देखा जाना चाहिए। इससे पहले इसी 
कार्यक्रम में 84 वर्षीय अमरिंदर सिंह 
ने अपनी उम्र को लेकर कहा कि वह 
अभी राजनीतिक रूप से सक्रिय रहने 
की संभावना से इनकार नहीं कर रहे 
हैं। उन्होंने पूर्व प्रधानमंत्री मोरारजी 
देसाई का उदाहरण देते हुए कहा कि 
उन्होंने अधिक उम्र में भी देश का 
नेतृत्व किया था।

जगदीश लाल | नवांशहर 
समर न्यूज 

सन 1974 के आसपास की बात है 
बंगा का गांव खटकड़ कला जिला 
जालंधर का हिस्सा था। जालंधर 
सेंट्रल से मनमोहन कालिया भाजपा 
के विधायक थेl उनके मन की 
इच्छा थी कि वह खटकड़ कलां में 
बलिदानी भगत सिंह का बूत स्थापित 
करेंl इस कार्य के लिए उन्होंने पंजाब 
माता विद्यावती से संपर्क किया तथा 
उनसे इजाजत लेकर राजस्थान 
के बुत तराश एम राजपुरोहित 
से बलिदानी भगत सिंह का भूत 
बनवायाl फिर बलिदानी भगत सिंह 
का बुत खटकड़ कला गांव के मुख्य 
मार्ग पर एक किसान द्वारा छोड़ी 
गई खाली जमीन पर लगाया गयाl 
किसान ने भी देशभक्ति दिखाते हुए 
उस जमीन को बलिदानी कीजिए 
आजाद में बनने वाले स्मारक के 
लिए छोड़ दियाl बलिदानी भगत 
सिंह का बुत उनके जन्मदिन 27 
सितंबर 1974 को लगाया गयाl 
जिस दिन बुत खटकड़ कला में 
स्थापित किया गया उसका अनावरण 
भाजपा विधायक मनमोहन कालिया 
व उनकी टीम ने माता विद्यावती के 
हाथों करवायाl भगत सिंह के बुत 
को देखकर माता विद्यावती उससे 
लिपट गई तथा उन्होंने कहा कि 
भागा वालिया !आखिर तू घर आ 
ही गया! क्योंकि जब भगत सिंह 
की शादी की बात चल रही थी तो 
भगत सिंह ने अपनी माता विद्यावती 
से कहा था कि मैं अब लौट कर 
गांव नहीं  आऊंगा! हालांकि भगत 
सिंह कभी खटकड़ चला नहीं आए 
मगर उनके पैतृक बुजुर्गों का खटकड़ 
कला से नाता रहा है इसलिए उनकी 
माता विद्यावती अपने परिवार के 
साथ अंतिम क्षणों तक खटकड़ 

कला में रही! बंगा के सरकारी 
सीनियर सेकेंडरी स्कूल जो पहले 
डीएवी पब्लिक स्कूल के नाम से 
जाना जाता था में संस्कृत अध्यापक 
रहे बुजुर्ग पंडित राममूर्ति शास्त्री जी 
ने जानकारी देते हुए बताया था कि 
जब बलिदानी भगत सिंह का बुत 
का लोकार्पण किया गया, तो माता 
विद्यावती जी भावुक हो उठी तथा 
बहुत से लिफ्ट कर इतनी जोर से 
चीखी कि उनकी जिंदगी की पहली 
तथा आखरी चीख हो! भगत सिंह 
के साथ उनका प्यार कोई भी भुला 
नहीं सकता! भगत सिंह माता 
विद्यावती की आठवीं संतान थी! 
पंडित राममूर्ति शास्त्री बताते हैं कि 
माता विद्यावती इतनी जोर से चीखी 
तथा रोई जैसे उन्होंने अपने जीवन 
भर की तथा भगत सिंह के बिछड़े 
के दर्द की भावना को आंसुओं से 
भर दिया होl माता विद्यावती की 
इस हालत को देखकर पूरे पंडाल में 
उस समय से सनाटा छा गया थाl 
आखिर जब माता विद्यापति सामान्य 
हुई तो उन्होंने कहा कि वे उनके मन 
का पुकार थी जो बेटे के बुत को 
देखकर बाहर निकल आईl इस तरह 
खटकड़ कलां में बलिदानी भगत 
सिंह का पहला जन्मदिन मनाया गया 
तथा उसके पीछे भाजपा के विधायक 
मनमोहन कालिया का योगदान रहाl

पंजाब में नशे के खिलाफ चल रही 
राजनीतिक मुहिम के बीच शुक्रवार 
को भाजपा के एक कार्यक्रम में 
‘चिट्टा’ यानी हेरोइन के कारण अपने 
परिवार के सदस्यों को खो चुके एक 
दर्जन से अधिक परिवारों ने अपना 
दर्द साझा किया। पीड़ित परिवारों 
की माताओं, बहनों और पत्नियों 
ने नशे के कारण परिवारों पर पड़े 
असर और आने वाली पीढ़ियों को 
लेकर अपनी चिंताएं व्यक्त कीं। 
कई परिवारों ने आरोप लगाया कि 
सरकारी स्तर पर नशे के खिलाफ 
कार्रवाई के दावों के बावजूद राज्य में 
नशीले पदार्थों की उपलब्धता अभी 
भी बनी हुई है। कार्यक्रम में शामिल 
एक मां की कहानी ने सभी को 
भावुक कर दिया। जगराओं के पास 
एक गांव की रहने वाली चिंदो बाई 
ने बताया कि उन्होंने नशे के कारण 
अपने छह बेटों को खो दिया। उनके 
सभी बेटों की उम्र 14 से 25 वर्ष के 
बीच थी। उन्होंने कहा कि करीब हर 

छह महीने में उन्होंने अपना एक बेटा 
खोया। उन्होंने यह भी आरोप लगाया 
कि इतनी बड़ी त्रासदी के बावजूद 
इलाके में नशा अभी भी आसानी से 
उपलब्ध है।
{परिवारों ने सुनाई नशे से बर्बादी 
की दास्तान...
कार्यक्रम के दौरान कई महिलाओं 
ने अपने परिवारों पर नशे के प्रभाव 
के बारे में बताया। उन्होंने कहा कि 
नशे ने केवल युवाओं की जिंदगी 
को प्रभावित नहीं किया, बल्कि पूरे 
परिवारों की आर्थिक और सामाजिक 
स्थिति को भी नुकसान पहुंचाया है। 
पीड़ित परिवारों के सदस्यों ने नशे की 
उपलब्धता और तस्करी पर प्रभावी 
कार्रवाई की मांग उठाई। उनका 
कहना था कि परिवार अपने बच्चों 
को नशे से बचाने के लिए संघर्ष कर 
रहे हैं और कई मामलों में उन्हें समय 
पर पर्याप्त मदद नहीं मिल पाती। यह 
कार्यक्रम भाजपा की ‘नशा मुक्त 
पंजाब यात्रा’ के अभियान के बीच 
हुआ है। भाजपा ने सितंबर में राज्य 
की सभी 117 विधानसभा सीटों को 

कवर करने के लिए चार यात्राओं 
का कार्यक्रम घोषित किया है। पार्टी 
के अनुसार ये यात्राएं करीब 4,000 
किलोमीटर की दूरी तय करेंगी।
{केजरीवाल सरकार पर भाजपा 
का हमला...
पंजाब भाजपा अध्यक्ष केवल 
सिंह ढिल्लों ने आम आदमी पार्टी 
सरकार पर नशे की समस्या से 
निपटने में विफल रहने का आरोप 
लगाया। उन्होंने कहा कि पंजाब में 
युवाओं की जिंदगी नशे की आसान 
उपलब्धता के कारण प्रभावित हो 
रही है। उन्होंने यह दावा भी किया 
कि कुछ स्थानों पर नशा लोगों के 
घरों तक पहुंचाया जा रहा है। ढिल्लों 

ने पंजाब को नशे की समस्या से 
जूझते हुए बताते हुए कहा कि भाजपा 
की ‘नशा मुक्त पंजाब यात्रा’ का 
उद्देश्य नशे से प्रभावित परिवारों का 
दर्द सामने लाना और इस मुद्दे पर 
लोगों से संवाद करना है। हालांकि, 
नशे की समस्या और सरकार की 
कार्रवाई को लेकर राजनीतिक दलों 
के बीच आरोप-प्रत्यारोप जारी हैं। 
भाजपा राज्य सरकार पर कार्रवाई 
में कमी का आरोप लगाती रही है, 
जबकि सरकार की ओर से नशे 
के खिलाफ अभियान और पुलिस 
कार्रवाई की जानकारी सार्वजनिक 
की जाती रही है। ऐसे में कार्यक्रम में 
लगाए गए आरोपों को भाजपा और 

पीड़ित परिवारों के दावों के रूप में 
देखा जाना चाहिए।
{शिअद-भाजपा सरकार के समय 
को लेकर आप के आरोप पर 
जवाब...
आप की ओर से पंजाब में नशे की 
समस्या के लिए पूर्ववर्ती शासन को 
जिम्मेदार ठहराए जाने के सवाल 
पर ढिल्लों ने कहा कि उस समय 
मुख्यमंत्री शिअद से थे और सरकार 
चलाने की जिम्मेदारी उसी पार्टी की 
थी। उस अवधि से जुड़े सवालों का 
जवाब सत्ता में रही सरकार के नेतृत्व 
से मांगा जाना चाहिए। 

पंजाब के कैबिनेट मंत्री स. हरभजन 
सिंह ई.टी.ओ. ने आज पंजाब में 
प्रवर्तन निदेशालय (ई.डी.) द्वारा की 
गई छापेमारी की कड़ी निंदा की और 
जिस तरीके से एजेंसी ने लुधियाना 
जिले के साहनेवाल में मंत्री हरदीप 
सिंह मुंडियां के भतीजे के घर की 
तलाशी ली, उस पर सवाल उठाए। 
उन्होंने कहा कि डर और राजनीतिक 
डराने-धमकाने का माहौल बनाने 
के लिए केंद्रीय जांच एजेंसियों 
का दुरुपयोग बेहद चिंताजनक है 
और दावा किया कि पंजाब ऐसी 
कार्रवाइयों के आगे नहीं झुकेगा। 
हरभजन सिंह ई.टी.ओ. ने कहा 
कि जांच एजेंसियों को कानून के 
अनुसार जांच करने का कानूनी 
अधिकार है, लेकिन उनकी कार्रवाइयां 

निर्वाचित प्रतिनिधियों या उनके 
परिवारों पर राजनीतिक दबाव बनाने 
का साधन नहीं बननी चाहिए। 
हरदीप सिंह मुंडियां द्वारा साहनेवाल 
में उनके भतीजे के घर की तलाशी 
और महिलाओं व बच्चों को परेशान 
करने संबंधी आरोपों का हवाला देते 
हुए उन्होंने अफसोस जताया कि 
स. मुंडियां के परिवार के सदस्यों 
पर दबाव डालना गंभीर चिंता का 
विषय है, जिसे किसी भी तरह 
नजरअंदाज नहीं किया जा सकता। 
कैबिनेट मंत्री ने कहा कि परिवार 
के सदस्यों को राजनीतिक 
मामलों में घसीटने का प्रयास 
पूरी तरह आपत्तिजनक है। 
हरभजन सिंह ई.टी.ओ. ने कहा 
कि भाजपा पंजाब में लोगों का 
समर्थन हासिल करने में नाकाम 
रहने के बाद ई.डी. के माध्यम से 

डर और दबाव बनाने का प्रयास 
कर रही है। उन्होंने कहा कि पंजाब 
के लोगों में लोकतांत्रिक भावना पूरी 
तरह मजबूत है और वे हमेशा से 
उन्हें डराने-धमकाने के प्रयासों के 
खिलाफ मजबूती से खड़े रहे हैं। 
उन्होंने कहा, “पंजाब को ई.डी. के छापों 
या धमकियों के माध्यम से डराया नहीं 
जा सकता।” उन्होंने कहा कि पंजाबी 

निडर लोग हैं और पंजाब के निर्वाचित 
प्रतिनिधि इस तरह दबाव बनाने की 
चालों के आगे झुकने वाले नहीं हैं। 
मंत्री ने आगे आरोप लगाया कि ई.डी. 
की कार्रवाई के समय और तरीके ने 
गंभीर राजनीतिक सवाल खड़े किए 
हैं। उन्होंने कहा कि गमाडा और 
अन्य स्थानों पर ई.डी. की तलाशी के 
साथ-साथ मंत्री के भतीजे के घर की 
तलाशी ने व्यापक चिंता पैदा की है। 
हरभजन सिंह ई.टी.ओ. ने कहा कि 
आम आदमी पार्टी का नेतृत्व कानूनी 
कार्रवाइयों में सहयोग जारी रखेगा और 
साथ ही राजनीतिक डराने-धमकाने के 
लिए जांच एजेंसियों के इस्तेमाल के 
किसी भी प्रयास का डटकर विरोध 
करेगा। उन्होंने कहा कि पार्टी छापों 
या धमकियों से नहीं डरेगी और आम 
नागरिकों के अधिकारों तथा मान-
सम्मान से जुड़े मुद्दों को उठाती रहेगी।

पीएचडी चैंबर ऑफ कामर्स एंड 
इंडस्ट्री द्वारा आयोजित किए जा रहे 
12वें इन्स-आउट प्रदर्शनी में भाग लेते 
हुए प्रसिद्ध महिला आर्किटेक्चर एवं 
बेंगलुरु स्थित ‘एथोस’ की संस्थापक 
आर्किटेक्ट गीता बालकृष्णन ने 
आर्किटेक्चर को पारंपरिक सीमाओं 
से आगे ले जाने और इसे समाज, 
समुदायों और विरासत से और करीब से 
जोडऩे का अपना विजऩ साझा किया। 
उनके नजरिए ने उन्हें कॉन्फ्रेंस हॉल 
और डिजाइन स्टूडियो से बाहर 
निकाला है, जिससे उन्हें देश भर 
में यात्रा करने और लोगों व जगहों 
से सीधे जुडऩे की प्रेरणा मिली है। 
2022 में, बालकृष्णन ने कोलकाता 
से नई दिल्ली तक 1,700 किलोमीटर 
की एक उल्लेखनीय यात्रा की, 

जिसमें उन्होंने सात राज्यों से गुजरते 
हुए लगभग 70 दिनों में यह दूरी 
तय की। ‘वॉक फॉर आर्काेॅज़’ नाम 
की इस पहल का उद्देश्य जीवन 
को बेहतर बनाने में अच्छे डिजाइन 
और आर्किटेक्चर की भूमिका के 
बारे में जागरूकता पैदा करना और 
आर्किटेक्चर को समुदायों के करीब 
लाना था। इस विचार को आगे बढ़ाते 
हुए, बालकृष्णन अब विरासत और 
आर्किटेक्चर पर केंद्रित पंजाब में 100 
किलोमीटर की दौड़ की योजना बना 
रही हैं। प्रस्तावित पहल के हिस्से के 
रूप में, वह कॉलेज के छात्रों के साथ 
पंजाब भर में यात्रा करने, विरासत 
स्थलों का दौरा करने और राज्य 
की समृद्ध आर्किटेक्चरल परंपराओं 
को जानने की योजना बना रही हैं। 
इस पहल का उद्देश्य युवा छात्रों को 
पंजाब की विरासत को न केवल 

इतिहास के नजरिए से, बल्कि इसके 
आर्किटेक्चर, पारंपरिक निर्माण 
प्रथाओं, बस्तियों और सांस्कृतिक 
पहचान के माध्यम से भी देखने के 
लिए प्रोत्साहित करना है। इस यात्रा का 
मकसद छात्रों को विरासत स्थलों का 
प्रत्यक्ष अनुभव करने और आने वाली 
पीढिय़ों के लिए ऐतिहासिक संरचनाओं 
और पारंपरिक आर्किटेक्चरल ज्ञान 
को संरक्षित करने के महत्व को 

समझने का अवसर प्रदान करना है। 
पंजाब की प्रस्तावित यात्रा बालकृष्णन 
के इस विश्वास को आगे बढ़ाती 
है कि समुदायों के बीच चलकर, 
लोगों से मिलकर और जगहों का 
प्रत्यक्ष अनुभव करके आर्किटेक्चर 
को बेहतर ढंग से समझा जा सकता 
है। इस पहल का मकसद युवाओं 
के बीच पंजाब की आर्किटेक्चरल 
और सांस्कृतिक विरासत के बारे में 
ज़्यादा जागरूकता पैदा करना भी है। 
2002 में स्थापित, एथोस 
आर्किटेक्चर, कंस्ट्रक्शन और 
डिज़ाइन के क्षेत्र में हो रहे विकास 
और चुनौतियों के बारे में जागरूकता 
बढ़ाने पर ध्यान केंद्रित करता है। यह 
संगठन एजुकेशनल प्रोग्राम, इवेंट्स 
और पहलों के ज़रिए आर्किटेक्चर 
और सिविल-इंजीनियरिंग कॉलेजों के 
छात्रों के साथ जुड़ा हुआ है।

पंजाब को लेकर पार्टी से खुलकर बात करना अपना फर्ज बताया

भाजपा के कार्यक्रम में नशे से अपनों को खो चुके एक दर्जन से अधिक परिवारों ने बयां किया दर्दभाजपा को अपनी राय बताना पार्टी छोड़ने 
का संकेत नहीं : कैप्टन अमरिंदर सिंह

खटकड़ कलां में बलिदानी भगत सिंह के बुत स्थापित होने की कहानी

केंद्रीय एजेंसियों को राजनीतिक डराने-धमकाने का साधन नहीं बनने दिया पंजाब को कदमों से नापकर ऐतिहासिक वास्तुकला को जानने की कोशिश

‘चिट्टा’ ने उजाड़े परिवार, छह बेटों को खो चुकी मां ने सुनाई 

नशे के मुद्दे पर राजनीतिक दल एक-
दूसरे पर आरोप लगा रहे हैं, लेकिन 
पीड़ित परिवारों की चिंता नशे की 
उपलब्धता और अपने बच्चों को इससे 
बचाने को लेकर है। कार्यक्रम में 
शामिल परिवारों ने प्रभावी कार्रवाई, 
इलाज और भविष्य की पीढ़ी को नशे से 
बचाने की जरूरत पर जोर दिया।

नशे पर सियासत के बीच 
परिवारों की एक ही मांग

जगदीश लाल

जीवन में पहली तथा आखिरी बार अपने बेटे भगत सिंह के बुत्त के साथ लिपटकर रोई माता विद्यावती

}बूत तराश ने जताई श्रद्धा, शहीद भगत सिंह के बुत के साथ जमीन पर लेटा था
पंडित राममूर्ति 
शास्त्री जो 
आजकल वृद्ध 
अवस्था में नंगल 
में अपनी बेटी के 
पास रह रहे हैं ने 
जानकारी साझा 
करते हुए बताया 
कि जब भगत 
सिंह का बुत 
खटकड़ कला में 
स्थापित करने के 
लिए लाया गया 
था तो राजस्थान 
से बूत बनाने 
वाला कलाकार 
एम. राजपुरोहित 
भी खटकर कलां 
बुत लेकर आए थेl 
उन्होंने भगत सिंह 
के बुत को बड़ी 
मेहनत तथा राष्ट्र भावना से संगमरमर से बनाया थाl पंडित राममूर्ति शास्त्री जी 
बताते हैं कि जब बुत को रखने के लिए एक घर की खाली कमरे में लेटा कर रखा 
गया तो बुत बनाने वाले कारीगर ने भी बुत के साथ ही उसी कमरे में जमीन पर साथ 
ही लेटने का संकल्प जताया या तथा कहा जब तक बुत स्थापित नहीं हो जाता वह 
खटकड़ कलां से नहीं जाएंगे, इस तरह वह दो दिन तक खटकड़ कला में रहाl माता 
विद्यावती ने बुत बनाने वाले कारीगर को नगद पुरस्कार दिया था l इस तरह भगत 
सिंह का बुत खटकड़ कला में स्थापित होगा बाद में कांग्रेस की सरकार बनीl ज्ञानी 
जैल सिंह पंजाब के मुख्यमंत्री बने उन्होंने खटकड़ कलां में लगे भगत सिंह के बुत 
को वहां से हटाकर नवांशहर मे मौजूदा डीसी ऑफिस के बाहर लगवा दिया, उसके 
पास ही कांग्रेस का जिला कार्यालय भी हैl इसके साथ ही खटकड़ कलां में अष्टधातु 
का भारी वजनी बुत बना कर स्थाापित करवाया, जो मौजूदा समय में खटकड़ कलां 
में लगा हुआ है l कांग्रेस के बलिदानी भगत सिंह के नाम पर ट्रस्ट बनाया तथा हर वर्ष 
1982 के बाद भगत सिंह की जयंती तथा शहादत दिवस मनाना शुरू कियाl इसके 
साथ ही वामपंथी राजनीतिक दलों ने भी अपनी स्टेज लगानी शुरू कीl खटकड़ कलां 
दोआबा क्षेत्र का पर्यटन स्मारक है ।जहां पर कई बड़ी राजनीतिक पार्टियों का गठन 
भी हुआl पंजाब के पूर्व वित्त मंत्री मनप्रीत सिंह बादल ने खटकर कलां में ही पीपुल्स 
पार्टी ऑफ पंजाब का गठन किया था इसके बाद आम आदमी पार्टी के प्रधान श्री 
अरविंद केजरीवाल भी खटकर कलां पहुंचे थे जिन्होंने आम आदमी पार्टी को शहीदों 
की विचारों की पार्टी करार दिया था।

खटकड कलां में देश की महान अभिव्यक्ति 
ने शहीद भगत सिंह को किया नमन

बलिदानीभगत सिंह के परिवार के संबंधी जानकारी

} भारत के राष्ट्रपति तथा पूर्व 
मुख्यमंत्री पंजाब ज्ञानी जेल सिंह
} प्रधानमंत्री दिवंगत इंदिरा 
गांधी
} पूर्व वित्त मंत्री पी चिदंबरम
} राष्ट्रीय स्वयंसेवक संघ के पूर्व 
सरसंघचालक के. सुदर्शन
} फिल्म अभिनेता धर्मेंद्र
} ओलंपियन कुश्ती पहलवान 
करतार सिंह
} राहुल गांधी कांग्रेस नेता
 अरविद केजरीवाल

} भाजपा नेता संघप्रिया गौतम
} भाजपा के केंद्रीय नेता चौधरी 
बिरेंदर सिंह
} पूर्व प्रधानमंत्री जब सांसद 
पद पर होते हुए अटल बिहारी 
वाजपेई
 पंजाब के चीफ मिनिस्टर 
हरियाणा के मुख्यमंत्री भूपेंद्र 
कुमार हुड्डा, पूर्व देवीलाल, 
अभय चौटाला, भजनलाल,भी 
खटकड़ कलां पहंुच कर श्रद्धा 
अर्पित कर चुके हैं ।

बलिदानी भगत सिंह पंजाब माता विद्यावती तथा पिता किशन सिंह की आठवीं संतान थे! उनकी तीन बहने तथा उनके समेत 6 भाई थेl दादा अर्जुन 
सिंह निर्भय होकर जीने की कला का अपने परिवार में संचार करते थे वह महाराजा रंजीत सिंह की खालसा फौज के सरदार रहे संधु जट परिवार के 
सदस्य थे, जिनका सबंध मौजूदा तरनतारन जिले के गांव नारली से थाl भगत सिंह के दादा अर्जुन सिंह के भाई राय बहादुर दिलबाग सिंह सरकारी 
पद पर बड़े अधिकारी थेl पूरा परिवार रोहबदार अमीर जागीरदार थाl भगत सिंह के दादा अपने परिवार के साथ पाकिस्तान में रह गए गांव चक्क नंबर 
105 बंगा में रह रहे थेl वहां पर रह कर भी उनकी किसानों की समस्या को लेकर सरकार के साथ 36 के आंकड़े में रहे, दही से परिवार की बागपन 
शुरू हो गया जो अपने हक के लिए थाl अर्जुन सिंह के 3 पुत्र थे जिनमें सबसे बड़े सरदार किशन सिंह, छोटे अजीत सिंह, तथा सबसे छोटे स्वर्ण 
सिंह के! भगत सिंह चाचा अजीत सिंह किसान लहर के मोढ़ी थेl माता विद्यावती तथा किशन सिंह के परिवारिक सदस्यों में भगत सिंह की बहन बीबी 
प्रकाश कौर, बीबी अमर कौर, भाई कुलतार सिंह भाई जगत सिंह भाई कुलवीर सिंह भाई राजेंद्र सिंह बहन शकुंतला देवी तथा भाई रणवीर सिंह थे l 
गौरतलब है कि भगत सिंह के भाई कुलबीर सिंह के बेटे अभय सिंह संधू की शक्ल भगत सिंह के साथ हूब -हु मिलती थीl जिसने भी अभय सिंह 
संधू को देखा उसने भगत सिंह की झलक देख ली ।

बलिदानी भगत सिंह का वह बुत जिसे भाजपा विधायक मनमोहन 
कालिया ने अपने सहयोगियों के साथ राजस्थान से बनवा कर 
खटकड़ कलां में स्थापित किया था, यह बुत आजकल डीसी 
ऑफिस नवांशहर के बाहर सड़क पर लगाया हुआ है

विजय कुमार | गुरुग्राम
समर न्यूज 

तीन दिवसीय प्रस्तावित बैंक हड़ताल के 
मद्देनजर रविवार को सार्वजनिक क्षेत्र के 
बैंक खुले रहे। छुट्टी के दिन बैंक खोलने 
के फैसले के विरोध में बैंक कर्मचारियों 
ने काले कपड़े पहनकर प्रदर्शन किया 
और इसे ‘ब्लैक डे’ व ‘काला रविवार’ 
करार दिया। कर्मचारियों ने केंद्र से लंबित 
मांगों को जल्द पूरा करने की अपील की। 
यूनाइटेड फोरम ऑफ बैंक यूनियन्स 
(UFBU) के आह्वान पर 28 से 30 
सितंबर तक देशभर में तीन दिवसीय 
हड़ताल का ऐलान किया है। आरबीआई 
की गाइडलाइन के तहत रविवार को 
सार्वजनिक क्षेत्र के बैंकों को खोलने के 
निर्देश दिए थे। कर्मचारियों चंचल कुमार 
और काजल रानी ने कहा कि रविवार 
सामान्य तौर पर बैंक कर्मचारियों का 
अवकाश होता है। उन्होंने NI Act 
1881 के तहत रविवार की छुट्टी का 
प्रावधान होने का भी हवाला दिया। 
कर्मचारियों की प्रमुख मांग सप्ताह में 
पांच दिन बैंकिंग कार्य लागू करना है। 
मांगें पूरी नहीं होने पर 26 अक्टूबर से 
अनिश्चितकालीन हड़ताल की चेतावनी 
दी गई है।

बैंक कर्मियों ने मनाया काला 
रविवार, 5 दिवसीय कार्य 
सप्ताह की मांग पर विरोध

गुरदीप सिंह गुजराल | कुरुक्षेत्र
समर न्यूज 

सेक्टर-13 स्थित कांग्रेस भवन में 
जिला कांग्रेस अध्यक्ष मेवा सिंह, 
थानेसर विधायक अशोक अरोड़ा और 
शाहाबाद विधायक रामकरण काला 
ने पत्रकारवार्ता कर चुनाव आयोग 
की कार्यप्रणाली और प्रदेश सरकार 
से जुड़े विभिन्न मुद्दों पर अपनी बात 
रखी। कांग्रेस नेताओं ने मुख्य चुनाव 
आयुक्त ज्ञानेश कुमार को लेकर सामने 
आए आरोपों की निष्पक्ष जांच कराने 
और आवश्यक कार्रवाई की मांग 
की। जिला कांग्रेस अध्यक्ष मेवा सिंह 
ने दावा किया कि चुनाव आयोग के 
दो आयुक्तों सुखबीर सिंह संधू और 
विवेक जोशी ने पिछले 10 महीनों 
के दौरान आयोग के कुछ फैसलों पर 
करीब 14 बार आपत्तियां दर्ज की हैं। 
उनके अनुसार, ये मामले मतदाता 
सूची में नाम जोड़ने और हटाने, फॉर्म-
6 में बदलाव तथा चुनावी आंकड़ों के 
प्रबंधन सहित अन्य विषयों से संबंधित 
बताए जा रहे हैं। कांग्रेस नेताओं ने 
कहा कि ऐसे मामलों की पारदर्शी और 
निष्पक्ष जांच होनी चाहिए,ताकि चुनावी 
प्रक्रिया को लेकर लोगों का भरोसा 
कायम रहे। वहीं, चुनाव आयोग की 
ओर से कहा गया कि आयोग के प्रमुख 
फैसले सर्वसम्मति से लिए गए हैं और 
आंतरिक स्तर पर अलग-अलग राय 
सामने आना सामान्य निर्णय प्रक्रिया 
का हिस्सा है।

चुनाव आयोग के खिलाफ 
कांग्रेस का प्रदर्शन, ज्ञानेश 
कुमार पर जांच की मांग

समर न्यूज | अंबाला

अंबाला छावनी के महेश नगर थाना 
क्षेत्र के वार्ड नंबर 10 स्थित अजीत 
नगर में गली निर्माण को लेकर हुआ 
विवाद अब पुलिस कार्रवाई तक 
पहुंच गया है। विवाद के दौरान 
दोनों पक्षों में जमकर झड़प हुई थी, 
जिसमें राजेश कुमार समेत कई लोग 
घायल हुए थे। घायलों को उपचार 
के लिए अंबाला छावनी नागरिक 
अस्पताल में भर्ती करवाया गया था। 
मामले में पुलिस ने कार्रवाई तेज 
करते हुए इनेलो प्रदेश प्रवक्ता 
ओंकार सिंह और दूसरे पक्ष के 
राजेश कुमार के घर पर नोटिस 
चस्पा किए हैं। पुलिस टीम जब 

ओंकार सिंह के घर पहुंची तो वह 
मौके पर मौजूद नहीं मिले। इसके 
बाद पुलिस ने घर के बाहर थाने 
में पेश होकर जांच में शामिल होने 
संबंधी नोटिस चस्पा कर दिया। इसी 
तरह टीम राजेश कुमार के अजीत 
नगर स्थित घर भी पहुंची, लेकिन 
वह भी घर पर नहीं मिले। पुलिस 
ने उनके घर पर भी नोटिस लगाया। 
महेश नगर थाना प्रभारी देवेंद्र कुमार 
के अनुसार, मामले में प्राथमिकी 
दर्ज की जा चुकी है और संबंधित 

लोगों को जांच में शामिल होने के 
लिए नोटिस जारी किए गए हैं। 
पुलिस के मुताबिक राजेश कुमार 
के घर पर यह दूसरी बार और 
ओंकार सिंह के घर पर दूसरी 
बार नोटिस चस्पा किया गया है। 
पुलिस ने बताया कि दूसरे पक्ष 
की ओर से अस्पताल में मेडिकल 
लीगल रिपोर्ट (MLR) करवाई गई 
है, लेकिन अभी तक थाने में अलग 
से कोई शिकायत प्राप्त नहीं हुई है। 
इससे पहले गिरफ्तारी की मांग को 
लेकर भाजपा कार्यकर्ताओं ने थाने 
के बाहर प्रदर्शन किया था। पुलिस 
का कहना है कि वायरल हो रही 
अधूरी वीडियो जांच को प्रभावित 
कर रही है।

अंबाला में गली विवाद को लेकर पुलिस ने 
दो आरोपियों के घर चस्पा किए नोटिस

विजय कुमार | सिरसा
समर न्यूज 

डबवाली के गुरु गोबिंद सिंह स्टेडियम 
में शनिवार को नशे के खिलाफ 
जागरूकता का अनोखा नजारा देखने 
को मिला। पुलिस प्रशासन की ओर 
से आयोजित ‘भांगड़ा दी बीट–
Drug Free Street’ कार्यक्रम में 
युवाओं, बच्चों, महिलाओं, पुलिस 
अधिकारियों-कर्मचारियों और 
आमजन ने बढ़-चढ़कर हिस्सा लिया। 
भांगड़े की ताल पर कदम मिलाते 
हुए प्रतिभागियों ने स्वस्थ, सुरक्षित 
और नशामुक्त समाज का संदेश 
दिया।डबवाली पुलिस, जिला प्रशासन 
और स्वास्थ्य विभाग के संयुक्त 

प्रयास से आयोजित इस कार्यक्रम 
का उद्देश्य नशे के खिलाफ लोगों को 
जागरूक करने के साथ-साथ समाज 
की सामूहिक भागीदारी को बढ़ावा देना 
रहा। कार्यक्रम में पुलिस अधीक्षक 
डबवाली जसलीन कौर, IPS ने भी 
लोगों के साथ भांगड़े की बीट पर 
कदम मिलाए और नशे के खिलाफ 
एकजुट होकर काम करने का आह्वान 
किया। कार्यक्रम को संबोधित करते हुए 
एसपी जसलीन कौर ने कहा कि नशे 
के खिलाफ लड़ाई सिर्फ पुलिस की 
जिम्मेदारी नहीं है, बल्कि इसमें समाज 
के हर व्यक्ति की भागीदारी जरूरी है। 
उन्होंने बताया कि डबवाली पुलिस 
नशा तस्करों के खिलाफ कार्रवाई के 
साथ-साथ जागरूकता अभियान, खेल 

प्रतियोगिताओं, नशा मुक्ति कमेटियों 
और नशा मुक्ति शिविरों के माध्यम से 
लोगों को जागरूक कर रही है। युवाओं 
और बच्चों को नशे से दूर रखने के 
लिए उन्हें खेल, शिक्षा, स्वास्थ्य और 
सकारात्मक गतिविधियों से जोड़ना 
जरूरी है। एसपी ने अपील की कि 
यदि किसी व्यक्ति को नशे की लत है 
तो उसे अपराधी समझकर उससे दूरी 
बनाने के बजाय उपचार और पुनर्वास 
से जोड़ने में सहयोग करें।उन्होंने लोगों 
से नशा तस्करों की सूचना पुलिस 
तक पहुंचाने और नशामुक्त समाज 
के निर्माण में सक्रिय भागीदारी निभाने 
की अपील की। कार्यक्रम के दौरान 
‘नशा छोड़ो, जिंदगी जोड़ो’ का संदेश 
प्रमुखता से गूंजा।

भांगड़े की बीट पर डबवाली ने दिया 
नशे के खिलाफ एकजुटता का संदेश

समर न्यूज | अंबाला

अंबाला छावनी में बाइक चोरी के 
एक मामले में पुलिस ने तेजी से 
कार्रवाई करते हुए महज चार घंटे के 
भीतर आरोपी को गिरफ्तार कर लिया। 
चोरी की वारदात दीना की मंडी में 
हुई, जहां रेहड़ी लगाने वाले युवक 
की चाबी लगी मोटरसाइकिल लेकर 
आरोपी फरार हो गया था। पुलिस ने 
सीसीटीवी फुटेज की मदद से आरोपी 
की पहचान की और चोरी की बाइक 
भी बरामद कर ली।मामला अंबाला 
छावनी की दीना की मंडी का है। यहां 
रोहित नाम का युवक रेहड़ी लगाकर 
सामान बेचता है। रोज की तरह उसने 
अपनी मोटरसाइकिल पास में ही खड़ी 
कर रखी थी। इसी दौरान उसका ध्यान 
ग्राहकों की तरफ गया। मौका देखकर 
एक युवक चाबी लगी मोटरसाइकिल 
लेकर वहां से फरार हो गया। बाइक 
चोरी होने का पता चलते ही रोहित 
ने तुरंत पुलिस चौकी हाउसिंग बोर्ड 
को सूचना दी। शिकायत मिलते ही 
पुलिस टीम मौके पर पहुंची और 
आसपास लगे सीसीटीवी कैमरों की 
फुटेज खंगालनी शुरू की। फुटेज में 

आरोपी मोटरसाइकिल लेकर जाते हुए 
दिखाई दिया। पुलिस ने फुटेज और 
अन्य सुरागों के आधार पर आरोपी की 
पहचान गुलशन निवासी गांव करधान 
के रूप में की।
पुलिस ने कार्रवाई तेज करते हुए 
चोरी की वारदात के करीब चार घंटे 
के अंदर आरोपी को गिरफ्तार कर 
लिया। आरोपी के कब्जे से चोरी की 
मोटरसाइकिल भी बरामद कर ली गई। 
पुलिस अब आरोपी से पूछताछ कर 
रही है और यह पता लगाने का प्रयास 
किया जा रहा है कि इससे पहले भी 
वह किसी चोरी की वारदात में शामिल 
रहा है या नहीं।थाना सदर अंबाला कैंट 
के SHO धर्मवीर सैनी के मुताबिक, 
शुरुआती पूछताछ में सामने आया है 
कि आरोपी नशे और अपने खर्चों को 
पूरा करने के लिए छोटी-मोटी चोरी 
की वारदातों को अंजाम देता था। 
फिलहाल पुलिस मामले की जांच में 
जुटी है।

चार घंटे में बाइक चोरी का खुलासा 
सीसीटीवी ने खोला राज

बलिंदर | कैथल
समर न्यूज 

अंबाला-हिसार राष्ट्रीय 
राजमार्ग-152 पर तेज रफ्तार और 
लापरवाही से वाहन चलाने तथा 
हुड़दंग करने के मामले में सीआईए 
कलायत पुलिस ने कार्रवाई करते 
हुए छह आरोपियों को गिरफ्तार 
किया है। पुलिस ने आरोपियों के 
कब्जे से घटना में इस्तेमाल किए 
गए पांच वाहनों को भी जब्त किया 
है।गिरफ्तार किए गए आरोपियों 
की पहचान खरक पांडवा निवासी 
जयप्रकाश उर्फ जेपी, सुनील, 
साहिल और सुमित, कैथल 
निवासी नमनप्रीत तथा बलबेहड़ा 
निवासी राजेश के रूप में हुई है। 
पुलिस के अनुसार, 22 सितंबर 
की रात करीब 9 बजे खरक 
पांडवा के पास NH-152 पर कई 
वाहन तेज गति और कथित तौर 
पर लापरवाही से चलाए जा रहे 
थे।वाहनों में सवार लोग सड़क पर 
शोर-शराबा करते हुए जा रहे थे। 
इस दौरान हाईवे पर अन्य वाहन 
चालकों के साथ-साथ एंबुलेंस 
के आवागमन में भी परेशानी 
की स्थिति पैदा होने की सूचना 
मिली। जांच में सामने आया कि 
जयप्रकाश उर्फ जेपी 22 सितंबर 
को जिला जेल करनाल से जमानत 
पर बाहर आया था। उसके साथी 

कई वाहनों में उसे लेने के लिए 
करनाल जेल पहुंचे थे। वहां से 
लौटते समय तितरम से खरक 
पांडवा की ओर एनएच-152 पर 
कथित रूप से तेज गति से वाहन 
चलाने और हुड़दंग करने का 
मामला सामने आया। राहगीरों ने 
घटना की सूचना डायल-112 पर 
दी, जिसके बाद थाना कलायत में 
मामला दर्ज किया गया। सीआईए 
कलायत ने जांच आगे बढ़ाते हुए 
छह आरोपियों को गिरफ्तार किया। 
पुलिस ने पांच वाहनों को भी कब्जे 
में लिया है। सीआईए कलायत 
प्रभारी एएसआई मनीष कुमार ने 
प्रेसवार्ता के दौरान कार्रवाई की 
जानकारी दी। पुलिस के अनुसार, 
मामले में आगे की जांच और 
कानूनी कार्रवाई जारी है।

एनएच-152 पर हुड़दंग, तेज रफ्तार 
मामले में 6 आरोपी, 5 वाहन जब्त

{आटा लेने निकला साहिल 
हादसे का शिकार, ट्रैक्टर-ट्रॉली 
की चपेट में आने से मौत

गुरदीप सिंह गुजराल | पिहोवा
समर न्यूज 

कुरुक्षेत्र-पिहोवा रोड पर अनाज 
मंडी के पास शनिवार देर शाम एक 
दर्दनाक सड़क हादसे में 19 वर्षीय 
युवक की जान चली गई। मृतक की 
पहचान पिहोवा शहर के अमृतसरी 
फार्म निवासी साहिल के रूप में 
हुई है। हादसे के बाद ट्रैक्टर-ट्रॉली 
चालक वाहन समेत मौके से फरार 
हो गया। पुलिस ने मामला दर्ज कर 
आरोपी चालक की तलाश शुरू 
कर दी है। जानकारी के अनुसार 
साहिल देर शाम बाइक पर सवार 
होकर घर से आटा लेने के लिए 
पिहोवा शहर की तरफ जा रहा था। 
जैसे ही वह अनाज मंडी के पास 
पहुंचा, इसी दौरान एक ट्रैक्टर-ट्रॉली 
ने उसकी बाइक को अपनी चपेट में 
ले लिया। टक्कर इतनी जबरदस्त 
थी कि साहिल की मौके पर ही मौत 
हो गई।हादसे के बाद आसपास के 

लोग तुरंत घटनास्थल पर पहुंचे 
और पुलिस को सूचना दी। पुलिस 
टीम ने मौके पर पहुंचकर शव को 
कब्जे में लिया और पोस्टमॉर्टम के 
लिए अस्पताल भेज दिया। पुलिस 
आसपास लगे सीसीटीवी कैमरों की 
फुटेज खंगाल रही है, ताकि हादसे 
को अंजाम देने वाले ट्रैक्टर-ट्रॉली 
और उसके चालक की पहचान 
की जा सके।बताया जा रहा है कि 
साहिल के पिता की करीब चार 
साल पहले मौत हो चुकी थी। पिता 
के निधन के बाद उसकी मां छोटे 
बेटे को लेकर अपने मायके चली 
गई थी और फिर ससुराल वापस 
नहीं लौटी। इसके बाद साहिल 
अपने दादा-दादी के साथ रह रहा 
था।साहिल अपने बुजुर्ग दादा-दादी 
का इकलौता सहारा था। वह घर 
के कामकाज के साथ-साथ उनकी 
देखभाल भी करता था। आटा लेने 
के लिए घर से निकला साहिल जब 
वापस नहीं लौटा तो परिवार पर दुखों 
का पहाड़ टूट पड़ा। हादसे की खबर 
सुनकर दादा-दादी का रो-रोकर बुरा 
हाल है।

 19 वर्षीय साहिल की सड़क हादसे 
में मौत, ट्रैक्टर-ट्रॉली चालक फरार

अनुज पांचाल | गुरुग्राम
समर न्यूज 

मुख्यमंत्री नायब सिंह सैनी ने कांग्रेस 
और विपक्षी दलों पर चुनाव प्रक्रिया 
तथा संवैधानिक संस्थाओं को लेकर 
भ्रम फैलाने का आरोप लगाते हुए 
जमकर निशाना साधा। गुरुग्राम में 
आयोजित प्रेस कॉन्फ्रेंस के दौरान 
सैनी ने कहा कि विपक्ष लगातार 
चुनाव व्यवस्था पर सवाल उठाकर 
संवैधानिक संस्थाओं को बदनाम 
करने का प्रयास कर रहा है।मुख्यमंत्री 
ने कहा कि देश की जनता ने विपक्ष 
को नकार दिया है, इसलिए अब 
विपक्ष के पास प्रधानमंत्री नरेंद्र 
मोदी को लेकर बयानबाजी करने 
के अलावा कोई मुद्दा नहीं बचा है। 
उन्होंने कहा कि पिछले कुछ समय 
से कांग्रेस और इंडी गठबंधन के 
नेता चुनाव प्रक्रिया में खामियां होने 

का दावा कर रहे हैं, जबकि चुनाव 
आयोग ने अपनी ओर से स्थिति 
स्पष्ट की है। सैनी ने विपक्ष के 
पिछले शासनकाल का जिक्र करते 
हुए कहा कि उस समय बिजली 
की समस्या, गैस सिलेंडर के लिए 
लंबी कतारें और किसानों को फसल 
बेचने के लिए मंडियों में भटकने 
जैसी समस्याएं थीं। उन्होंने आरोप 
लगाया कि युवाओं को नौकरी देने के 
नाम पर भ्रष्टाचार को बढ़ावा दिया 
गया।मुख्यमंत्री ने राहुल गांधी पर भी 

निशाना साधते हुए कहा कि विपक्ष के 
नेता बिना तथ्यों के बयान देते हैं और 
बाद में अपने बयानों पर सफाई देते 
हैं। उन्होंने कहा कि राजनीतिक दलों 
को आरोप लगाने से पहले तथ्यों 
की जांच करनी चाहिए।एसआईआर 
प्रक्रिया का जिक्र करते हुए सैनी ने 
कहा कि यह प्रक्रिया विभिन्न राज्यों 
और केंद्र शासित प्रदेशों में लागू की 
गई है। उन्होंने कांग्रेस पर फॉर्म-6 को 
लेकर भी लोगों के बीच भ्रम फैलाने 
का आरोप लगाया।

कांग्रेस कर रही है संवैधानिक संस्थाओं को 
बदनाम करने का प्रयास: सीएम सैनी

{रेड एंट्री होने पर दो सीजन 
तक एमएसपी पर फसल बेचने 
में रोक, किसानों ने मांगा पराली 
न जलाने का मुआवजा

समर न्यूज | अंबाला

हरियाणा में धान की कटाई के साथ 
ही पराली प्रबंधन को लेकर प्रशासन 
ने सख्ती बढ़ा दी है। कृषि विभाग 
ने पराली सीजन 2025-26 के 
लिए जीरो टॉलरेंस नीति लागू की 
है। पराली जलाने वाले किसानों 
पर जमीन के रकबे के हिसाब से 
पांच हजार से लेकर 30 हजार रुपये 
तक जुर्माने का प्रावधान किया गया 
है। इसके साथ ही संबंधित धाराओं 
के तहत एफआईआर दर्ज करने 
और मेरी फसल मेरा ब्यौरा पोर्टल 
पर रेड एंट्री करने की कार्रवाई भी 
की जाएगी। रेड एंट्री होने के बाद 
किसान दो सीजन तक अपनी फसल 
एमएसपी पर सरकारी मंडी में नहीं 
बेच पाएंगे और सरकारी सब्सिडी 
व योजनाओं के लाभ से भी वंचित 
रह सकते हैं। हालांकि, दूसरी तरफ 
किसान सरकार से पराली नहीं 
जलाने पर प्रति क्विंटल 100 रुपये 
मुआवजा देने की मांग कर रहे हैं।
धान की फसल की सरकारी खरीद 
शुरू हो चुकी है, लेकिन खेतों में 
अभी बड़ी मात्रा में धान खड़ा है। 
कृषि विभाग के मुताबिक करीब 60 
फीसदी धान की कटाई अभी बाकी 
है। जैसे-जैसे धान की कटाई आगे 
बढ़ेगी, वैसे-वैसे पराली प्रबंधन की 

चुनौती भी बढ़ने वाली है।पराली 
जलाने से निकलने वाला धुआं 
वातावरण को प्रभावित करता है। 
धुएं और स्मॉग के कारण सांस 
से जुड़ी परेशानियों के साथ-साथ 
आंखों में जलन जैसी समस्याएं 
भी सामने आती हैं। इसी को देखते 
हुए हरियाणा कृषि विभाग ने इस 
सीजन में पराली जलाने के मामलों 
पर सख्ती बरतने का फैसला किया 
है।अंबाला के उप कृषि निदेशक 
वजीर सिंह के मुताबिक, दो एकड़ 
से कम जमीन पर पराली जलाने 
पर पांच हजार रुपये, दो से पांच 
एकड़ तक दस हजार रुपये और 
पांच एकड़ से ज्यादा जमीन पर 
पराली जलाने पर 30 हजार रुपये 
तक जुर्माना लगाया जाएगा।इसके 
अलावा पराली जलाने वाले किसान 
के खिलाफ वायु प्रदूषण अधिनियम 
1981 की धारा 39 और बीएनएस 
की धारा 223(ए) के तहत 
एफआईआर दर्ज करने का प्रावधान 
भी बताया गया है।
कृषि विभाग की कार्रवाई सिर्फ 
जुर्माने तक सीमित नहीं रहेगी। 
पराली जलाने वाले किसान की मेरी 
फसल मेरा ब्यौरा पोर्टल पर रेड एंट्री 
की जाएगी। विभाग के अनुसार रेड 

एंट्री वाले किसान दो सीजन तक 
सरकारी मंडी में MSP पर फसल 
बेचने से वंचित रहेंगे। इसके साथ 
ही सरकारी सब्सिडी और विभिन्न 
योजनाओं का लाभ भी प्रभावित 
होगा।हालांकि, विभाग की ओर से 
किसानों को पराली प्रबंधन के लिए 
प्रोत्साहन राशि भी दी जा रही है। 
उप कृषि निदेशक के मुताबिक जो 
किसान पराली नहीं जलाएंगे और 
उसका वैज्ञानिक तरीके से प्रबंधन 
करेंगे, उन्हें 1200 रुपये प्रति एकड़ 
की प्रोत्साहन राशि दी जा रही है। 
इससे पहले यह राशि 1000 रुपये 
प्रति एकड़ थी।
कृषि विभाग किसानों को पराली 
जलाने के बजाय मशीनों के जरिए 
उसका प्रबंधन करने की सलाह दे 
रहा है। हैप्पी सीडर, सुपर सीडर, 
चॉपर, मल्चर, रोटावेटर और स्ट्रॉ 
बेलर जैसी मशीनों की मदद से 
पराली को खेत में ही मिलाया जा 
सकता है या फिर उसकी गांठें 
बनाकर उपयोग किया जा सकता 

है।विभाग का कहना है कि खेत 
में पराली मिलाने से जैविक पदार्थ 
बढ़ता है और पराली की गांठें 
बनाकर बेचने से किसानों को 
अतिरिक्त आमदनी भी हो सकती 
है। किसानों को कस्टम हायरिंग 
सेंटर यानी सीएचसी से मशीनें 
किराये पर लेने की सलाह दी जा 
रही है। छोटे और सीमांत किसानों 
के लिए कई स्थानों पर मशीनें 
किराया-मुक्त उपलब्ध कराने की 
बात भी विभाग की ओर से कही 
गई है।पराली जलाने की घटनाओं 
पर नजर रखने के लिए सैटेलाइट 
के जरिए निगरानी की जा रही है। 
गांव स्तर पर नोडल अधिकारियों की 
तैनाती की गई है और 50 से ज्यादा 
किसानों पर एक नोडल अधिकारी 
की जिम्मेदारी बताई गई है। इसके 
अलावा जिला, ब्लॉक और क्लस्टर 
स्तर पर पराली प्रोटेक्शन फोर्स भी 
बनाई गई है, जिसमें कृषि, राजस्व, 
पंचायत और पुलिस विभाग के 
अधिकारी-कर्मचारी शामिल हैं।

उधर, हमारी टीम ने अंबाला के गांव 
शाहपुर में खेतों का जायजा लिया। 
ज्यादातर खेतों में धान की फसल 
पककर तैयार नजर आई, जबकि 
कुछ जगहों पर कटाई का काम भी 
चल रहा था। कई खेतों में धान की 
कटाई के बाद पराली की गांठें भी 
तैयार करके रखी गई थीं।किसानों 
ने बताया कि वे पिछले कुछ वर्षों 
से पराली जलाने के बजाय उसका 
प्रबंधन कर रहे हैं। कुछ किसानों के 
मुताबिक धान की कटाई के बाद 
पराली की गांठें बनाकर रख दी जाती 
हैं और बाद में इन्हें बेचने से उन्हें 
आमदनी होती है।हालांकि, कुछ 
किसानों का कहना है कि अगली 
फसल की बुवाई का समय कम 
होने के कारण उनके सामने पराली 
प्रबंधन की चुनौती रहती है। खासकर 
जिन किसानों को धान के बाद आलू 
या सूरजमुखी की फसल लगानी 
होती है, उनके लिए खेत खाली 
करने का समय बेहद सीमित होता 
है। किसानों का आरोप है कि कई 
बार पराली प्रबंधन की व्यवस्था 
समय पर उपलब्ध नहीं हो पाती 
और उन्हें आर्थिक नुकसान उठाना 
पड़ता है।किसानों का कहना है कि 
अगर सरकार पराली न जलाने वाले 
किसानों को अतिरिक्त आर्थिक 
सहायता दे और समय पर मशीनरी 
उपलब्ध कराए, तो पराली जलाने 
की घटनाओं को और कम किया जा 
सकता है।

पराली प्रबंधन को लेकर सख्त हुई सरकार 
लगेगा भारी जुर्माना, प्रोत्साहन का प्रावधान

अंबाला में पराली जलाने पर जीरो टॉलरेंस, जुर्माने के साथ एफआईआर का प्रावधान

बोले: आरोप लगाने से पहले तथ्य रखे विपक्ष, आधारहीन ब्यानबाजी अनुचित

मन की बात कार्यक्रम केवल संवाद का माध्यम नहीं, बल्कि पूरे देश के दर्शन कराने वाली यात्रा जैसा: विजसंबोधन

समर न्यूज | अंबाला

देश के प्रधानमंत्री नरेंद्र मोदी ने 
आज ‘मन की बात’ कार्यक्रम 
के 138वें एपिसोड के जरिए 
देशवासियों से संवाद किया। 
अंबाला छावनी के सेंट्रल 
फीनिक्स क्लब में हरियाणा के 
ऊर्जा, परिवहन एवं श्रम मंत्री 
अनिल विज ने कार्यकर्ताओं के 
साथ प्रधानमंत्री के संबोधन को 
सुना। कार्यक्रम के बाद मीडिया से 
बातचीत में अनिल विज ने ‘मन 
की बात’ को देश दर्शन की यात्रा 
बताते हुए कहा कि प्रधानमंत्री हर 
महीने देश के अलग-अलग हिस्सों 
में किए जा रहे प्रेरणादायक कार्यों 
से लोगों को रूबरू करवाते हैं। 
प्रधानमंत्री नरेंद्र मोदी के ‘मन की 
बात’ कार्यक्रम को लेकर हरियाणा 
के कैबिनेट मंत्री अनिल विज ने 
कहा कि यह कार्यक्रम केवल 
संवाद का माध्यम नहीं, बल्कि 
पूरे देश के दर्शन कराने वाली 

यात्रा जैसा है। उन्होंने कहा कि 
प्रधानमंत्री देश के अलग-अलग 
क्षेत्रों में अच्छा और प्रेरणादायक 
काम करने वाले लोगों और उनके 
प्रयासों को सामने लाने का काम 
करते हैं।
अनिल विज ने बताया कि इस 
एपिसोड में प्रधानमंत्री नरेंद्र मोदी 
ने राम जन्मभूमि आंदोलन में 
महत्वपूर्ण भूमिका निभाने वाले 
अशोक सिंघल का भी उल्लेख 
किया। विज ने अशोक सिंघल 
के साथ अपने पुराने संबंधों को 
याद करते हुए कहा कि उन्हें 
उनके साथ काम करने और 
उनका मार्गदर्शन प्राप्त करने का 
अवसर मिला था।उन्होंने बताया 
कि कुरुक्षेत्र में एक सूर्य ग्रहण के 
दौरान उन्हें अशोक सिंघल के 
साथ सहायक के तौर पर काम 
करने का अवसर मिला था। इसके 
अलावा अयोध्या में भी उन्होंने 
उनके मार्गदर्शन में कार्य किया। 
विज ने अशोक सिंघल से जुड़ी 

अपनी एक भावुक स्मृति साझा 
करते हुए कहा कि उनके अंतिम 
दिनों में जब वह मेदांता अस्पताल 
में उनका हालचाल पूछने पहुंचे 
थे, तब भी अशोक सिंघल ने 
उन्हें काफी देर तक अपने पास 
बैठाए रखा था।अनिल विज 
ने कहा कि प्रधानमंत्री ने ‘मन 
की बात’ में सोमनाथ मंदिर के 

इतिहास और उस पर हुए हमलों 
का भी उल्लेख किया। उन्होंने 
कहा कि समय के साथ अनेक 
आक्रमणकारी इतिहास का हिस्सा 
बन गए, जबकि हमारी सांस्कृतिक 
विरासत आज भी कायम है। इसी 
संदर्भ में उन्होंने शायराना अंदाज 
में कहा, “कुछ तो है कि हस्ती 
मिटती नहीं हमारी, यूं तो रहा है 

दुश्मन दौर जहां हमारा।” विज ने 
बताया कि प्रधानमंत्री ने महात्मा 
गांधी और स्वच्छता के विषय को 
भी कार्यक्रम में प्रमुखता से रखा। 
इसके साथ ही पर्यावरण संरक्षण 
को लेकर किए जा रहे प्रयासों की 
जानकारी भी साझा की गई।उन्होंने 
कहा कि ‘मन की बात’ के माध्यम 
से प्रधानमंत्री देश के उन लोगों 
और संस्थाओं को सामने लाते 
हैं, जो समाज, पर्यावरण और 
देशहित के लिए उल्लेखनीय कार्य 
कर रहे हैं। विज के मुताबिक, 
यह कार्यक्रम लोगों को प्रेरणा देने 
के साथ-साथ देश के विभिन्न 
हिस्सों की सकारात्मक तस्वीर भी 
सामने रखता है।अनिल विज ने 
कहा कि कार्यक्रम में आंवले के 
महत्व और उसके लाभों की भी 
जानकारी दी गई। उन्होंने कहा कि 
आंवला स्वास्थ्य के लिए उपयोगी 
होने के साथ-साथ इसके उत्पादन 
से किसानों और उत्पादकों को 
आर्थिक लाभ भी मिल सकता है।

पीएम देश की सकारात्मक तस्वीर सामने ला रहे : अनिल विज



सुभाष | बिलासपुर
समर न्यूज 

बिलासपुर जिले के मंडी-भराड़ी में 
यात्रियों को आधुनिक, सुरक्षित और 
सुविधाजनक परिवहन सेवाएं उपलब्ध 
करवाने के उद्देश्य से अत्याधुनिक 
बस स्टैंड का निर्माण कार्य प्रगति 
पर है। करीब 3.25 करोड़ रुपये की 
अनुमानित लागत से तैयार किए जा रहे 
इस बस स्टैंड को क्षेत्र के महत्वपूर्ण 
परिवहन केंद्र के रूप में विकसित 
किया जा रहा है। परियोजना के लिए 
करीब 1.17 बीघा भूमि उपलब्ध 
करवाई गई है और निर्माण कार्य को 
31 दिसंबर 2026 तक पूरा करने का 
लक्ष्य निर्धारित किया गया है।
मंडी-भराड़ी की भौगोलिक स्थिति को 
देखते हुए इस बस स्टैंड को परिवहन 
की दृष्टि से काफी महत्वपूर्ण माना जा 
रहा है। यहां चंडीगढ़-कीरतपुर-मनाली 
फोरलेन और शिमला-धर्मशाला 
फोरलेन आपस में जुड़ते हैं। ऐसे में 
यह स्थान प्रदेश के विभिन्न हिस्सों से 
आने-जाने वाले यात्रियों और बसों 
के लिए महत्वपूर्ण ट्रांजिट प्वाइंट के 
तौर पर काम करता है। प्रतिदिन बड़ी 
संख्या में बसें इस मार्ग से गुजरती 
हैं और यात्रियों को यहां से अलग-
अलग गंतव्यों के लिए बसें बदलनी 
पड़ती हैं। बिलासपुर शहर से करीब 
12 किलोमीटर की दूरी पर स्थित होने 
के कारण मंडी-भराड़ी का महत्व और 
बढ़ जाता है।

{एक साथ आठ बसों के ठहराव 
की व्यवस्था - निर्माणाधीन बस 
स्टैंड में एक समय में करीब आठ 
बसों के खड़े होने की क्षमता होगी। 
बसों को यहां लंबे समय तक खड़ा 
रखने के बजाय निर्धारित समय के 

लिए ठहराव दिया जाएगा। इस दौरान 
यात्रियों के चढ़ने और उतरने की 
सुविधा उपलब्ध होगी और इसके 
बाद बसें अपने गंतव्य के लिए रवाना 
हो सकेंगी।इस व्यवस्था से बसों की 
आवाजाही को व्यवस्थित करने में 

मदद मिलेगी। साथ ही मंडी-भराड़ी 
जैसे व्यस्त जंक्शन पर यातायात 

प्रबंधन को बेहतर बनाने में भी यह 
सुविधा उपयोगी साबित हो सकती है।

विकास | चिंतपूर्णी
समर न्यूज 

पितृपक्ष के पहले श्राद्ध के अवसर 
पर रविवार को प्रसिद्ध शक्तिपीठ 
चिंतपूर्णी माता मंदिर में श्रद्धालुओं 
की भारी भीड़ देखने को मिली। 
रविवार का अवकाश होने के कारण 
सुबह से ही देश के विभिन्न हिस्सों से 
पहुंचे श्रद्धालुओं की संख्या लगातार 
बढ़ती रही। दोपहर तक हालात 
ऐसे हो गए कि मंदिर में दर्शन के 
लिए बनाई गई डबल लाइन ओल्ड 
बस स्टैंड तक पहुंच गई।माता की 
पवित्र पिंडी के दर्शन करने के लिए 
श्रद्धालुओं को करीब दो घंटे तक 
कतार में इंतजार करना पड़ा। तेज 
धूप और उमस के बावजूद भक्तों 
के उत्साह में कोई कमी नहीं आई। 
श्रद्धालु माता के जयकारे लगाते हुए 
अपनी बारी का इंतजार करते नजर 
आए। मंदिर क्षेत्र और आसपास का 
वातावरण दिनभर भक्तिमय बना 
रहा।

चिंतपूर्णी में उमड़ा श्रद्धा का 
सैलाब, लगी लंबी कतारें

सुभाष | बिलासपुर
समर न्यूज 

धारटटोह के बीडीसी सदस्य कुलदीप 
ठाकुर ने कल्याण गौशाला की 
व्यवस्थाओं को लेकर गंभीर सवाल 
उठाते हुए जिला प्रशासन और 
बीडीटीएस प्रबंधन से तत्काल सुधार 
की मांग की है। उन्होंने पशुपालन 
विभाग के उपनिदेशक से मुलाकात 
कर गौशाला की स्थिति से अवगत 
करवाया । कुलदीप ठाकुर के अनुसार 
कल्याण गौशाला का संचालन 
बीडीटीएस परिवहन सोसायटी द्वारा 
किया जा रहा है। उन्होंने बताया कि 
संत बाबा कल्याणदास जी, रामदास 
जी और पूर्व मंत्री रामलाल ठाकुर के 
प्रयासों से गौशाला को बेहतर स्वरूप 
दिया गया था। उनका कहना है कि 
पहले यहां गोवंश की देखभाल और 
अन्य व्यवस्थाएं बेहतर थीं, लेकिन 
समय के साथ कई स्तरों पर खामियां 
सामने आने लगी हैं।

कल्याण गौशाला में 
व्यवस्थाओं पर सवाल

अरविंद | हमीरपुर
समर न्यूज 

हिमाचल प्रदेश में राजनीतिक 
बयानबाजी के बीच हिमाचल विपणन 
बोर्ड के अध्यक्ष एवं पूर्व विधायक 
कुलदीप सिंह पठानिया ने भाजपा नेता 
राजेंद्र राणा और विधायक आशीष 
शर्मा पर मुख्यमंत्री सुखविंदर सिंह 
सुक्खू की छवि खराब करने का प्रयास 
करने का आरोप लगाया है। हमीरपुर 
में पत्रकारों से बातचीत के दौरान 
पठानिया ने दोनों नेताओं की ओर से 
प्रदेश सरकार और मुख्यमंत्री को लेकर 
उठाए जा रहे सवालों पर प्रतिक्रिया 
दी।पठानिया ने कहा कि मुख्यमंत्री 
सुखविंदर सिंह सुक्खू जब हमीरपुर 
के अपने शुरुआती दौरे पर आए थे, 
उस समय उन्होंने विधायक आशीष 
शर्मा के घर जाकर मुलाकात की थी। 
उनके अनुसार उस दौरान दोनों पक्षों 

के बीच संबंध सामान्य थे और किसी 
तरह का विवाद सामने नहीं आया था। 
पठानिया ने आरोप लगाया कि सरकार 
की ओर से खनन गतिविधियों पर 
सख्ती किए जाने के बाद कुछ लोगों 
के रुख में बदलाव आया।उन्होंने कहा 
कि प्रदेश में चल रहे विकास कार्यों 
को लेकर भी भाजपा नेताओं की ओर 
से अनावश्यक सवाल उठाए जा 
रहे हैं। हमीरपुर में निर्माणाधीन बस 
अड्डे के मुद्दे पर हो रही बयानबाजी 
का जिक्र करते हुए पठानिया ने कहा 
कि विकास कार्यों में बाधा डालने के 
बजाय नेताओं को यह बताना चाहिए 
कि उन्होंने अपने कार्यकाल में क्षेत्र 
और प्रदेश के लिए क्या योगदान दिया।

मुख्यमंत्री की छवि धूमिल करने का 
प्रयास कर रहे राजेंद्र राणा: कुलदीप

समर न्यूज | शिमला

शिमला जिला कायाकिंग एवं 
कैनोइंग एसोसिएशन के चुनाव 
में बिलाल अहमद को लगातार 
दूसरी बार सर्वसम्मति से अध्यक्ष 
निर्वाचित किया गया। वहीं, कमल 
किशोर ठाकुर को महासचिव 
की जिम्मेदारी सौंपी गई। चुनावी 
प्रक्रिया जिला खेल अधिकारी 
अनुराग वर्मा और हिमाचल प्रदेश 
कायाकिंग एवं कैनोइंग एसोसिएशन 
के राज्य पर्यवेक्षक कमल कुमार 

की उपस्थिति में संपन्न हुई।चुनाव 
अधिकारी एवं जिला कचहरी 
शिमला की अधिवक्ता सुषमा शर्मा 
की देखरेख में पूरी चुनाव प्रक्रिया 
निष्पक्ष एवं शांतिपूर्ण ढंग से संपन्न 
हुई। चुनाव में नई कार्यकारिणी का 
सर्वसम्मति से गठन किया गया।नई 
कार्यकारिणी में बिलाल अहमद को 
अध्यक्ष, रजनीश अहलूवालिया, 
आरती चौहान और रमेश कुमार को 
उपाध्यक्ष नियुक्त किया गया। कमल 
किशोर ठाकुर महासचिव तथा चंदर 
प्रकाश शर्मा कोषाध्यक्ष चुने गए।

बिलाल अहमद दूसरी बार बने शिमला जिला 
कायाकिंग एवं कैनोइंग एसो. के अध्यक्ष

सुभाष | बिलासपुर
समर न्यूज 

हिमाचल प्रदेश के विश्वविख्यात 
शक्तिपीठ श्री नैना देवी मंदिर में माता 
के दर्शन के लिए देशभर से श्रद्धालु 
पहुंचते हैं। मंदिर में दर्शन के साथ 
श्रद्धालुओं के लिए मंदिर न्यास की 
ओर से संचालित सदाव्रत लंगर लंबे 
समय से सेवा और प्रसाद वितरण का 
महत्वपूर्ण केंद्र बना हुआ है। 
विशेष रूप से शनिवार, रविवार और 
मंगलवार को लंगर में प्रसाद ग्रहण 
करने के लिए श्रद्धालुओं की भारी 
भीड़ उमड़ती है। मंदिर न्यास के 
सदाव्रत लंगर में बाहर से आने वाले 
श्रद्धालुओं के लिए साफ-सफाई का 
विशेष ध्यान रखते हुए भोजन की 

व्यवस्था की जाती है। यहां श्रद्धालुओं 
को स्वादिष्ट और स्वच्छ भोजन 
प्रसाद के रूप में परोसा जाता है। लंगर 
में सुबह के नाश्ते से लेकर दोपहर 
और रात के भोजन तक की व्यवस्था 
रहती है, जिससे मंदिर में आने वाले 
श्रद्धालुओं को भोजन के लिए किसी 
प्रकार की परेशानी न हो। 
माता श्री नैना देवी के दर्शन करने के 
बाद प्रतिदिन बड़ी संख्या में श्रद्धालु 
सदाव्रत लंगर पहुंचकर प्रसाद ग्रहण 
करते हैं। श्रद्धालुओं के लिए यह 
लंगर धार्मिक आस्था के साथ-साथ 
सेवा और मानवता की भावना का भी 
प्रतीक बना हुआ है।लंगर व्यवस्था 
को सुचारू बनाए रखने के लिए 
मंदिर न्यास की ओर से आवश्यक 
व्यवस्थाएं की जाती हैं। 

श्री नैना देवी मंदिर के सदाव्रत लंगर 
में श्रद्धालुओं के लिए विशेष प्रबंध

कलोल के बहुतकनीकी कॉलेज 
में सौर ऊर्जा प्रणाली और 
इंक्यूबेशन केंद्र का लोकार्पण 

शुभम ठाकुर | बिलासपुर
समर न्यूज

तकनीकी शिक्षा मंत्री राजेश धर्माणी 
ने कहा कि विद्यार्थियों के समग्र 
विकास के लिए प्रदेश के तकनीकी 
संस्थानों में शारीरिक शिक्षा और 
संगीत शिक्षकों की नियुक्ति का 
निर्णय लिया गया है। उन्होंने कहा कि 
इस व्यवस्था को इसी वर्ष लागू करने 
का प्रयास किया जा रहा है। संस्थानों 
में एनसीसी शुरू करने के लिए भी 
प्रयास किए जाएंगे।
धर्माणी ने कलोल स्थित परमवीर 
चक्र कैप्टन संजय कुमार राजकीय 

बहुतकनीकी कॉलेज में 10 किलोवाट 
क्षमता की सौर छत प्रणाली और 
सौर इंक्यूबेशन केंद्र का लोकार्पण 
किया। के.के. फाउंडेशन के सहयोग 
से स्थापित इन सुविधाओं के लिए 
उन्होंने फाउंडेशन के अध्यक्ष के.के. 
कश्यप का आभार जताया। कार्यक्रम 
में परमवीर चक्र विजेता कैप्टन 
संजय कुमार भी उपस्थित रहे।
मंत्री ने कहा कि सौर प्रणाली 
लगने से कॉलेज के बिजली बिल 
में लगभग 70 प्रतिशत की कमी 
आई है। इससे विद्यार्थियों को सौर 
ऊर्जा से जुड़ा व्यावहारिक ज्ञान भी 
मिलेगा। उन्होंने बताया कि राजकीय 
हाइड्रो इंजीनियरिंग कॉलेज, बंदला 
में भी ऐसी सुविधा स्थापित की जा 
चुकी है।

जल्द नियुक्त होंगे खेल और 
संगीत शिक्षक: धर्माणी

समर न्यूज | शिमला

भाजपा प्रदेश अध्यक्ष डॉ. राजीव 
बिंदल ने चुनाव आयोग की ओर 
से एसआईआर और चुनावी प्रक्रिया 
से जुड़े निर्णयों को लेकर दिए गए 
स्पष्टीकरण पर कांग्रेस को घेरा 
है। उन्होंने कहा कि चुनाव आयोग 
ने स्पष्ट किया है कि एसआईआर 
सहित आयोग के निर्णय पूर्ण आयोग 
के निर्णय हैं और अंतिम निर्णय 
सर्वसम्मति से लिए गए हैं। आयोग 
ने यह भी स्पष्ट किया है कि विचार-
विमर्श के दौरान अलग-अलग 
विचार एवं टिप्पणियां निर्णय प्रक्रिया 
का सामान्य हिस्सा हैं।
डॉ. बिंदल ने कहा कि चुनाव आयोग 
के इस स्पष्टीकरण के बाद कांग्रेस 
द्वारा पिछले कई दिनों से उठाए जा 
रहे सवालों पर स्थिति स्पष्ट हो 
गई है। उन्होंने आरोप लगाया कि 
कांग्रेस संवैधानिक संस्थाओं को 

बार-बार कटघरे में खड़ा कर अपनी 
राजनीतिक असफलताओं से ध्यान 
हटाने का प्रयास करती है।उन्होंने 
कहा कि चुनाव आयोग, सर्वोच्च 
न्यायालय अथवा अन्य संवैधानिक 
संस्थाओं को लेकर कांग्रेस की ओर 
से लगातार टिप्पणियां की जाती रही 
हैं। उनके अनुसार, चुनाव परिणामों 
को लेकर कांग्रेस को संवैधानिक 
संस्थाओं पर आरोप लगाने के 
बजाय अपनी राजनीतिक रणनीति 
और संगठनात्मक कार्यप्रणाली पर 

आत्ममंथन करना चाहिए।भाजपा 
प्रदेश अध्यक्ष ने कहा कि कांग्रेस 
की ओर से अलग-अलग समय 
पर ईवीएम, मतदाता सूची, ‘वोट 
चोरी’ और एसआईआर जैसे मुद्दे 
उठाए जाते रहे हैं। उन्होंने कहा कि 
चुनावी प्रक्रिया को लेकर उठाए 
गए सवालों पर संबंधित संस्थाओं 
द्वारा दिए गए स्पष्टीकरण को भी 
सार्वजनिक विमर्श का हिस्सा माना 
जाना चाहिए।
उन्होंने कहा कि चुनाव आयोग ने 26 
सितंबर को एसआईआर तथा चुनावी 
प्रक्रिया से जुड़े विभिन्न विषयों पर 
अपने निर्णयों और स्पष्टीकरण की 
जानकारी सामने रखी है। हालांकि, 
आयोग के भीतर पूर्व में दर्ज 
टिप्पणियों और आपत्तियों को लेकर 
विपक्षी दलों की ओर से सवाल 
उठाए जा रहे हैं। ऐसे में इन विषयों 
पर राजनीतिक दलों के बीच मतभेद 
और सार्वजनिक बहस जारी है। 

चुनाव आयोग के स्पष्टीकरण से कांग्रेस के आरोपों 
की सच्चाई सामने आई : भाजपा प्रदेश अध्यक्ष

समर न्यूज | शिमला

प्रदेश सरकार द्वारा दूरदराज एवं दुर्गम 
क्षेत्रों के लोगों को उनके घर-द्वार के 
समीप गुणवत्तापूर्ण स्वास्थ्य सुविधाएं 
उपलब्ध करवाने के प्रयासों के तहत 
रोहड़ू नागरिक अस्पताल में स्वास्थ्य 
सेवाओं का लगातार विस्तार किया जा 
रहा है। अस्पताल में आधुनिक जांच 
सुविधाओं, आपातकालीन सेवाओं, 
डायलिसिस, सर्जरी एवं अन्य 
चिकित्सा सुविधाओं के उपलब्ध होने 
से रोहड़ू सहित आसपास के क्षेत्रों के 
लोगों को उपचार के लिए शिमला 
जाने की आवश्यकता कम हुई है। 
नागरिक अस्पताल रोहड़ू के वरिष्ठ 

चिकित्सा अधिकारी डॉ. रविंद्र शर्मा ने 
बताया कि अस्पताल में 24 घंटे सातों 
दिन आपातकालीन स्वास्थ्य सेवाएं 
उपलब्ध हैं। अस्पताल शिमला जिला 
के विभिन्न क्षेत्रों के साथ-साथ पड़ोसी 
राज्य उत्तराखंड की करीब दो लाख 
से अधिक आबादी को भी स्वास्थ्य 
सेवाएं प्रदान कर रहा है। अस्पताल में 

सीटी स्कैन, एक्स-रे एवं अल्ट्रासाउंड 
जैसी जांच सुविधाएं उपलब्ध हैं। 
उन्होंने बताया कि अस्पताल में 50 
बिस्तरों का क्रिटिकल केयर ब्लॉक, 8 
बिस्तरों की एसएनसीयू तथा 4 बिस्तरों 
की डे-केयर कैंसर यूनिट स्थापित की 
जा रही है। इन सुविधाओं के शुरू 
होने से गंभीर एवं विशेष उपचार की 
आवश्यकता वाले मरीजों को स्थानीय 
स्तर पर बेहतर स्वास्थ्य सेवाएं मिल 
सकेंगी। नागरिक अस्पताल रोहड़ू से 
रोहड़ू, जुब्बल, कोटखाई, चौपाल 
एवं डोडरा-क्वार क्षेत्रों के साथ-साथ 
पड़ोसी राज्य उत्तराखंड के लोगों को 
भी स्वास्थ्य सेवाओं का लाभ मिल 
रहा है।

रोहड़ू नागरिक अस्पताल में बढ़ीं आधुनिक स्वास्थ्य 
सुविधाएं, स्थानीय स्तर पर मिल रहा बेहतर उपचार

संजू | शिमला
समर न्यूज 

हिमाचल प्रदेश के जनजातीय क्षेत्रों 
में सितंबर के अंतिम सप्ताह में 
मौसम ने अचानक करवट ले ली 
है। किन्नौर जिले के ऊंचाई वाले 
इलाकों में रविवार को भी बर्फबारी 
का दौर जारी रहा, जबकि निचले 
क्षेत्रों में लगातार बारिश होने से 
तापमान में गिरावट दर्ज की गई है। 
मौसम में आए इस बदलाव के बाद 
जनजातीय क्षेत्रों में ठंड बढ़ गई है 
और लोगों को समय से पहले सर्दी 
का अहसास होने लगा है।किन्नौर के 
छितकुल, नाको और मलिंग समेत 
ऊंचाई वाले क्षेत्रों में रविवार को 
हिमपात हुआ। शनिवार से शुरू हुआ 

बारिश और बर्फबारी का सिलसिला 
रविवार को भी जारी रहने से ऊंची 
चोटियां बर्फ की चादर से ढकने लगी 
हैं। वहीं, निचले इलाकों में बारिश 
के कारण मौसम ठंडा हो गया है। 
उधर, स्पीति घाटी में भी सीजन 
का पहला हिमपात हुआ है। काजा 
और चिचम में रविवार को बर्फ की 
सफेद चादर बिछ गई। अचानक 
बदले मौसम से स्थानीय लोगों के 

साथ-साथ यहां आने वाले पर्यटकों 
को भी ठंड का सामना करना पड़ 
रहा है।लगातार बारिश और बर्फबारी 
के बीच किन्नौर में सड़क यातायात 
भी प्रभावित हुआ है। नाको से 
आगे मलिंग नाले के पास पहाड़ 
से लगातार पत्थर गिरने के कारण 
रिकांगपिओ-काजा मार्ग पर यातायात 
रोक दिया गया है। इससे इस मार्ग 
पर आवाजाही करने वाले लोगों को 
परेशानी का सामना करना पड़ रहा 
है।सितंबर के अंत में हुई बारिश 
और बर्फबारी ने जनजातीय क्षेत्रों में 
मौसम का मिजाज पूरी तरह बदल 
दिया है। ऊंचाई वाले इलाकों में 
तापमान में और गिरावट आने से 
आने वाले दिनों में ठंड बढ़ने की 
संभावना बनी हुई है।

किन्नौर और स्पीति में मौसम ने बदली 
करवट, ऊंचाई वाले क्षेत्रों में हिमपात 

धर्मवीर | मंडी
समर न्यूज 

चुनाव आयोग की कार्यप्रणाली और 
मतदाता सूची में कथित गड़बड़ियों 
को लेकर कांग्रेस की ओर से लगाए 
जा रहे आरोपों के बीच हिमाचल 
प्रदेश के मुख्यमंत्री सुखविंदर सिंह 
सुक्खू ने प्रतिक्रिया दी है। मंडी में 
मीडिया से अनौपचारिक बातचीत के 
दौरान मुख्यमंत्री ने कहा कि यदि इस 
तरह की बातें सामने आ रही हैं, तो 
निश्चित तौर पर कहीं न कहीं गलती 
हुई होगी। उन्होंने कहा कि मतदाता 
सूची और चुनावी प्रक्रिया को लेकर 
उठ रहे सवालों को गंभीरता से 
देखा जाना चाहिए।मुख्यमंत्री सुक्खू 
ने कंसाचौक में आयोजित कांग्रेस 
की रैली को ऐतिहासिक बताते हुए 
पूर्व मंत्री प्रकाश चौधरी समेत पार्टी 
कार्यकर्ताओं को सफल आयोजन 
के लिए बधाई दी। रैली को आगामी 
चुनावों की तैयारियों से जोड़कर पूछे 
गए सवाल पर मुख्यमंत्री ने कहा कि 
उनके फैसले चुनाव को ध्यान में 
रखकर नहीं होते। उन्होंने कहा कि 
वह जनता की अदालत पर विश्वास 

करते हैं और सरकार का उद्देश्य 
प्रदेश के लोगों के हित में लगातार 
काम करना है। पूर्व मंत्री प्रकाश 
चौधरी के आगामी चुनाव में टिकट 
को लेकर पूछे गए सवाल पर भी 
मुख्यमंत्री ने कोई स्पष्ट घोषणा नहीं 
की। उन्होंने कहा कि पार्टी स्तर पर 
टिकट से जुड़े फैसले उचित समय 
पर लिए जाएंगे।सीएम सुक्खू ने कहा 
कि वह केवल पांच साल के लिए 
मुख्यमंत्री बनने के उद्देश्य से काम 
नहीं कर रहे हैं। उनका कहना था 
कि वह हर दिन जनता के हित में 
नए फैसले लेने का प्रयास करते हैं 
और सरकार की प्राथमिकता प्रदेश 
का विकास तथा आम लोगों को 
बेहतर सुविधाएं उपलब्ध करवाना 
है। नेरचौक मेडिकल कॉलेज में 
स्वास्थ्य सुविधाओं का विस्तार
इससे पहले मुख्यमंत्री सुखविंदर 
सिंह सुक्खू ने नेरचौक मेडिकल 

कॉलेज एवं अस्पताल में करीब 23 
करोड़ रुपये की लागत से स्थापित 
एमआरआई मशीन का शुभारंभ 
किया। इसके साथ ही करीब 2.29 
करोड़ रुपये की लागत वाले टर्शियरी 
केयर कैंसर सेंटर, लिनैक और सीटी 
सिम्युलेटर मशीन की सुविधा भी 
शुरू की गई।मुख्यमंत्री ने मेडिकल 
कॉलेज परिसर में 51 करोड़ रुपये 
की लागत से बनने वाले पीईटी स्कैन 
ब्लॉक की आधारशिला भी रखी। 
इस दौरान उन्होंने फैकल्टी सदस्यों 
और विद्यार्थियों के साथ संवाद 
किया।सीएम सुक्खू ने कहा कि 
शिक्षा और स्वास्थ्य प्रदेश सरकार 
की प्रमुख प्राथमिकताओं में शामिल 
हैं। उन्होंने कहा कि आने वाले समय 
में इन दोनों क्षेत्रों में सुविधाओं को 
और मजबूत किया जाएगा, ताकि 
प्रदेशवासियों को बेहतर  गुणवत्तापूर्ण 
शिक्षा उपलब्ध हो सके।

‘अगर बातें सामने आ रही हैं तो 
कहीं न कहीं गलती जरूर हुई है’

सर्जिकल स्ट्राइक की 10वीं वर्षगांठ पर जयराम ठाकुर ने वीर जवानों को किया नमनमन की बात

समर न्यूज | शिमला

पूर्व मुख्यमंत्री एवं नेता प्रतिपक्ष 
जयराम ठाकुर ने रविवार को शिमला 
के रामनगर, फागली वार्ड-12 में 
भाजपा पदाधिकारियों, कार्यकर्ताओं 
और स्थानीय लोगों के साथ 
प्रधानमंत्री नरेंद्र मोदी के मासिक 
रेडियो कार्यक्रम ‘मन की बात’ का 
138वां संस्करण सुना। कार्यक्रम 
के बाद पत्रकारों से बातचीत करते 
हुए जयराम ठाकुर ने कहा कि ‘मन 
की बात’ ने देश के आम नागरिकों 
की उपलब्धियों, नवाचारों और 
सामाजिक सरोकारों को राष्ट्रीय मंच 
प्रदान करने का कार्य किया है। उनके 
अनुसार, इस कार्यक्रम के माध्यम से 
जनभागीदारी, सामाजिक जिम्मेदारी 
और राष्ट्र निर्माण की भावना को 
लगातार प्रोत्साहन मिल रहा है।
उन्होंने कहा कि प्रधानमंत्री नरेंद्र मोदी 
ने कार्यक्रम में सर्जिकल स्ट्राइक 

की 10वीं वर्षगांठ के अवसर पर 
भारतीय सेना के वीर जवानों के 
साहस और पराक्रम को नमन किया। 

साथ ही उन्होंने युवाओं, विशेषकर 
जेन-जी, से नशे से दूर रहने और 
विकसित भारत के निर्माण में सक्रिय 

भूमिका निभाने का आह्वान किया।
जयराम ठाकुर ने कहा कि प्रधानमंत्री 
ने अपने संबोधन में पोषण, स्वच्छता 
और डिजिटल आत्मनिर्भरता जैसे 
महत्वपूर्ण विषयों पर भी देशवासियों 
का ध्यान आकर्षित किया। गांधी 
जयंती के मद्देनजर ‘स्वच्छता ही 
सेवा’ अभियान को गति देने तथा 
आगामी त्योहारी सीजन में स्थानीय 
उत्पादों को प्रोत्साहित करने के लिए 
‘वोकल फॉर लोकल’ का संदेश भी 
दिया गया।उन्होंने कहा कि ‘मन की 
बात’ देश के विभिन्न हिस्सों में हो 
रहे सकारात्मक कार्यों और प्रेरक 
पहलों को समाज के सामने लाने 
का प्रभावी माध्यम बन गया है। इस 
अवसर पर पूर्व मंत्री सुरेश भारद्वाज, 
शिमला जिला भाजपा अध्यक्ष 
केशव चौहान, शिमला शहरी के पूर्व 
भाजपा प्रत्याशी संजय सूद सहित 
भाजपा पदाधिकारी, कार्यकर्ता और 
स्थानीय लोग उपस्थित रहे।

युवाओं से विकसित भारत में योगदान की अपील

ईवी चार्जिंग से लेकर फूड कोर्ट तक की होगी सुविधा
मंडी-भराड़ी में 3.25 करोड़ से बनेगा आधुनिक बस स्टैंड

फूड कोर्ट, विश्राम कक्ष और टिकट कार्यालय की सुविधा
नया बस स्टैंड केवल बसों के ठहराव तक सीमित नहीं रहेगा, बल्कि इसे यात्रियों 
की जरूरतों को ध्यान में रखते हुए बहुउद्देश्यीय सुविधा केंद्र के रूप में विकसित 
किया जा रहा है। भवन के शीर्ष तल पर यात्रियों के लिए फूड कोर्ट की व्यवस्था 
प्रस्तावित है, जहां भोजन और जलपान की सुविधा उपलब्ध होगी।प्रथम तल पर 
छोटे फूड कोर्ट के साथ बस चालकों के लिए विश्राम कक्ष की व्यवस्था होगी। 
द्वितीय तल पर एचआरटीसी कार्यालय, स्टाफ तथा चालकों के लिए कमरों की 
सुविधा उपलब्ध करवाई जाएगी। वहीं ग्राउंड फ्लोर पर दैनिक टिकट बुकिंग और 
पूछताछ कार्यालय स्थापित किया जाएगा। यात्रियों के लिए सभी तलों पर स्वच्छ 
शौचालयों की सुविधा भी उपलब्ध रहेगी।

सार्वजनिक परिवहन ढांचे को मिलेगी मजबूती
मंडलीय प्रबंधक एचआरटीसी बिलासपुर विवेक लखनपाल के अनुसार मंडी-
भराड़ी का नया बस स्टैंड आधुनिक यात्री सुविधाओं, व्यवस्थित बस संचालन और 
पर्यावरण-अनुकूल परिवहन व्यवस्था को एक साथ जोड़ने वाली परियोजना है। 
उन्होंने बताया कि बसों के लिए व्यवस्थित ठहराव, ईवी चार्जिंग स्टेशन, फूड 
कोर्ट, विश्राम कक्ष, टिकट बुकिंग एवं पूछताछ कार्यालय जैसी सुविधाएं यात्रियों 
और परिवहन कर्मियों के लिए उपयोगी होंगी। परियोजना को दिसंबर 2026 
तक पूरा करने का लक्ष्य रखा गया है।उपायुक्त बिलासपुर राहुल कुमार के 
अनुसार मंडी-भराड़ी जिले का महत्वपूर्ण स्थान है और जिला प्रशासन इसे पर्यटन 
की दृष्टि से भी विकसित करने की दिशा में कार्य कर रहा है। आधुनिक बस 
स्टैंड के निर्माण से यात्रियों को बेहतर परिवहन सुविधा मिलने के साथ क्षेत्र में 
पर्यटन गतिविधियों को भी सुविधा मिल सकती है। जलक्रीड़ा और अन्य साहसिक 
गतिविधियों के लिए आने वाले पर्यटकों को भी इससे लाभ मिलने की उम्मीद है।
मंडी-भराड़ी में आधुनिक बस स्टैंड के निर्माण से क्षेत्र में सार्वजनिक परिवहन 
की सुविधाओं में विस्तार होने के साथ यात्रियों को बेहतर प्रतीक्षालय, टिकटिंग, 
भोजन, स्वच्छता और परिवहन सेवाएं एक ही परिसर में उपलब्ध हो सकेंगी। 
इसके पूरा होने के बाद यह स्थान बिलासपुर जिले में परिवहन और पर्यटन 
गतिविधियों के लिए एक महत्वपूर्ण केंद्र के रूप में विकसित हो सकता है।

यात्रियों की पुरानी परेशानी होगी दूर
वर्तमान में मंडी-भराड़ी में यात्रियों के लिए पर्याप्त सुविधाओं का अभाव है। बसों 
के इंतजार के दौरान लोगों को बैठने के लिए उचित स्थान नहीं मिल पाता। इसके 
अलावा पेयजल, शौचालय और मौसम से बचाव की पर्याप्त व्यवस्था न होने के 
कारण यात्रियों को परेशानी का सामना करना पड़ता है। विशेषकर बारिश, गर्मी 
और सर्दी के मौसम में बसों के इंतजार में यात्रियों को खुले में खड़ा रहना पड़ता 
है। रात के समय स्थिति और अधिक असुविधाजनक हो जाती है।स्थानीय यात्रियों 
का कहना है कि नए बस स्टैंड के बनने से इन समस्याओं से काफी हद तक 
राहत मिलने की उम्मीद है। यात्रियों के अनुसार आधुनिक सुविधाओं वाला बस 
स्टैंड बनने से न केवल प्रतीक्षा के दौरान बेहतर सुविधा मिलेगी, बल्कि बसों के 
संचालन में भी व्यवस्था आएगी। ईवी चार्जिंग स्टेशन से बढ़ेगा हरित परिवहन

परियोजना की एक प्रमुख विशेषता इलेक्ट्रिक वाहन चार्जिंग स्टेशन होगी। 
राज्य में स्वच्छ और पर्यावरण-अनुकूल परिवहन को बढ़ावा देने की दिशा में 
इसे महत्वपूर्ण सुविधा माना जा रहा है। बस स्टैंड परिसर में ईवी चार्जिंग सुविधा 
उपलब्ध होने से भविष्य में इलेक्ट्रिक बसों और अन्य इलेक्ट्रिक वाहनों के 
संचालन को भी प्रोत्साहन मिल सकेगा।

मतदाता सूची में गड़बड़ियों के आरोपों पर सीएम सुक्खू बोले:

समर न्यूज | नूरपुर

सीआईए नूरपुर की टीम ने डमटाल 
स्थित हिल टॉप मंदिर के समीप 
एक महिला को 34.5 ग्राम हेरोइन 
(चिट्टा) के साथ गिरफ्तार किया 
है।पुलिस के अनुसार, 26 सितंबर 
को सीआईए नूरपुर की टीम क्षेत्र में 
गश्त एवं संदिग्ध गतिविधियों पर 
निगरानी कर रही थी। इसी दौरान 
हिल टॉप मंदिर, डमटाल के पास 
एक महिला संदिग्ध परिस्थितियों में 
मिली। पुलिस टीम ने नियमानुसार 
उसकी तलाशी ली, जिसमें 
34.5 ग्राम हेरोइन बरामद हुई। 
गिरफ्तार महिला की पहचान 
सरबजीत कौर (43), पुत्री अमर 
सिंह, निवासी कोट खालसा के पास, 
अमृतसर, पंजाब के रूप में हुई है।

डमटाल में चिट्टे के 
साथ पंजाब की 

महिला गिरफ्तार

चंडीगढ़ में बाइक टैक्सी सेवाएं बंद, चालकों के सामने रोज़ी-रोटी का खड़ा हुआ संकटरोष

सारांश मेहरा | चंडीगढ़
समर न्यूज

शहर में ऐप आधारित बाइक टैक्सी 
सेवाएं बंद होने के बाद बड़ी संख्या 
में चालकों के सामने रोजी-रोटी 
का संकट खड़ा हो गया है। बाइक 
टैक्सी चालकों ने विरोध स्वरूप 
अपनी बाइक की चाबियां एकत्रित 
कर प्रशासनिक अधिकारियों तक 
पहुंचाने का निर्णय लिया है। उनका 
कहना है कि जब काम ही बंद हो 
गया है तो वे बाइक की किश्तें और 
परिवार का खर्च कैसे चलाएंगे। ऐप 
बेस्ड वर्कर्स यूनियन के प्रतिनिधियों 
के अनुसार, कई चालक बैंक या 
फाइनेंस कंपनियों से किश्तों पर 
बाइक लेकर इस काम से जुड़े थे। 
बाइक टैक्सी सेवा बंद होने से उनकी 
आय लगभग खत्म हो गई है, जबकि 
घर का खर्च, ईएमआई और दूसरी 
जिम्मेदारियां पहले की तरह जारी हैं।
{काम बंद, ईएमआई की चिंता

चालकों का कहना है कि उन्होंने 
बाइक इसी उम्मीद से खरीदी थी 
कि टैक्सी सेवा के जरिए कमाई 
कर किश्तें चुका सकेंगे। अब ऐप 
आधारित सेवाएं बंद होने और 
चालान की कार्रवाई के चलते उनके 
सामने आर्थिक मुश्किल बढ़ गई है।
यूनियन ने प्रशासन से मांग की है कि 
बाइक टैक्सी चालकों के लिए स्पष्ट 
नियम बनाए जाएं और उन्हें कानूनी 
दायरे में काम करने की अनुमति दी 
जाए। चालकों का कहना है कि वे 
प्रशासन से टकराव नहीं चाहते, 

बल्कि रोजगार जारी रखने का रास्ता 
चाहते हैं।
{टैक्स देने को तैयार, काम 
करने की अनुमति दें
बाइक टैक्सी चालकों ने कहा कि वे 
सरकार और प्रशासन की ओर से 
तय किए जाने वाले उचित टैक्स या 
शुल्क देने को तैयार हैं। उनकी मांग 
है कि नियम बनाकर उन्हें काम करने 
का अवसर दिया जाए, न कि पूरी 
तरह सेवा बंद कर दी जाए। प्रदर्शन 
के दौरान चालकों ने प्रशासन के 
खिलाफ नारेबाजी भी की। यूनियन 

प्रतिनिधियों ने कहा कि बड़ी संख्या 
में परिवार इस रोजगार पर निर्भर हैं 
और सेवाएं बंद रहने से चालकों पर 
आर्थिक दबाव लगातार बढ़ रहा है।

चालकों का प्रशासन को चाबियां सौंपने का फैसला
प्रशासन को चाबियां 

सौंपेंगे चालक
प्रदर्शन कर रहे चालकों ने कहा कि 
वे अपनी बाइक की चाबियां प्रशासन 
को सौंपकर अपनी स्थिति से अवगत 
कराना चाहते हैं। उनका कहना है 
कि यदि बाइक चलाकर कमाई की 
अनुमति नहीं है तो वाहन की किश्तें 
भरना भी उनके लिए मुश्किल हो 
जाएगा।
एक चालक गुरप्रीत ने बताया कि 
परिवार की जिम्मेदारी उसी पर है 
और उसकी आय का मुख्य साधन 
बाइक टैक्सी सेवा है। उसने दावा 
किया कि उसका 10 हजार रुपये 
का चालान भी किया गया। उसका 
कहना है कि काम बंद होने से 
परिवार का खर्च चलाना मुश्किल 
हो रहा है।

समर न्यूज | चंडीगढ़

पीजीआईएमईआर अब रेजिडेंट 
डॉक्टरों के साथ नियमित और संरचित 
संवाद की व्यवस्था शुरू करेगा, 
ताकि वर्कलोड, तनाव, कार्यस्थल 
पर सहयोग और अन्य समस्याओं 
को समय रहते पहचाना और हल 
किया जा सके। संस्थान के निदेशक 
प्रो. विवेक लाल ने कहा कि रेजिडेंट 
डॉक्टरों की भलाई बेहतर मरीज 
देखभाल से सीधे जुड़ी है। यह घोषणा 
ओरिएंटेशन एंड वेल-बीइंग प्रोग्राम के 
दौरान हुई, जिसमें करीब 200 रेजिडेंट 
डॉक्टरों ने हिस्सा लिया। प्रो. लाल ने 
विभागाध्यक्षों और फैकल्टी गाइड्स 
से कहा कि वे निश्चित अंतराल पर 
रेजिडेंट्स के साथ बैठकें करें, ताकि 
समस्याओं को बढ़ने से पहले ही 
समझा और सुलझाया जा सके।
कार्यक्रम में रेजिडेंट डॉक्टरों को अपनी 
समस्याएं, अनुभव और सुझाव सीधे 
निदेशक, फैकल्टी और प्रशासन के 
सामने रखने का अवसर मिला। चर्चा 
के दौरान रेजिडेंसी में बदलाव के दौर, 
तनाव, बर्नआउट, समय पर मदद 
लेने, सहकर्मी सहयोग और संस्थागत 
सहायता तंत्र को मजबूत करने जैसे 
मुद्दों पर बात हुई। प्रो. विवेक लाल ने 
अपने रेजिडेंसी के अनुभव भी साझा 
किए और युवा डॉक्टरों को जरूरत 
पड़ने पर खुलकर बात करने तथा 
मदद लेने के लिए प्रोत्साहित किया। 

पीजीआई  में  होगी रेजिडेंट 
डॉक्टरों के साथ नियमित 

संवाद की व्यवस्था 

समर न्यूज | मोहाली

पर्ल्स सिटी सेक्टर-104 स्थित गुरुद्वारा 
श्री ईश्वर दरबार में संगत की ओर से 
श्री निशान साहिब स्थापित किया गया। 
इस अवसर पर शिरोमणि अकाली 
दल के जिला जत्थेदार परविंदर सिंह 
सोहाना भी विशेष रूप से मौजूद रहे।
समाजसेवी नेता जोगिंदर सिंह जोगी 
ने बताया कि संगत की ओर से बाबा 
उमराव सिंह (अंगीठा साहिब वाले) 
की अगुवाई में गुरुद्वारा परिसर में 
निशान साहिब की स्थापना की गई। 
उन्होंने बताया कि इसके साथ ही 
गुरुद्वारा साहिब में सुबह और शाम 
के दीवान भी शुरू कर दिए गए हैं। 
इस अवसर पर बाबा रमनप्रीत सिंह, 
अश्वनी संभालकी, प्रधान परमजीत 
सिंह, सचिव कुलदीप सिंह, महिला 
प्रधान सहित बड़ी संख्या में संगत 
उपस्थित रही। संगत ने धार्मिक 
कार्यक्रम में श्रद्धा के साथ हिस्सा लिया 
और गुरुद्वारा साहिब में शुरू किए गए 
नियमित दीवानों का स्वागत किया।

सेक्टर-104 स्थित 
गुरुद्वारा श्री ईश्वर दरबार 
में निशान साहिब स्थापित

समर न्यूज | चंडीगढ़

ओलंपिक पदक विजेता बैडमिंटन 
खिलाड़ी सायना नेहवाल ने रविवार 
सुबह एसके ट्राईसिटी मैराथन के 
10 किलोमीटर वर्ग को हरी झंडी 
दिखाकर रवाना किया। इस आयोजन 
में करीब 8 हजार लोगों ने हिस्सा 
लिया और फिटनेस तथा स्वस्थ 
जीवनशैली का संदेश दिया।
मैराथन में विभिन्न आयु वर्ग 
के प्रतिभागियों ने भाग लिया। 
शहरवासियों ने दौड़ के माध्यम 
से नियमित व्यायाम, खेल और 
शारीरिक गतिविधियों को दैनिक 

जीवन का हिस्सा बनाने की जरूरत 
पर जोर दिया।
सायना नेहवाल ने इस मौके पर 
युवाओं और आम लोगों से रोजाना 
कम से कम एक घंटा दौड़ने या 
किसी अन्य शारीरिक गतिविधि 
के लिए निकालने की अपील की। 
उन्होंने कहा कि फिटनेस केवल 
खिलाड़ियों तक सीमित नहीं रहनी 
चाहिए, बल्कि हर व्यक्ति को इसे 
अपनी दिनचर्या में शामिल करना 
चाहिए। उन्होंने कहा कि अगर भारत 
को जापान, दक्षिण कोरिया और 
चीन जैसे देशों के साथ खेल और 
फिटनेस के क्षेत्र में आगे बढ़ना है, 

तो लोगों को नियमित व्यायाम और 
दौड़ की आदत विकसित करनी 
होगी। उनका कहना था कि भारत को 

एक मजबूत खेल राष्ट्र बनाने के 
लिए आम नागरिकों की भागीदारी 
भी जरूरी है।

एसके ट्राईसिटी मैराथन में दौड़े करीब 8 हजार लोग, सायना नेहवाल ने 10 किमी दौड़ को दिखाई हरी झंडी

शगुन कश्यप | चंडीगढ़
समर न्यूज

प्रधानमंत्री नरेंद्र मोदी के ‘विकसित 
भारत-2047’ के विजन को साकार 
करने में आर्किटेक्ट्स की भूमिका 
बेहद महत्वपूर्ण है। इनोवेटिव, 
सस्टेनेबल और भविष्य की जरूरतों 
के अनुरूप इंफ्रास्ट्रक्चर तैयार करने 
में आर्किटेक्ट्स महत्वपूर्ण योगदान 
दे सकते हैं। उक्त विचार राज्यसभा 
सांसद सतनाम सिंह संधू ने  पीएचडी 
चैंबर ऑफ कॉमर्स एंड इंडस्ट्री  द्वारा 
आयोजित ‘आर्किटेक्चर एक्सीलेंस 
रिकग्निशन 2026’ के 5वें संस्करण 
को संबोधित करते हुए व्यक्त किये। 
उन्होंने कहा कि देश के निर्माण में 
आर्किटेक्ट्स और अन्य प्रोफेशनल्स 
के सक्रिय योगदान से ही विकसित 
भारत के लक्ष्य को साकार किया जा 
सकता है।
संधू ने आर्किटेक्चर के क्षेत्र से जुड़े 
प्रोफेशनल्स को पहचान और प्रोत्साहन 
देने के लिए पीएचडीसीसीआई का 
आभार व्यक्त किया। उन्होंने कहा 
कि इस तरह के सम्मान न केवल 
प्रोफेशनल्स को बेहतर कार्य करने के 
लिए प्रेरित करते हैं, बल्कि उनमें अपने 
कार्य और समाज के प्रति जिम्मेदारी 
की भावना को भी मजबूत करते हैं।

उन्होंने कहा कि जब हम विकसित 
भारत की कल्पना करते हैं तो हमारे 
सामने आधुनिक इमारतों, पुलों, 
इंफ्रास्ट्रक्चर और समग्र विकास 
की तस्वीर उभरती है। इन ढांचों 
को डिजाइन करने और आकार 
देने में आर्किटेक्ट्स की महत्वपूर्ण 
भूमिका होती है। उन्होंने कहा कि 
आर्टिफिशियल इंटेलिजेंस इमारतों 
के डिजाइन में मदद कर सकता है, 
लेकिन एक घर केवल ईंट-पत्थरों से 
नहीं बनता, बल्कि उसमें भावनाएं, 
संवेदनाएं और व्यक्तिगत आकांक्षाएं 
भी जुड़ी होती हैं।
उन्होंने कहा कि एक आर्किटेक्ट, 
कॉन्ट्रैक्टर और मालिक मिलकर एक 
सुंदर और सार्थक घर का निर्माण 
कर सकते हैं। उन्होंने कहा कि 
आर्किटेक्ट्स को भविष्य की शहरी 
चुनौतियों से निपटने के लिए नए 
सुझावों और इनोवेटिव आइडियाज के 

साथ आगे आना चाहिए।
इस अवसर पर पीएचडीसीसीआई 
चंडीगढ़ चैप्टर के चेयर रजनीश बंसल 
ने कहा कि ‘आर्किटेक्चर एक्सीलेंस 
रिकग्निशन’ का 5वां संस्करण 
आर्किटेक्ट्स के उत्कृष्ट कार्य को 
पहचानने और उन्हें प्रोत्साहित करने 
के प्रति चैंबर की निरंतर प्रतिबद्धता को 
दर्शाता है।
पीएचडीसीसीआई के डिप्टी सेक्रेटरी 
जनरल नवीन सेठ ने कहा कि चैंबर 
ऐसे मंच उपलब्ध कराने के लिए 
प्रतिबद्ध है, जो नए विचारों को 
प्रोत्साहित करें।
काउंसिल ऑफ आर्किटेक्चर, इंडिया 
के पूर्व अध्यक्ष आर्किटेक्ट हबीब खान 
(जूरी चेयर), आर्किटेक्ट सुरिंदर 
बग्गा, आर्किटेक्ट मनमोहन खन्ना, 
आर्किटेक्ट रितु सिंह, आर्किटेक्ट 
नीलाक्षी शर्मा, आर्किटेक्ट लोगनाथन 
और विवेक गुप्ता जूरी में शामिल थे।

विकसित भारत-2047 के निर्माण में आर्किटेक्ट्स 
की भूमिका होगी महत्वपूर्ण: सतनाम सिंह संधू

गुरमीत सिंह | डेराबस्सी
समर न्यूज 

डेराबस्सी क्षेत्र में औद्योगिक इकाइयों 
से निकलने वाले प्रदूषित पानी और 
कचरे को लेकर एक बार फिर 
सवाल खड़े हुए हैं। 
भगवानपुर गांव के आसपास बने 
अवैध औद्योगिक क्षेत्र में संचालित 
कुछ फैक्ट्रियों पर स्थानीय लोगों ने 
पर्यावरण प्रदूषित करने के आरोप 
लगाए हैं। लोगों का कहना है कि 
संबंधित विभागों को कई बार 
जानकारी दिए जाने के बावजूद 
स्थिति में अपेक्षित सुधार नहीं  
हुआ है।
स्थानीय निवासियों के अनुसार, 
भगवानपुर के नजदीक स्थित 
बैटरीयो से संबंधित फैक्ट्री से 
एसिडयुक्त पानी खुले में छोड़ा जा 
रहा है। उनका आरोप है कि यह पानी 
आसपास के खाली प्लॉटों में जमा 
हो जाता है और धीरे-धीरे जमीन में 
रिस रहा है। इससे भूजल और मिट्टी 
के प्रदूषित होने की आशंका जताई 
जा रही है। लोगों ने प्रशासन से इस 

पानी के सैंपल लेकर इसकी जांच 
करवाने की मांग की है।
वहीं, क्षेत्र में संचालित कुछ फैक्ट्रियों 
के बाहर लगाए गए सूचना बोर्डों को 

लेकर भी सवाल उठाए गए हैं। लोगों 
का कहना है कि कई जगह बोर्ड पर 
फैक्ट्री का नाम और अन्य जानकारी 
तो दिखाई देती है, लेकिन पर्यावरण 

संबंधी मंजूरियों, एनओसी और 
संबंधित विभागों से प्राप्त अनुमति 
की पूरी जानकारी स्पष्ट रूप से 
प्रदर्शित नहीं की गई है।

गांव भगवानपुर के पास बैटरीयों 
वाली फक्ट्रियां फैला रहीं प्रदूषण

{लोगों से कूड़ा निर्धारित स्थान 
पर डालने की अपील

मुकुल शर्मा | पंचकूला
समर न्यूज 

स्वच्छ सर्वेक्षण के तहत रविवार 
को पंचकूला में विशेष स्वच्छता 
अभियान चलाया गया। अभियान 
के दौरान घग्गर नदी के आसपास 
सफाई की गई। 
इसके बाद नगर निगम कार्यालय 
के आसपास के क्षेत्र में भी 
सफाई अभियान चलाया गया। 
वार्ड नंबर 13 के पार्षद दीपक गर्ग 
और नगर निगम आयुक्त विनय 
कुमार ने अभियान में भाग लिया। 
मेशान फाउंडेशन और रोटरी क्लब 
ऑफ एसडी कॉलेज, चंडीगढ़ 
ने भी सफाई कार्य में सहयोग 
किया। इस दौरान लोगों को अपने 
आसपास सफाई बनाए रखने 
के लिए जागरूक किया गया। 

पार्षद दीपक गर्ग ने कहा कि पंचकूला 
को स्वच्छ रखना केवल नगर निगम 
की जिम्मेदारी नहीं है। इसमें हर 
नागरिक की भागीदारी जरूरी है। 
उन्होंने कहा कि सामाजिक संस्थाओं 
और शहरवासियों के सहयोग से ऐसे 
अभियानों को मजबूती मिलती है। 
गर्ग ने लोगों से अपील की कि वे 
कूड़ा इधर-उधर न फेंकें और अपने 
घरों तथा आसपास के क्षेत्रों की 
सफाई बनाए रखें। उन्होंने कहा कि 
स्वच्छ और सुंदर पंचकूला के लिए 
सभी को मिलकर प्रयास करना होगा।

पंचकूला में घग्गर नदी के किनारे 
चला विशेष स्वच्छता अभियान

समर न्यूज | मोहाली

मोहाली पुलिस ने नशा तस्करी के 
खिलाफ चलाए जा रहे अभियान 
के तहत दो युवकों को गिरफ्तार 
कर उनके कब्जे से 53 ग्राम आइस 
(मेथामफेटामाइन) और 50 ग्राम 
हेरोइन बरामद करने का दावा किया 
है। पुलिस के अनुसार, आरोपियों के 
पास से एक डिजिटल कांटा और 
पारदर्शी पैकिंग लिफाफे भी मिले हैं।
यह कार्रवाई एसएसपी वरुण 
शर्मा के दिशा-निर्देशों पर एसपी 
ऑपरेशन आकाशदीप औलख, 
एसपी इन्वेस्टिगेशन सौरव जिंदल 
और डीएसपी इन्वेस्टिगेशन राजन 
परमिंदर सिंह की निगरानी में 
ऑपरेशन सेल मोहाली के इंचार्ज 
इंस्पेक्टर हरमिंदर सिंह की टीम ने 
की। पुलिस के मुताबिक ऑपरेशन 
सेल की टीम बड़माजरा से रायपुर 
की ओर गश्त कर रही थी। रायपुर 
गांव के टी-पॉइंट के पास पुलिस को 

होंडा सिटी कार खड़ी दिखाई दी। 
कार के पास दो युवक मौजूद थे, जो 
पुलिस टीम को देखकर भागने लगे। 
पुलिस ने दोनों को पकड़ लिया।
कार की तलाशी के दौरान कथित 
तौर पर आइस, हेरोइन, डिजिटल 
कांटा और पैकिंग के लिए इस्तेमाल 
होने वाले लिफाफे बरामद हुए। 
इसके बाद थाना बलौंगी में मामला 
दर्ज किया गया। पुलिस ने गिरफ्तार 
आरोपियों की पहचान दिशांत गर्ग, 
निवासी कजहेड़ी, सेक्टर-52 
चंडीगढ़ और संजय, निवासी गांव 
दिहाड़ी, थाना कंडाघाट, जिला 
सोलन, हिमाचल प्रदेश के रूप में 

की है। पुलिस के अनुसार, दिशांत 
गर्ग के खिलाफ पहले भी सोलन 
और चंडीगढ़ के सेक्टर-17 थाने में 
एनडीपीएस एक्ट के तहत दो मामले 
दर्ज हैं। 
वहीं संजय के खिलाफ सोलन जिले 
में चोरी का एक मामला पहले से 
दर्ज बताया गया है। पुलिस ने दोनों 
आरोपियों को अदालत में पेश कर 
रिमांड हासिल करने की प्रक्रिया शुरू 
की है। पूछताछ में यह पता लगाने 
की कोशिश की जा रही है कि वे 
हेरोइन और आइस कहां से खरीदते 
थे और किन-किन इलाकों में इसकी 
सप्लाई करते थे।

मोहाली ऑपरेशन सेल ने ‘आइस’ और 
हेरोइन के साथ दो को किया गिरफ्तार

समर न्यूज | पंचकूला

सेक्टर-32 क्षेत्र के नाडा साहिब 
स्थित नॉर्थ पार्क सोहो में पंचकूला 
पुलिस ने देर रात छापेमारी कर 
कथित तौर पर अवैध रूप से चलाए 
जा रहे हुक्का संचालन का खुलासा 
किया। पुलिस ने मौके से चार हुक्के, 
चिलमें और फ्लेवर के पैकेट जब्त 
किए हैं। क्लब के मैनेजर को भी 
गिरफ्तार किया गया है।
जानकारी के अनुसार, 26 सितंबर 
की रात एसआई योगध्यान सिंह के 
नेतृत्व में पुलिस टीम इलाके में गश्त 
कर रही थी। इसी दौरान पुलिस को 
सूचना मिली कि नॉर्थ पार्क सोहो में 
निकोटिन हुक्का परोसा जा रहा है। 
सूचना मिलने के बाद पुलिस ने ड्रग 
इंस्पेक्टर से संपर्क करने की कोशिश 
की, लेकिन संपर्क नहीं हो पाया।
इसके बाद पुलिस टीम ने मौके 
पर छापा मारा। कार्रवाई के दौरान 
क्लब के अंदर चार हुक्के जलती हुई 

चिलम के साथ मिले। पुलिस ने वहां 
मौजूद मैनेजर अभिषेक को हिरासत 
में लिया। वह हिमाचल प्रदेश के 
मंडी जिले का रहने वाला बताया 
गया है। पुलिस ने मौके से दो गोल्डन 
रंग के हुक्के, एक नीला हुक्का, एक 
ब्राउन रंग का हुक्का, चिलमें और 
तीन फ्लेवर पैकेट बरामद किए। 
पुलिस ने आरोपी मैनेजर के खिलाफ 
चंडीमंदिर थाने में केस दर्ज किया है।
मामले की आगे की जांच एएसआई 
सतपाल सिंह को सौंपी गई है। पुलिस 
अब यह पता लगाने में जुटी है कि 
क्लब में हुक्का संचालन कब से 
चल रहा था और इसमें अन्य लोगों 
की क्या भूमिका थी।

नार्थ पार्क सोहो में हुक्का बार पर 
पुलिस की रेड, मैनेजर गिरफ्तार

शगुन कश्यप | चंडीगढ़
समर न्यूज

शहर को नशामुक्त बनाने के 
अभियान के तहत रविवार को 
रामदरबार इलाके में चंडीगढ़ प्रशासन 
और पुलिस ने बड़ी कार्रवाई की। 
नशा तस्करी से जुड़े आरोपियों की 
बताई जा रही संपत्तियों पर तोड़फोड़ 
की कार्रवाई की गई। इस दौरान 
इलाके में भारी पुलिस बल तैनात 
रहा और प्रशासनिक अधिकारी मौके 
पर मौजूद रहकर पूरी कार्रवाई की 
निगरानी करते रहे।
कार्रवाई के दौरान आम लोगों को 
प्रभावित क्षेत्र से दूर रखा गया और 
आवाजाही पर भी नियंत्रण किया 
गया। थाना-31 के प्रभारी इंस्पेक्टर 
हरिओम समेत पुलिस की कई टीमें 
मौके पर मौजूद रहीं। किसी भी 
अप्रिय स्थिति से निपटने के लिए 
अतिरिक्त पुलिस बल भी तैनात 
किया गया।

चंडीगढ़ के प्रशासक गुलाब चंद 
कटारिया ने नशे के खिलाफ 
अभियान को तेज करने के लिए 
पुलिस को 30 सितंबर तक की 
डेडलाइन दी है। इसके बाद पुलिस 
और प्रशासन ने नशा तस्करी से जुड़े 
मामलों में कार्रवाई और तेज कर दी 
है।
चंडीगढ़ के डीजीपी डॉ. सागर प्रीत 
हुड्डा पहले ही कह चुके हैं कि पुलिस 
ऐसे लोगों की सूची तैयार कर रही 
है, जिन पर नशा बेचकर अवैध 
कमाई करने और उससे संपत्ति खड़ी 
करने के आरोप हैं। उन्होंने कहा था 
कि जांच में नशे की कमाई से बनी 
संपत्ति सामने आने पर नियमानुसार 
कार्रवाई की जाएगी।

रामदरबार में तस्करी से जुड़े आरोपियों 
की संपत्तियों पर चला बुलडोजर

{कुलजीत सिंह बेदी ने स्थान 
बदलने और लिफ्ट लगाने की 
मांग की

गुरशरण सिंह/सुरिंदर सिंह अंकुश 
समर न्यूज | मोहाली

शहर में बने कई फुट ओवरब्रिजों की 
उपयोगिता और मौजूदा स्थिति को 
लेकर पूर्व डिप्टी मेयर कुलजीत सिंह 
बेदी ने गमाडा की कार्यप्रणाली पर 
सवाल उठाए हैं। उनका कहना है कि 
कई जगह बनाए गए फुट ओवरब्रिज 
आम लोगों के लिए उपयोगी साबित 
होने के बजाय अब उपेक्षा का 
शिकार हैं और कुछ स्थानों पर 
असामाजिक गतिविधियों का केंद्र 
बनते जा रहे हैं। बेदी ने आरोप 
लगाया कि कुछ फुट ओवरब्रिजों पर 
नशे से जुड़ी सामग्री, सिरिंज, खाली 
बोतलें और अन्य गंदगी पड़ी मिलती 
है। उन्होंने कहा कि रात के समय 
वहां संदिग्ध लोगों की मौजूदगी से 
सुरक्षा को लेकर भी चिंता पैदा होती 

है। ये आरोप बेदी की ओर से लगाए 
गए हैं। उन्होंने कहा कि इस मुद्दे को 
पहले भी कई बार अधिकारियों के 
सामने उठाया जा चुका है, लेकिन 
उनके अनुसार अभी तक कोई ठोस 
कार्रवाई नहीं हुई। कुलजीत सिंह बेदी 
ने सुझाव दिया कि जिन स्थानों पर 
फुट ओवरब्रिजों का पर्याप्त उपयोग 
नहीं हो रहा, उन्हें वहां से हटाकर 
ऐसे इलाकों में स्थापित किया जाना 
चाहिए जहां पैदल यात्रियों की संख्या 
अधिक है और सड़क पार करने के 
लिए सुरक्षित सुविधा की जरूरत है।

मोहाली के फुट ओवरब्रिज 
उपेक्षा के शिकार: बेदी

नगर निगम आयुक्त, पार्षद और सामाजिक संस्थाओं ने लिया भाग

पीएचडीसीसीआई के एईआर 2026 के पांचवें संस्करण में आर्किटेक्ट्स को किया सम्मानित

खुले में एसिडयुक्त पानी छोड़ वातावरण को कर रहीं जहरीला, विभागीय कारवाई बेअसर

सामाजिक जागरूकता का भी दिया संदेश
मैराथन के दौरान प्रतिभागियों ने फिटनेस के साथ-साथ सामाजिक मुद्दों 
को लेकर भी जागरूकता फैलाई। आयोजन के माध्यम से डिजिटल फ्रॉड 
से बचने और नशे से दूर रहने का संदेश दिया गया। आयोजकों ने लोगों से 
अपील की कि वे अपनी सेहत का ध्यान रखने के साथ डिजिटल धोखाधड़ी 
के प्रति सतर्क रहें और नशे से दूर रहकर स्वस्थ जीवनशैली अपनाएं। बड़ी 
संख्या में लोगों की भागीदारी ने आयोजन को उत्साहपूर्ण बना दिया। मैराथन 
का उद्देश्य लोगों को शारीरिक रूप से सक्रिय रहने, फिटनेस के प्रति 
जागरूक करने और सामाजिक जिम्मेदारी का संदेश देना रहा।

खाली प्लॉट में जमा पानी से आसपास की इमारतों को भी खतरा
लोगों का कहना है कि फैक्ट्री से निकलने वाला पानी एक खाली प्लॉट में जमा 
हो रहा है। लंबे समय तक पानी खड़ा रहने के कारण आसपास की जमीन और 
निर्माणाधीन इमारतों पर भी इसका असर पड़ने की आशंका है। स्थानीय लोगों 
ने कहा कि यदि समय रहते इसकी जांच नहीं की गई तो समस्या और गंभीर 
हो सकती है।

प्रदूषण नियंत्रण बोर्ड से 
जांच की मांग

क्षेत्रवासियों ने आरोप लगाया कि 
औद्योगिक गतिविधियों के कारण 
आसपास के वातावरण पर लगातार 
दबाव बढ़ रहा है। उनका कहना है 
कि प्रदूषण से लोगों के स्वास्थ्य पर 
पड़ने वाले संभावित प्रभावों को देखते 
हुए मामले की गंभीरता से जांच होनी 
चाहिए। लोगों ने पंजाब प्रदूषण नियंत्रण 
बोर्ड और स्थानीय प्रशासन से मांग की 
है कि भगवानपुर के आसपास चल रही 
फैक्ट्रियों की जांच की जाए। फैक्ट्रियों 
से निकलने वाले पानी के सैंपल लिए 
जाएं और यह भी जांचा जाए कि 
संबंधित इकाइयों के पास सभी जरूरी 
पर्यावरणीय मंजूरियां और एनओसी 
मौजूद हैं या नहीं। लोगों ने कहा कि 
जांच में नियमों का उल्लंघन सामने 
आने पर संबंधित फैक्ट्री संचालकों 
के खिलाफ नियमानुसार कार्रवाई की 
जानी चाहिए।

फोटो -; भगवानपुर में एक खाली प्लाट में एकत्र तेजाबी पानी।
-  एक फैक्ट्री के बाहर अधूरी जानकारी वाला लगा बोर्ड।



मुकुल शर्मा | पंचकूला
समर न्यूज

 जननायक जनता पार्टी पंचकूला 
के ज़िला अध्यक्ष ओ पी सिहाग ने 
कहा कि नगर निगम पंचकूला के 
मेयर शामलाल बंसल ने जो 10 
एडहोक कमेटियों का गठन अपने 
स्तर पर किया है वो नियमों के 
मुताबिक नहीं है। उन्होंने कहा कि 
हरियाणा नगर निगम अधिनियम 
1994 की धारा 40 के अंतर्गत 
किसी भी एडहोक कमेटी का गठन 
करने की पावर नगर निगम हाउस 
की होती है जिसके लिए बाकायदा 
एजेंडा जारी करके नगर निगम के 
बैठक में पूरी चर्चा करने के बाद 
अगर किसी कमेटी के सदस्य बनाने 
के लिये वोटिंग की जरूरत पड़े तो 
चुने गए पार्षदों (वार्ड सदस्यों) के 
वोट पड़ते हैं तथा मेजोरटी के हिसाब 
से सदस्य चुने जाते हैं। उन्होंने कहा 
कि सबसे अहम कमेटी फाइनेंस एंड 

कॉन्ट्रैक्टस कमेटी होती है हरियाणा 
नगर निगम अधिनियम 1994 की 
धारा 40 (3)के मुताबिक नगर 
निगम का मेयर इस कमेटी का 
चेयरमैन होता है दोनों डिप्टी मेयर 
इसके सदस्य होते हैं तथा अन्य दो 
सदस्यों को नगर निगम हाउस की 
मीटिंग में पार्षदों के चुनाव कराकर 
ज्यादा वोट वाले दो सदस्यों को 
इस कमेटी के सदस्य चुने जाते हैं।  
 जजपा ज़िला अध्यक्ष ओ पी सिहाग 
ने कहा कि मेयर ने अपने स्तर जो 
एडहोक कमेटियों का गठन किया है 
उसके लिए नगर निगम की बैठक में 
बकायदा पहले से जारी किए एजेंडा 
पर चर्चा करके गठन किया जाना 
चाहिए था।

पंचकूला मेयर का  एडहोक कमेटियां 
का गठन नियमों के विरुद्ध:  सिहाग 

{भजन गायकों ने धार्मिक 
भजनों से श्रद्धालुओं को झूमने 
पर किया मजबूर

गुरमीत सह | डेराबस्सी
समर न्यूज

गांव त्रिवेदी कैंप स्थित श्री खाटू 
श्याम मंदिर में महासिवी मार्कंडे 
क्लब की ओर से ग्राम पंचायत व 
गांववासियों के सहयोग से 25वां मां 
भगवती विशाल जागरण करवाया 
गया। जागरण में हजारों श्रद्धालुओं 
ने पहुंचकर माता रानी का आशीर्वाद 
प्राप्त किया। इस अवसर पर हलका 
विधायक कुलजीत सिंह रंधावा ने 
मुख्य अतिथि के रूप में शिरकत 
कर माता के दरबार में माथा टेका। 
इसके अलावा भाजपा नेता गुरदर्शन 
सिंह सैनी, पूर्व विधायक एन.के. 
शर्मा, कांग्रेस नेता उदयवीर सिंह 

ढिल्लों और पूर्व सरपंच सुनहरी 
लाल ने विशेष अतिथि के तौर 
पर जागरण में हाजिरी लगाई। 
प्रसिद्ध भजन गायक फिरोज खान, 
विशाल मनी मुकेरियां वाले सहित 
अन्य कलाकारों ने धार्मिक भजनों 
की प्रस्तुति देकर पंडाल में मौजूद 
श्रद्धालुओं को झूमने पर मजबूर 
कर दिया। इस दौरान गांववासियों 
की ओर से विधायक कुलजीत सिंह 

रंधावा सहित अन्य मेहमानों का 
विशेष सम्मान भी किया गया। इस 
मौके पर क्लब प्रधान रणजीत सिंह, 
गौरव सचदेवा, कालू घुमियाना, 
तनुज पाहवा, अमित मनचंदा, धीशू, 
सचिन, जयदेव, विकास गुलाटी, 
हैप्पी मनचंदा, राजन खनेजा, वंश 
मनोचा, यश मनोचा और पंच 
तरविंदर सिंह गोगू सहित बड़ी संख्या 
में लोग मौजूद रहे।

त्रिवेदी कैंप में 25वां विशाल जागरण, 
हजारों श्रद्धालुओं ने लगाई हाजिरी

{पंजाब के प्राकृतिक, पर्यावरण-
अनुकूल और साहसिक पर्यटन 
की संभावनाओं को उजागर 
करने की पहल

समर न्यूज। मोहाली 

विश्व पर्यटन दिवस-2026 के 
समारोहों के तहत पर्यटन एवं 
सांस्कृतिक मामले विभाग, पंजाब 
द्वारा आयोजित मोटरसाइकिल यात्रा 
को ऐतिहासिक फतेह बुर्ज, चप्पड़ 
चिड़ी से डिप्टी कमिश्नर, साहिबजादा 
अजीत सिंह नगर, कोमल मित्तल, 
आई.ए.एस. और निदेशक, पर्यटन 
एवं सांस्कृतिक मामले, पंजाब, 
संजीव कुमार तिवाड़ी, आई.एफ.
एस. ने संयुक्त रूप से हरी 
झंडी दिखाकर रवाना किया। यह 
मोटरसाइकिल यात्रा विश्व पर्यटन 
दिवस-2026 के राज्य स्तरीय 
समारोहों का हिस्सा है। इसका उद्देश्य 
पंजाब के विभिन्न पर्यटन स्थलों को 
लोगों से जोड़ना तथा विशेष रूप से 

पर्यावरण-अनुकूल और साहसिक 
पर्यटन की संभावनाओं को बढ़ावा 
देना है। यात्रा सुबह 6:30 बजे 
चप्पड़ चिड़ी से शुरू होकर बलाचौर 
के रास्ते नेचर रिट्रीट चोहाल, 
होशियारपुर के लिए रवाना हुई। इस 
दौरान यात्रा साहिबजादा अजीत 
सिंह नगर, रूपनगर, शहीद भगत 
सिंह नगर और होशियारपुर जिलों 
से होकर गुजरी। कुल भागीदारी 
लगभग 70 से 75 व्यक्तियों की 
रही, जिसमें पीछे बैठकर यात्रा करने 
वाले प्रतिभागी भी शामिल थे। इस 

अवसर पर डिप्टी कमिश्नर कोमल 
मित्तल, आई.ए.एस. ने कहा कि 
पंजाब का पर्यटन क्षेत्र केवल प्रसिद्ध 
ऐतिहासिक और धार्मिक स्थलों 
तक सीमित नहीं है, बल्कि राज्य 
की प्राकृतिक सुंदरता, सांस्कृतिक 
विरासत और विविध पर्यटन अनुभव 
भी इसकी महत्वपूर्ण पहचान हैं। 
उन्होंने कहा कि ऐसी पहलें स्थानीय 
निवासियों तथा पर्यटकों को पंजाब 
के प्राकृतिक, सांस्कृतिक और अन्य 
पर्यटन स्थलों को करीब से जानने 
का अवसर प्रदान करती हैं।

विश्व पर्यटन दिवस मोटरसाइकिल यात्रा को हरी झंडी

{विपक्ष पर जनता को गुमराह 
करने और विकास कार्यों से 
ध्यान भटकाने का लगाया 
गंभीर आरोप

एजेंसी। नई दिल्ली

देश के निर्वाचन आयोग की निष्पक्षता 
और कार्यप्रणाली पर लगातार सवाल 
उठा रहे विपक्षी दलों पर दिल्ली 
की मुख्यमंत्री रेखा गुप्ता ने कड़ा 
प्रहार किया है। राजधानी दिल्ली में 
आयोजित एक संवाददाता सम्मेलन 
को संबोधित करते हुए उन्होंने कांग्रेस 
नेता राहुल गांधी सहित पूरे विपक्षी 
खेमे को आड़े हाथों लिया। उन्होंने 
कहा कि संवैधानिक संस्थाओं की 
साख गिराने और देश का माहौल 
खराब करने के प्रयास कतई बर्दाश्त 
नहीं किए जाएंगे। 
मुख्यमंत्री ने दो टूक शब्दों में मांग 
की कि चुनाव आयोग पर बेबुनियाद 
आरोप लगाने वाले राहुल गांधी और 
अन्य विपक्षी नेताओं के खिलाफ 
देशद्रोह का मामला दर्ज किया जाना 
चाहिए।

मुख्यमंत्री ने कहा कि विपक्ष देश 
में ऐसा कृत्रिम संकट खड़ा करने 
की कोशिश कर रहा है, जिसका 
वास्तविकता में कोई आधार नहीं है। 
उन्होंने आरोप लगाया कि सरकार 
द्वारा चलाए जा रहे विकास कार्यों 
से आम जनता का ध्यान हटाने 
के लिए सुनियोजित तरीके से यह 
भ्रम फैलाया जा रहा है। विपक्षी 
दलों से सवाल पूछते हुए उन्होंने 
कहा, “आज जिस पारदर्शिता और 
निष्पक्षता के साथ निर्वाचन आयोग 
काम कर रहा है, क्या विपक्ष की 
सरकारों के दौरान कभी ऐसा संभव 
हो सका था? पूर्ववर्ती सरकारों में 
संस्थाएं राजनीतिक इशारों और 

निर्देशों पर काम करती थीं, जबकि 
वर्तमान आयोग पूरी स्वायत्तता से 
कार्य कर रहा है।”
आयोग के निर्णयों पर उठ रहे 
सवालों को खारिज करते हुए 
उन्होंने स्पष्ट किया कि मुख्य चुनाव 
आयुक्त और अन्य सभी आयुक्तों 
द्वारा हर बड़ा फैसला सर्वसम्मति से 
लिया जा रहा है। 
चुनाव आयुक्तों को दरकिनार किए 
जाने के दावों को उन्होंने पूरी तरह 
तथ्यहीन बताया और याद दिलाया 
कि खुद आयोग ने आधिकारिक 
विज्ञप्ति के जरिए स्पष्ट किया है 
कि आंतरिक रूप से सभी निर्णय 
एकजुट होकर लिए गए हैं।

मतदाता सूची से जुड़े विवादों और 
फॉर्म-6 में हुए संशोधनों का जिक्र 
करते हुए रेखा गुप्ता ने कहा कि 
फॉर्म-6 में किए गए बदलावों को 
सर्वोच्च न्यायालय ने भी पूरी तरह 
सही और वैध माना है। यह संशोधन 
केवल आम नागरिकों की सहूलियत 
के लिए किया गया था और इसमें 
किसी भी प्रकार का राजनीतिक 
षड्यंत्र नहीं था। उन्होंने कहा कि 
स्पेशल इलेक्टोरल रोल रिवीजन 
के माध्यम से फर्जी, दोहरे और 
दिवंगत मतदाताओं के नाम हटाए 
गए हैं। जब मतदाता सूची पारदर्शी 
और सटीक हो गई, तो विपक्ष घबरा 
गया और ‘वोट चोरी’ का मनगढ़ंत 
नैरेटिव रचने लगा।
उन्होंने अंत में दोहराया कि झूठ 
की उम्र लंबी नहीं होती। निष्पक्ष 
संस्थाओं की छवि धूमिल करने 
की गतिविधियां राष्ट्रहित के विरुद्ध 
हैं, इसलिए ऐसी गैर-जिम्मेदाराना 
राजनीति करने वालों के विरुद्ध 
देशद्रोह की धाराओं में सख्त कानूनी 
कार्रवाई होनी चाहिए।

जगदीश लाल | नवांशहर
समर न्यूज

मंदिर शिवधाम, नेहरू गेट में श्यामा 
श्याम संकीर्तन मंडल की ओर से 
आयोजित 26वें श्री हरिनाम संकीर्तन 
सम्मेलन का पहला दिन भक्ति, 
उल्लास और आध्यात्मिक वातावरण 
से भरपूर रहा। सिद्ध पीठ श्री दण्डी 
स्वामी जी, लुधियाना से पहुंचे 
संकीर्तन सम्राट अश्वनी ग्रोवर ने 
अपने साथियों के साथ मधुर भजनों 
की प्रस्तुति देकर श्रद्धालुओं को श्री 
राधा-कृष्ण की भक्ति में सराबोर कर 
दिया। कार्यक्रम की शुरुआत पंडित 
अशोक ने विधिवत पूजन के साथ 
करवाई। इसके बाद अश्वनी ग्रोवर 
ने ‘हरे कृष्ण हरे कृष्ण, कृष्ण कृष्ण 
हरे हरे, हरे राम हरे राम, राम राम हरे 
हरे’ महामंत्र के सामूहिक संकीर्तन से 
भक्ति कार्यक्रम का शुभारंभ किया।
इसके बाद ‘मन चल वृंदावन 
चलिए’, ‘मेरे उठे विरह की पीर 

सखी वृंदावन जाऊंगी’, ‘सखी 
री बांके बिहारी से हमारी लड़ गई 
अखियां’, ‘बन तितली मैं उड़दी 
फिरां किशोरी तेरे बरसाने’ और 
‘तेरे चरणों में हो जीवन की शाम 
किशोरी’ जैसे भजनों की प्रस्तुति से 
वातावरण भक्तिमय हो गया। श्रद्धालु 
भजनों की धुन पर झूमते नजर आए 
और पूरा मंदिर परिसर राधा-कृष्ण के 
जयकारों से गूंज उठा।
बृज मोहन ढींगड़ा ने ‘पर्दा न कर 
पुजारी, दिखने दे राधा प्यारी’ और 
संदीप लांबा ने ‘मेरी लाडली के जैसा 
कोई दूसरा नहीं है’ भजन प्रस्तुत कर 
श्रद्धालुओं को भाव-विभोर किया।
समागम में प्रेमानंद जी के कृपापात्र 
राहुल जी गढ़शंकर और संत 
सीताराम दास जी नहर वाली कुटिया 
की विशेष उपस्थिति रही। संतों 
ने श्यामा श्याम संकीर्तन मंडल 
द्वारा पिछले 26 वर्षों से लगातार 
आयोजित किए जा रहे धार्मिक 
सम्मेलन की सराहना की।

राधा-कृष्ण की भक्ति में सराबोर हुआ 
शिवधाम, संकीर्तन पर झूमे श्रद्धालु

डॉ. कुलदीप सिंह भुल्लर
मलेरकोटला / अहमदगढ़

समर न्यूज

शिरोमणी अकाली दल “वारिस 
पंजाब दे” के वरिष्ठ नेता, दो बार 
पार्षद रह चुके सरदार अवतार सिंह 
जस्सल और बीवी परमजीत कौर 
जस्सल (पूर्व अध्यक्ष, नगर परिषद 
अहमदगढ़) के गृह निवास पर एक 
विशेष पंथिक सम्मेलन एवं विचार-
विमर्श का आयोजन किया गया। इस 
अवसर पर जुटी भारी संगत और 
समर्थकों के जन-सैलाब ने मालवा 
क्षेत्र की राजनीति में एक नए अध्याय 
की शुरुआत का संकेत दे दिया है।
सम्मेलन को संबोधित करते हुए 
पार्टी के कार्यकारी अध्यक्ष बापू 

तरसेम सिंह ने कहा कि पंजाब 
को केवल सत्ता-केंद्रित राजनीति 
की नहीं, बल्कि गुरु साहिबान के 
दर्शन पर आधारित जन-केंद्रित 
राजनीति की आवश्यकता है। उन्होंने 
पंजाब के पानी, कृषि, युवाओं के 
रोजगार और सिख संस्थाओं से जुड़े 
बुनियादी मुद्दों को प्रमुखता से उठाते 
हुए मांग की कि शिरोमणि गुरुद्वारा 
प्रबंधक कमेटी की चुनाव जल्द से 
जल्द करवाए जाएं ताकि धार्मिक 
संस्थाओं को राजनीतिक हस्तक्षेप से 
मुक्त कराया जा सके।

जस्सल के निवास पर हुआ पंथिक 
विचार-विमर्श, उमड़ा जन-सैलाब

समर न्यूज। अमृतसर

सांसद गुरजीत सिंह औजला ने 
अजनाला क्षेत्र के गांव महिमद 
मंदरावाला की सरपंच सतबीर कौर 
के पति एवं पूर्व सैनिक कुलजीत 
सिंह संधू की मौत के मामले में 
सीबीआई जांच की मांग की है। 
रविवार को मृतक के परिवार के साथ 
प्रेस कॉन्फ्रेंस करते हुए औजला ने 
कहा कि यदि पंजाब पुलिस मामले 
की तह तक नहीं पहुंच पा रही है 
तो सरकार को जांच किसी स्वतंत्र 
एजेंसी को सौंपनी चाहिए। उन्होंने 
परिवार को न्याय दिलाने के लिए 
जरूरत पड़ने पर अदालत का रुख 
करने की बात भी कही।
कुलजीत सिंह संधू 21 सितंबर को 
सुबह करीब 10:15 बजे घर से 
निकले थे, लेकिन वापस नहीं लौटे। 
परिवार ने उनकी तलाश करने के 
साथ पुलिस को सूचना दी। दो दिन 
बाद 23 सितंबर को उनका शव 
रामदास क्षेत्र के रावल गांव के पास 
सड़क किनारे मिला। 

सरपंच पति की मौत की 
हो सीबीआई जांच: सांसद 

गुरजीत सिंह औजला

शगुन कश्यप । चंडीगढ़
समर न्यूज

प्रधानमंत्री नरेंद्र मोदी के जन्मदिवस 
के अवसर पर सेवा संकल्प 
अभियान के तहत पहली से पांचवीं 
कक्षा तक के बच्चों को स्टेशनरी 
वितरित की जाएगी। कार्यक्रम 
शहीद भगत सिंह जिला, वार्ड नंबर 
15 में मकान नंबर 1224 के पास 
स्थित पार्क में आयोजित होगा। 
आयोजकों के अनुसार, इस पहल 
का उद्देश्य बच्चों को पढ़ाई के लिए 
आवश्यक सामग्री उपलब्ध कराना 
और शिक्षा के प्रति उनका उत्साह 
बढ़ाना है। कार्यक्रम में भारतीय जनता 
पार्टी के प्रदेश अध्यक्ष जितेंद्र पाल 
मल्होत्रा, शहीद भगत सिंह जिला 
अध्यक्ष दिलीप कुमार सोनू और 
मंडल अध्यक्ष गौरव कश्यप विशेष 
रूप से उपस्थित रहेंगे। साई सेवा 
संस्थान के अध्यक्ष उमेश कुमार की 
अध्यक्षता में सामग्री बांटी जाएगी।

सेवा संकल्प अभियान 
के तहत स्टेशनरी का 
बच्चों में करेंगे वितरण 

मुकुल शर्मा | पंचकूला
समर न्यूज

आयुर्वेद और समग्र स्वास्थ्य 
(होलिस्टिक वेलनेस) के क्षेत्र में एक 
महत्वपूर्ण उपलब्धि के तहत, प्रख्यात 
सामाजिक कार्यकर्ता और एएमएटी 
सोसाइटी की संस्थापक अमिता 
मारवाह को आयुर्वेदिया फाउंडेशन 
द्वारा पंचकूला में आयोजित ‘आयुर्वेद 
समिट अवार्ड्स 2026’ में ‘समग्र 
कल्याण और युवा अधिकारिता में 
उत्कृष्ट योगदान’ के पुरस्कार से 
सम्मानित किया गया है।समारोह 
में अमिता मारवाह ने अपनी गहरी 
विनम्रता और कृतज्ञता व्यक्त करते 
हुए जूरी टीम और इस आयोजन से 
जुड़े सभी गणमान्य लोगों का आभार 

जताया।  इस अवसर पर उत्तराखंड 
के पूर्व मुख्यमंत्री एवं लोकसभा 
के पूर्व सांसद श्री तीरथ सिंह रावत 
मुख्य अतिथि के रूप में उपस्थित 
रहे। उनके साथ, आरोग्य भारती के 
राष्ट्रीय संगठन सचिव और राष्ट्रीय 
आयुर्विज्ञान आयोग (एनएमसी) के 
सदस्य डॉ. अशोक कुमार वार्ष्णेय, 
और श्री धूतपापेश्वर लिमिटेड के 
मुख्य कार्यकारी अधिकारी, कार्यकारी 
निदेशक एवं प्रबंध निदेशक रंजीत 
पुराणिक भी उपस्थित रहे। 

अमिता मारवाह को आयुर्वेदिया फाउंडेशन 
से मिला प्रतिष्ठित सम्मान पुरस्कार

चुनाव आयोग पर आरोपों को लेकर 
विपक्ष पर बरसीं सीएम रेखा गुप्ता

डिप्टी कमिश्नर और पर्यटन निदेशक ने यात्रा को किया रवानाआयोजन

दिल्ली की मुख्यमंत्री ने निर्वाचन आयोग की कार्यप्रणाली और पारदर्शिता का किया पुरजोर बचाव

विधायक कुलजीत सिंह रंधावा का सम्मान करते गांववासी और क्लब मेंबर।  � - 

{पार्षदों ने मानी ‘चिट्टा’ बिकने 
की बात; राजनीतिक शह का 
आरोप लगाते हुए निवासियों ने 
की सख्त कार्रवाई की मांग!

डॉ. कुलदीप सिंह भुल्लर
मलेरकोटला / अहमदगढ़

समर न्यूज

अवैध नशीले पदार्थों के व्यापार 
में हो रही बेतहाशा वृद्धि के कारण 
अहमदगढ़ के वार्ड नंबर 9, 10 और 
17 के निवासियों में डर और चिंता 
का माहौल है। इन इलाकों की संकरी 
गलियां और खाली प्लॉट संदिग्ध 
युवकों के अड्डे बन चुके हैं। इसके 
चलते स्थानीय परिवारों, खासकर 
महिलाओं और बुजुर्गों का शाम ढलने 
के बाद घर से निकलना भी दुभर हो 
गया है।
नशे के इस बढ़ते संकट की वजह से 

तीनों वार्डों में छोटी-मोटी आपराधिक 
वारदातों में भारी इजाफा हुआ है। चोरी, 
झपटमारी और आपस में कहासुनी की 
लगातार होती घटनाओं ने निवासियों 
को अपने ही घरों के भीतर असुरक्षित 
महसूस करने पर मजबूर कर दिया है।
वार्ड 9 के एक निवासी ने नाम न 
छापने की शर्त पर गंभीर आरोप लगाते 
हुए कहा कि स्थानीय ड्रग तस्करों को 
मजबूत राजनीतिक संरक्षण हासिल है। 
निवासी का दावा है कि इसी राजनीतिक 
सह के कारण ये तस्कर कानून के डर 
के बिना खुलेआम अपना धंधा चला 
रहे हैं।
जब इस संबंध में वार्ड 9 और 10 
के पार्षद मोहम्मद असलम अफरीदी 
और बेगम सबीरा से संपर्क किया गया, 
तो उन्होंने अपने इलाकों में ‘चिट्टा’ 
बिकने की बात खुलकर स्वीकार की। 
हालांकि, उन्होंने जनता को आश्वासन 

दिया कि वे दोषियों को पकड़वाने के 
लिए पुलिस के साथ मिलकर लगातार 
काम कर रहे हैं। वहीं, वार्ड 17 के 
पार्षद संदीप बधान ने बताया कि नए 
जिला पुलिस प्रमुख की नियुक्ति के 
बाद स्थिति में काफी सुधार हुआ है, 
लेकिन नशीले पदार्थों के कारोबार को 
अभी पूरी तरह से खत्म नहीं किया जा 
सका है। यद्यपि जिला पुलिस प्रशासन 
का दावा है कि क्षेत्रों में लगातार गश्त 
की जा रही है और नशा विरोधी 
अभियान चलाए जा रहे हैं, लेकिन 
स्थानीय निवासियों का जोर इस बात 
पर है कि कार्रवाई केवल नशे के आदी 
लोगों पर नहीं, बल्कि इसके मुख्य 
सप्लायरों पर होनी चाहिए। स्थानीय 
समुदाय के लोगों ने रात की गश्त 
बढ़ाने, सीसीटीवी कैमरे लगाने और 
किसी भी राजनीतिक दबाव के बिना 
निष्पक्ष पुलिस कार्रवाई की मांग की है।

शुभम शर्मा | फिल्लौर
समर न्यूज

महाराजा रणजीत सिंह पंजाब पुलिस 
अकादमी, फिल्लौर में 14 से 25 
सितंबर तक एनजीओ और ईपीओ 
अधिकारियों के लिए टियर स्मोक 
बेसिक कोर्स आयोजित किया गया। 
डीएसपी अशोक कुमार और डीएसपी 
बलविंदर कौर की मौजूदगी में 
अधिकारियों को कानून-व्यवस्था और 
भीड़ नियंत्रण संबंधी परिस्थितियों से 
निपटने का प्रशिक्षण दिया गया। इस 
दौरान टियर स्मोक म्यूनिशन, गैस गन 
संचालन, सुरक्षा मानकों, ऑपरेशनल 
ड्रिल और प्राथमिक उपचार की 
जानकारी दी गई। अधिकारियों को 
विभिन्न व्यावहारिक अभ्यास भी 
करवाए गए।

अहमदगढ़ के वार्ड 9, 10 और 17 में ड्रग्स का कहर पीपीए फिल्लौर में टियर 
स्मोक बेसिक कोर्स संपन्न

अली अकबर थिंद ने दिल्ली 
में आयोजित ‘ऑल इंडिया 
नेशनल डेडलिफ्ट चैंपियनशिप’ 
में पहला स्थान हासिल

डॉ. कुलदीप सिंह भुल्लर
समर न्यूज | अहमदगढ़/मालेरकोटला

अहमदगढ़ के ‘लाइफटाइम फिटनेस 
जिम’ के खिलाड़ियों ने नेशनल 
और स्टेट लेवल पावरलिफ्टिंग और 
बेंच प्रेस प्रतियोगिताओं में शानदार 
प्रदर्शन करते हुए इलाके का नाम पूरे 
देश में रोशन किया है।
नेशनल लेवल पर अपनी प्रतिभा का 
लोहा मनवाते हुए स्थानीय खिलाड़ी 
अली अकबर थिंद ने दिल्ली में 
आयोजित ‘ऑल इंडिया नेशनल 
डेडलिफ्ट चैंपियनशिप’ में पहला 
स्थान हासिल कर गोल्ड मेडल 
अपने नाम किया। उन्होंने देशभर 
से आए बेहतरीन खिलाड़ियों को 
पछाड़कर यह बड़ी उपलब्धि हासिल 
की है।
इसी तरह माई चक दास (एस.
बी.एस. नगर) में आयोजित स्टेट 
लेवल बेंच प्रेस चैंपियनशिप में 
बलजोत सिंह ने दूसरा स्थान 
(सिल्वर मेडल) हासिल करके 
जिम और शहर का मान बढ़ाया है।

इस ऐतिहासिक सफलता की खुशी 
में जिम परिसर में एक विशेष 
सम्मान समारोह आयोजित किया 
गया। इस अवसर पर नगर काउंसिल 
अहमदगढ़ के अध्यक्ष सरदार 
कमलजीत सिंह ऊभी और सरदार 
कुलदीप सिंह ने मुख्य अतिथि के 
रूप में शिरकत की। उन्होंने विजेता 
खिलाड़ियों का हौसला बढ़ाते हुए 
उन्हें ट्रॉफियां, विशेष उपहार और 
नकद पुरस्कार देकर सम्मानित 
किया। इस मौके पर बोलते हुए 
अध्यक्ष ऊभी ने खिलाड़ियों और 
उनके कोच की सराहना की तथा 
कहा कि ऐसी खेल उपलब्धियां शहर 

के युवाओं को नशे से दूर रहकर 
सेहतमंद जीवन अपनाने के लिए 
प्रेरित करती हैं।
इस शानदार जीत से न केवल जिम 
परिवार बल्कि पूरे अहमदगढ़ और 
मालेरकोटला क्षेत्र में खुशी की लहर 
है। इलाके के खेल प्रेमियों और 
गणमान्य व्यक्तियों ने खिलाड़ियों की 
इस मेहनत और लगन की जमकर 
तारीफ की। इन होनहार युवाओं ने 
साबित कर दिया है कि दृढ़ संकल्प 
और कड़ी मेहनत से कोई भी मुकाम 
हासिल किया जा सकता है, जो क्षेत्र 
के अन्य युवाओं के लिए भी प्रेरणा 
का स्रोत बनेगा।  

अहमदगढ़ के बेटों ने खेलों में मारी बाज़ी
नेशनल और स्टेट लेवल पर चमकाया इलाके का नाम

नीलकमल मोनू | लुधियाना 
समर न्यूज 

एससी डिपार्टमेंट, 
पंजाब प्रदेश कांग्रेस 
के स्टेट कोऑर्डिनेटर 
कैप्टन मलकीअत 
सिंह वालिया ने 

मीडिया के माध्यम से केंद्र सरकार पर 
सवाल उठाते हुए कहा कि पाकिस्तान 
की सीमा पार से भारत में नशा, 
आतंकी गतिविधियों और ड्रोन की 
घुसपैठ को रोकना केंद्र सरकार की 
जिम्मेदारी है। उन्होंने कहा कि इन 
गतिविधियों पर प्रभावी नियंत्रण के 
लिए देश की खुफिया व्यवस्था को 
और मजबूत करने की जरूरत है। 
कैप्टन वालिया ने कहा कि प्रधानमंत्री, 
केंद्रीय गृह मंत्री और रक्षा मंत्री का 
पहला दायित्व देश की सीमाओं की 
सुरक्षा सुनिश्चित करना है। उन्होंने 
आरोप लगाया कि इन गंभीर मुद्दों पर 
पर्याप्त ध्यान नहीं दिया जा रहा।

नीलकमल मोनू | लुधियाना 
समर न्यूज 

वार्ड नंबर 51, मॉडल टाउन में 40 
लाख रुपये की लागत से तैयार किए 
गए सिंथेटिक ट्रैक वाले सेंट्रल पार्क का 
उद्घाटन विधायक कुलवंत सिंह सिद्धू ने 
किया। इस अवसर पर संगठन इंचार्ज 
कंवलजीत सिंह सचदेवा की अगुवाई 
में आयोजित कार्यक्रम में बड़ी संख्या में 
क्षेत्रवासी एवं गणमान्य व्यक्ति मौजूद रहे। 
इस मौके पर विधायक कुलवंत सिंह 
सिद्धू ने कहा कि क्षेत्र में बेहतर सुविधाएं 
उपलब्ध करवाना प्राथमिकता है। 
सिंथेटिक ट्रैक बनने से क्षेत्र के बुजुर्गों 
सहित अन्य लोगों को सुबह-शाम सैर 
करने के लिए बेहतर सुविधा मिलेगी। 
संगठन इंचार्ज कंवलजीत सिंह 

सचदेवा ने विधायक कुलवंत सिंह 
सिद्धू का कार्यक्रम में पहुंचने पर 
धन्यवाद किया। उन्होंने कहा कि पार्क 
में सिंथेटिक ट्रैक बनने से बुजुर्गों 
और क्षेत्रवासियों को सैर करने में 
सुविधा होगी तथा उन्हें किसी तरह की 
परेशानी का सामना नहीं करना पड़ेगा। 
इस अवसर पर एसीपी सरबजीत सिंह 
चीमा, ब्लॉक इंचार्ज आदित्य सूद, 
तेजवंत सिंह (प्रधान), जसविंदर राजू 
(सीनियर उपप्रधान), भूपिंदर सलूजा 
(उपप्रधान), परमिंदर पाल सिंह हैप्पी 
(वित्त सचिव), सुरिंदर पाल बब्बू 
(महासचिव), हरीश राय खन्ना, हरदीप 
सिंह बब्बर, तेगबीर हैरी, हर अपरम 
सिंह, गगनदीप सोनू सरना, दर्शन सिंह, 
जसपाल सिंह शहजादा, अजय वड़ैच, 
बादल सिंह, गुरिंदर सिंह, अर्श भिट्टिया, 

नीलकमल मोनू | लुधियाना 
समर न्यूज 

गुरुद्वारा साध संगत पंजाब, माता 
नगर, पाखोवाल रोड में भाई मंझ 
सेवक जत्था मॉडल ग्राम द्वारा 
आयोजित लड़ीवार कीर्तन समागम 
एवं सिमरन अभ्यास कार्यक्रम में 
जत्थे के सदस्यों को सम्मानित किया 
गया। इस अवसर पर गुरुद्वारा प्रबंधक 
कमेटी एवं संगत की ओर से प्रधान 
अजीत सिंह खन्ना तथा चेयरमैन 
बनने पर करनैल सिंह तत्तला को 
विशेष रूप से सम्मानित किया गया। 
इस मौके पर जसबीर सिंह 
वालिया, परमजीत सिंह, मनिंदर 
सिंह, गगनदीप सिंह, तेजिंदर 
सिंह और अमृतपाल सिंह बग्गा 

सहित अन्य सदस्य, संगत मौजूद 
रही। कार्यक्रम के दौरान भाई 
मंझ सेवक जत्थे ने कीर्तन एवं 
गुरबाणी के माध्यम से संगत को 
गुरु घर से जोड़ने का संदेश दिया। 
समागम में गुरचरण सिंह, इंद्रप्रीत 
सिंह, इशदीप सिंह, परविंदर 
पाल सिंह, रविंदर सिंह, परमिंदर 
सिंह, हरप्रीत सिंह, बीबी गुरमीत 
कौर, बीबी जसविंदर कौर 
और ज्ञानी गुरविंदर सिंह सहित 
अन्य श्रद्धालु शामिल हुए। 
आयोजकों ने समागम में पहुंची 
संगत का धन्यवाद करते हुए कहा 
कि ऐसे धार्मिक कार्यक्रम संगत को 
गुरबाणी और गुरु घर से जोड़ने में 
महत्वपूर्ण भूमिका निभाते हैं। गुरु का 
अटूट लंगर भी वितरित किया गया।

नशे तस्करी रोकने के 
लिए खुफिया तंत्र मजबूत 

हो : कैप्टन वालिया

वार्ड 51 में 40 लाख की लागत से सिंथेटिक 
ट्रैक वाले सेंट्रल पार्क का उद्घाटन 

भाई मंझ सेवक जत्थे का सम्मान, संगत को 
कीर्तन के माध्यम से गुरबाणी से जोड़ा 

नशीला दूध पीला नौकर 
दंपत्ति ने चोरी किए 2.50 

लाख रुपये और गहने

बागेश्वर धाम कथा में महिला चोर गैंग 
का आतंक, चार आरोपियों को पकड़ा

डीएसपी बताकर घूमता था करणवीर, 
2020 के दुष्कर्म मामले में गिरफ्तार

गश्त के दौरान पुलिस ने 
दबोचा युवक, पिस्तौल 

समेत दो कारतूस बरामद
}रैली में हजारों युवाओं ने लगाए ‘इंकलाब जिंदाबाद’ के नारे

गलती से खाते में आए 50 लाख हड़पने की 
कोशिश, पुराने कर्मचारी पर एफआईआर

आज पीएयू में गूंजेगा ‘जश्न-ए-इंकलाब

वार्ड नंबर 90 में 75 लाख रुपये से दो 
सड़कों के पुनर्निर्माण का काम शुरू

शहीद-ए-आजम सरदार भगत सिंह के जन्मदिवस पर 
विधायक दलजीत ग्रेवाल ने शहीदों को नमन किया

परू्व एसजीपीसी सदस्य अमरजीत की पत्नी स ेपलुिस की पछूताछ

सहजप्रीत सिंह | लुधियाना 
समर न्यूज 

वर्धमान चौक स्थित ग्लाडा मैदान 
के सामने चल रहे बागेश्वर धाम के 
धार्मिक समागम में श्रद्धालुओं की 
भीड़ का फायदा उठाकर चोरी करने 
वाले महिला गैंग का थाना मोती नगर 
पुलिस ने पर्दाफाश किया है। पुलिस 
ने कार्रवाई करते हुए चार महिलाओं 
को गिरफ्तार किया है। आरोप है कि 
गैंग की सदस्य समागम में पहुंचने 
वाली महिलाओं को निशाना बनाकर 
उनके गले से सोने की चेन, पर्स, 
मोबाइल फोन और अन्य कीमती 
सामान चोरी करती थीं। पुलिस के 
अनुसार 26 सितंबर को एएसआई 

अजय सिंह पुलिस टीम के साथ 
इलाके में गश्त कर रहे थे। इसी 
दौरान उन्हें मुखबिर से सूचना मिली 
कि कुछ महिलाएं धार्मिक समागम में 
भीड़ का फायदा उठाकर चोरी की 
वारदातों को अंजाम दे रही हैं। 
सूचना मिलते ही पुलिस टीम ने 
राम दरबार मंदिर के सामने पार्क 
में दबिश देकर वहां बैठी चार 
महिलाओं को काबू कर लिया। 
गिरफ्तार आरोपितों की पहचान 
सीमा पत्नी गोबिंद, रैनू पत्नी 
लखन, किरण देवी पत्नी मनोज 
रविदास और कविता पुत्री मुरारी के 
रूप में हुई है। पुलिस के मुताबिक 
सीमा और रैनू नई दिल्ली के 
फूलमंडी थाना कोतवाली क्षेत्र की 

रहने वाली हैं। वहीं किरण देवी 
उत्तर प्रदेश के उन्नाव जिले के 
गांव यमनापुर और कविता कानपुर 
के कसाई मोहल्ला की रहने 
वाली बताई गई है। पुलिस जांच 
में सामने आया है कि महिलाएं 
धार्मिक आयोजनों में भीड़ के बीच 
घुसकर महिलाओं के सामान पर 
हाथ साफ करती थीं। पुलिस अब 
आरोपितों से पूछताछ कर गैंग के 
अन्य सदस्यों और पहले की गई 
वारदातों के बारे में जानकारी जुटा 
रही है। पुलिस ने चारों के खिलाफ 
बीएनएस की धारा 303(2) के 
तहत मामला दर्ज किया है। साथ 
ही आसपास लगे सीसीटीवी कैमरों 
की फुटेज खंगाली जा रही है।

सहजप्रीत सिंह | लुधियाना 
समर न्यूज 

पुलिस ने खुद को डीएसपी बताकर 
पुलिस की वर्दी में घूमने वाले 
करणवीर शर्मा को वर्ष 2020 में 
दर्ज दुष्कर्म के मामले में गिरफ्तार 
किया है। खन्ना के गांव कद्दों निवासी 
करणवीर को केस दर्ज होने के बाद 
लंबे समय तक अदालत में पेश 
नहीं होने पर भगोड़ा घोषित किया 
गया था। गिरफ्तारी के बाद पुलिस 
उसके पुराने मामलों और फर्जी 
पुलिस अधिकारी बनकर घूमने से 
जुड़े पहलुओं की जांच कर रही है। 
पुलिस के अनुसार, करणवीर 

कथित तौर पर डीएसपी की 
पहचान बनाकर वर्दी पहनता और 
सामाजिक कार्यक्रमों में शामिल 
होता था। आरोप है कि उसने इसी 
फर्जी पहचान का इस्तेमाल महिला 
को झांसे में लेने के लिए किया। 
वर्ष 2024 में श्रीनगर पुलिस ने उसे 
एक अन्य युवक के साथ नेहरू पार्क 
इलाके में पुलिस वर्दी में पकड़ा था। 
इसके अलावा दोराहा थाना क्षेत्र में 
पुलिस सुरक्षा और गनमैन हासिल 
करने के लिए खुद को धमकी 
दिलवाने के आरोप में भी मामला 
सामने आया था। पुलिस अब उसकी 
फर्जी पहचान के इस्तेमाल से जुड़े 
अन्य मामलों की जांच कर रही है।

सहजप्रीत सिंह | लुधियाना 
समर न्यूज 

थाना डिवीजन नंबर-5 पुलिस ने 
गश्त के दौरान संदिग्ध युवक को 
गिरफ्तार कर उसके कब्जे से 32 
बोर की पिस्तौल, मैगजीन और 
दो जिंदा कारतूस बरामद किए 
हैं। पुलिस ने आरोपित अनमोल 
के खिलाफ आर्म्स एक्ट के तहत 
केस दर्ज कर जांच शुरू कर दी है। 
पुलिस के अनुसार, 26 सितंबर को 
एएसआई लखबीर कुमार पुलिस 
पार्टी के साथ इलाके में गश्त कर 
रहे थे। निर्धारित स्थान से करीब 
50 मीटर पहले एक संदिग्ध युवक 
दिखाई दिया। पुलिस को देखकर 
उसकी गतिविधियां संदिग्ध लगीं। 
तलाशी लेने पर उसके पास से 
पिस्तौल, मैगजीन और दो कारतूस 
बरामद हुए। पुलिस ने हथियार 
कब्जे में लेकर उसे गिरफ्तार कर 
लिया। पूछताछ में पुलिस यह पता 
लगाने का प्रयास कर रही है कि 
अनमोल हथियार कहां से लाया 
और उसका उद्देश्य क्या था। साथ 
ही हथियार सप्लायर की तलाश भी 
की जा रही है।

लक्की मेहता | लुधियाना 
समर न्यूज 

वार्ड नंबर 90 में रविवार को शाहपुर 
रोड और गुरुद्वारा श्री कलगीधर 
साहिब रोड के पुनर्निर्माण कार्य 
की शुरुआत की गई। प्रोजेक्ट 
का शुभारंभ लुधियाना नॉर्थ के 
विधायक मदन लाल बग्गा, सेंट्रल 
विधायक अशोक पराशर पप्पी और 
सीनियर डिप्टी मेयर राकेश पराशर 
ने किया। दोनों सड़कों के निर्माण 
पर करीब 75 लाख रुपये खर्च 
किए जाएंगे। इस दौरान शाही इमाम 
पंजाब मौलाना मोहम्मद उस्मान 
रहमानी लुधियानवी सहित क्षेत्र के 

दुकानदार और निवासी मौजूद रहे। 
जनप्रतिनिधियों ने अधिकारियों को 
निर्माण कार्य में गुणवत्ता का विशेष 
ध्यान रखने और तय मानकों के 
अनुसार काम पूरा करने के निर्देश 
दिए। सीनियर डिप्टी मेयर राकेश 
पराशर ने बताया कि वार्ड में 
लगातार विकास कार्य करवाए जा 
रहे हैं। साबुन बाजार की गलियों 
के पुनर्निर्माण के लिए 1.24 करोड़ 
रुपये का प्रोजेक्ट शुरू हो चुका है, 
जबकि लकड़ी बाजार में वॉलीबॉल 
कोर्ट का निर्माण भी जारी है। उन्होंने 
कहा कि जरूरत के अनुसार आने 
वाले दिनों में अन्य विकास कार्य भी 
शुरू किए जाएंगे।

सहजप्रीत सिंह | लुधियाना 
समर न्यूज 

कारोबारी फर्म के बैंक खाते से गलती 
से पुराने कर्मचारी के खाते में ट्रांसफर 
हुए 50 लाख रुपये वापस करने के 
बजाय कथित तौर पर हड़पने की 
कोशिश का मामला सामने आया है। 
आरोप है कि पुराने कर्मचारी धीरेंद्र 
पांडे ने रकम लौटाने के बजाय इसे 
अपना बकाया कमीशन बताने का 
प्रयास किया। इसके लिए पूर्व फर्म 
के नाम पर 51.50 लाख रुपये का 
कथित फर्जी इनवॉइस तैयार कर 50 
लाख रुपये की रकम को कमीशन 
के भुगतान के रूप में एडजस्ट 
दिखाने की कोशिश की गई। थाना 
फोकल प्वाइंट पुलिस ने धीरेंद्र 
पांडे के खिलाफ धोखाधड़ी और 
जालसाजी से संबंधित धाराओं में 
FIR दर्ज कर जांच शुरू कर दी है। 
पुलिस के अनुसार, मैसर्स 
राजिंदरा फोर्ज प्राइवेट लिमिटेड के 
डायरेक्टर हैप्पी गुप्ता ने शिकायत 
दी थी। शिकायत में बताया गया 
कि 23 दिसंबर 2025 को फर्म के 
अकाउंटेंट अमन कुमार से बैंकिंग 
लेनदेन के दौरान गलती हो गई। 

इसके चलते 50 लाख रुपये गलती 
से पुराने कर्मचारी धीरेंद्र पांडे के बैंक 
खाते में ऑनलाइन ट्रांसफर हो गए। 
   फर्म प्रबंधन को गलत ट्रांजेक्शन 
का पता चलने पर धीरेंद्र से रकम 
वापस करने को कहा गया, 
लेकिन आरोप है कि उसने रकम 
लौटाने से इनकार कर दिया। 
इसके बाद उसने कथित तौर पर 
दावा किया कि फर्म में काम करने 
के दौरान उसका कमीशन बकाया 
था। पुलिस जांच के मुताबिक, 
इसी दावे को सही साबित करने 
के लिए 51.50 लाख रुपये 
का कथित फर्जी बिल तैयार 
किया गया, जिसमें 50 लाख 
रुपये को बकाया कमीशन के 
तौर पर एडजस्ट दिखाया गया। 
शिकायत के बाद पुलिस ने 
दोनों पक्षों के बैंक खातों, पुराने 
कारोबारी रिकॉर्ड और इनवॉइस 
की जांच की। पुलिस को इनवॉइस 
में कथित गड़बड़ी मिली। अब 
50 लाख रुपये की रिकवरी के 
लिए बैंक खाता फ्रीज करवाने की 
प्रक्रिया चल रही है। आरोपी की 
गिरफ्तारी के लिए उत्तर प्रदेश में 
पुलिस टीम भेजने की तैयारी है।

दलजीत विक्की | लुधियाना 
समर न्यूज 

शहीद-ए-आजम सरदार भगत सिंह 
के जन्मदिवस को समर्पित कार्यक्रम 
के दौरान लुधियाना पूर्वी से विधायक 
दलजीत सिंह ग्रेवाल भोला ने बहादुर 
के रोड स्थित शहीद भगत सिंह की 
प्रतिमा पर पुष्पमालाएं अर्पित कर 
शहीदों को नमन किया। उन्होंने देश-
विदेश में रहने वाले पंजाबियों को 
शहीद भगत सिंह के जन्मदिवस की 
बधाई दी। इस अवसर पर हजारों की 
संख्या में एकत्रित युवाओं ने जमालपुर 
से लेकर दाना मंडी तक मोटरसाइकिल 
एवं कार रैली निकाली। रैली के दौरान 
युवाओं ने ‘इंकलाब जिंदाबाद’ के 
जोरदार नारे लगाए। कार्यक्रम को 
संबोधित करते हुए विधायक ग्रेवाल 
ने कहा कि आम आदमी पार्टी का 
मुख्य उद्देश्य देश के महान शहीदों के 
सपनों वाला ‘रंगला पंजाब’ बनाना है, 
जहां सभी धर्मों का सम्मान हो, जात-
पात का त्याग किया जाए और बिना 
किसी भेदभाव के आपसी भाईचारे को 

मजबूत किया जाए। उन्होंने कहा कि 
शहीद भगत सिंह ने देश के लिए महज 
23 वर्ष की आयु में अपना बलिदान 
देकर अंग्रेजी हुकूमत की जड़ें भारत 
से उखाड़ने में महत्वपूर्ण भूमिका 
निभाई। आज उनके जन्मदिवस के 
अवसर पर हम सभी को संकल्प 
लेने की जरूरत है कि उनके बताए 
मार्ग पर चलते हुए पंजाब को फिर से 
‘रंगला पंजाब’ बनाने के लिए एक-
दूसरे का साथ दें और उनके सपनों 
को साकार करने में अपना योगदान दें। 
इस अवसर पर आप नेता कुलविंदर 
ग्रेवाल, सुरिंदर मदान, जसविंदर 
संधू, बाबू राम शर्मा, पार्षद लखविंदर 
चौधरी, विपिन दीशा, दिनेश शर्मा, 

भूषण शर्मा, जगपाल लाली, गग्गी 
शर्मा, जतिंदर सोढ़ी, अनुज चौधरी, 
पार्षद निधि गुप्ता, पार्षद सुखमेल 
सिंह ग्रेवाल, पार्षद अश्वनी शर्मा, 
लवली मनोचा, कुलविंदर किन्नू, बाज 
सिंह सिद्धू, सुखवंत सुखा, सुरजीत 
ठेकेदार, अंकुर गुलाटी, मनवीर 
संधू, लखविंदर लखा, रविंदर राजू, 
बिल्ला अली, मन्नू ग्रेवाल, राज 
ग्रेवाल, राजू ग्रेवाल, लखन ग्रेवाल, 
रणजोत सिंह ग्रेवाल, अमरीक सिंह 
शक्तिनगर, भारत भूषण मिठ्ठू, रमेश 
पिंका, इंदरदीप मिंकू, मोहित शर्मा, 
दर्शन चावला, मोनू सबरवाल और 
संजू शर्मा सहित बड़ी संख्या में युवा 
उपस्थित रहे।

समर न्यूज 

महिला से दुष्कर्म के आरोप में नामजद 
पूर्व SGPC सदस्य अमरजीत सिंह 

चावला के खिलाफ 
पंजाब पुलिस ने जांच 
तेज कर दी है। रविवार 
सुबह आनंदपुर साहिब 
थाना पुलिस की करीब 

10 से 15 सदस्यीय टीम ने मॉडल 
टाउन एक्सटेंशन की वीआईपी लेन 
के पास स्थित चावला के घर पर 
दबिश दी। पुलिस टीम के पहुंचने के 
समय अमरजीत सिंह चावला घर पर 
मौजूद नहीं थे। इसके बाद महिला 
पुलिसकर्मियों की मौजूदगी में घर में 
मौजूद उनकी पत्नी से पूछताछ की 
गई। पुलिस की कार्रवाई सुबह करीब 
8:30 बजे शुरू हुई। आनंदपुर साहिब 
से पहुंची टीम तीन गाड़ियों में लुधियाना 
आई थी। पुलिस ने घर के अंदर जांच 

करने के साथ मामले से जुड़े दस्तावेज 
और संभावित तकनीकी साक्ष्य जुटाने 
का प्रयास किया। जांच अधिकारी के 
अनुसार, यह कार्रवाई आनंदपुर साहिब 
थाने में दर्ज दुष्कर्म के मामले की जांच 
के तहत की गई। पुलिस के मुताबिक, 
21 अगस्त 2026 को महिला की 
शिकायत पर मामला दर्ज हुआ था, 
जिसमें अमरजीत सिंह चावला को 
मुख्य आरोपित बनाया गया है। पुलिस 
अब मामले से जुड़े तथ्यों की जांच के 
साथ परिवार के सदस्यों से भी पूछताछ 
कर रही है। जांच में यह भी देखा जा 
रहा है कि मामले से जुड़ी कोई अन्य 
संदिग्ध गतिविधि या किसी अन्य व्यक्ति 
की भूमिका तो नहीं है।
{महिला ने लगाए गंभीर आरोप...
 शिकायतकर्ता महिला मालवा क्षेत्र से 
संबंधित है और करीब 25 वर्षों से 
बहरीन में रह रही है। महिला का कहना 
है कि वह धार्मिक यात्रा के लिए श्री 
आनंदपुर साहिब आई थी। उसने आरोप 

लगाया कि 27 फरवरी से 19 अगस्त 
2026 के बीच अमरजीत सिंह चावला 
उसे अलग-अलग सराय और कमरों 
में ले गया। महिला ने आरोप लगाया 
कि वहां उसे बंधक बनाकर कई बार 
दुष्कर्म किया गया और विरोध करने पर 
धमकाया गया। महिला ने यह भी दावा 
किया कि कथित घटनाओं से परेशान 
होकर उसने आत्महत्या का प्रयास 
किया था, लेकिन एक सेवादार ने उसे 
अस्पताल पहुंचाकर बचा लिया। इसके 
बाद उसने धार्मिक संस्थाओं से जुड़े 
पदाधिकारियों से न्याय की गुहार लगाने 
का दावा किया। महिला के अनुसार, 
उसने एसजीपीसी प्रधान और श्री 
अकाल तख्त साहिब के जत्थेदार समेत 
कई पंथक हस्तियों के समक्ष अपनी 
शिकायत रखी थी। फिलहाल पुलिस 
बयानों, दस्तावेजों और अन्य संभावित 
साक्ष्यों की जांच कर रही है। मामले में 
लगाए गए आरोपों की पुष्टि जांच पूरी 
होने के बाद ही हो सकेगी।

समर न्यूज 

शहीद-ए-आजम भगत सिंह की 
जयंती पर रविवार, 28 सितंबर 
को पंजाब एग्रीकल्चरल यूनिवर्सिटी 
(पीएयू) मैदान में ‘जश्न-ए-
इंकलाब’ कार्यक्रम आयोजित 
किया जा रहा है। कार्यक्रम दोपहर 
3 बजे शुरू होगा। इसमें मुख्यमंत्री 
भगवंत सिंह मान सहित आम 
आदमी पार्टी के कई नेता शामिल 
होंगे। पंजाबी गायक रणजीत बावा, 
कुलविंदर बिल्ला, परी पंधेर और 
बसंत कौर प्रस्तुतियां देंगे। कार्यक्रम 
में बड़ी संख्या में युवाओं और 
लोगों के पहुंचने की संभावना है। 

उपस्थित लोगों को बसंती रंग के 
कपड़े और पगड़ी पहनकर आने 
के लिए प्रोत्साहित किया गया है। 
कार्यक्रम को लेकर लुधियाना ट्रैफिक 
पुलिस ने विशेष यातायात और 
पार्किंग व्यवस्था की है। एसीपी 
ट्रैफिक जतिन बंसल ने लोगों से 
निर्धारित रूट और पार्किंग का पालन 
करने की अपील की है। सामान्य 
पासधारकों के लिए गेट नंबर 1, 
2 और 5 से प्रवेश रहेगा, जबकि 
अलग-अलग रंगों के पासधारकों 
के लिए गेट नंबर 4 निर्धारित है। 
सांसदों, विधायकों और मंत्रियों के 
लिए गेट नंबर 7 से प्रवेश होगा। 
वाहनों के लिए आसपास अलग-
अलग पार्किंग स्थल तय किए गए हैं।

रविंदर | लुधियाना 
समर न्यूज 

थिंड आई हॉस्पिटल की ओर से 
रविवार, 27 सितंबर को एडवांस्ड 
विजन करेक्शन के प्रति जागरूकता 
बढ़ाने के उद्देश्य से ‘स्माइल प्रो 
विजन राइड 2026’ का आयोजन 
किया गया। जालंधर से शुरू हुई 
मोटरबाइक रैली लुधियाना पहुंचकर 
संपन्न हुई। 
रैली को थिंड आई हॉस्पिटल के 
चेयरमैन, मैनेजिंग डायरेक्टर एवं 
चीफ आई सर्जन डॉ. जे.एस. थिंड 
ने हरी झंडी दिखाकर रवाना किया। 
रैली में 250 से अधिक बाइकर्स 
और समर्थकों ने हिस्सा लिया। 
जालंधर के अबादपुरा स्थित थिंड 
आई हॉस्पिटल से शुरू हुई राइड 

लुधियाना के फिरोजपुर रोड स्थित 
थिंड आई हॉस्पिटल में समाप्त हुई। 
लुधियाना पहुंचने पर अस्पताल के 
सीओओ डॉ. सुशोभित सिंह थिंड 
ने बाइकर्स का स्वागत किया। 
डॉ. जसवंत सिंह थिंड ने कहा 
कि राइड के माध्यम से एडवांस्ड 
विजन करेक्शन की जानकारी 
लोगों तक पहुंचाने का प्रयास किया 
गया। उन्होंने कहा कि लुधियाना 

अस्पताल में ‘स्माईल प्रो’ तकनीक 
की शुरुआत आधुनिक विजन 
करेक्शन सुविधाओं को मरीजों के 
करीब लाने की दिशा में कदम है। 
डॉ. सुशोभित सिंह थिंड ने कहा, 
“अच्छी नजर एक बड़े सफर की 
ओर ले जाती है।” 
रैली ने बेहतर दृष्टि और आधुनिक 
आई-केयर के प्रति जागरूकता का 
संदेश दिया।

नगर इलाके में घर में काम करने वाले 
नौकर और उसकी पत्नी पर दूध में 
नशीली चीज मिलाकर परिवार के 
सदस्य को बेहोश करने के बाद नकदी 
और गहने चोरी करने का आरोप लगा 
है। बेहोशी की हालत में पीड़ित को 
डीएमसी अस्पताल में भर्ती करवाना 
पड़ा। थाना डिवीजन नंबर-5 पुलिस 
ने शिकायत के आधार पर अर्जुन 
और उसकी पत्नी माया के खिलाफ 
केस दर्ज कर जांच शुरू कर दी है। 
शिकायतकर्ता के अनुसार, 24 
सितंबर की रात अर्जुन और माया 
ने उसे दूध पीने के लिए दिया। दूध 
पीने के कुछ समय बाद उसकी 
तबीयत बिगड़ी और वह बेहोश हो 
गया। उपचार के बाद घर लौटने पर 
अलमारी की जांच की गई तो करीब 
2.50 लाख रुपये नकद, 105 ग्राम 
सोने के गहने और चांदी की वस्तुएं 
गायब मिलीं। पुलिस आरोपियों से 
पूछताछ कर वारदात की पूरी सच्चाई 
और चोरी हुए सामान की बरामदगी के 
प्रयास कर रही है।

शहर की सड़कें बनीं पार्किंग; अवैध कमर्शियल 
-इंडस्ट्रियल निर्माण ने बिगाड़ी शहर की तस्वीर

लक्की मेहता | लुधियाना 
 समर न्यूज

शहर में बढ़ता पार्किंग संकट अब 
यातायात व्यवस्था के साथ-साथ 
कमर्शियल और इंडस्ट्रियल निर्माण 
की व्यवस्था पर भी सवाल खड़े 
कर रहा है। शहर के कई हिस्सों 
में ऐसी इमारतों के बाहर सड़कें 
ही पार्किंग स्थल बनती जा रही 
हैं, जहां रोजाना सैकड़ों लोग 
पहुंचते हैं। वाहनों की कतारों से 
ट्रैफिक प्रभावित होने के साथ 
पैदल यात्रियों और आपातकालीन 
वाहनों की आवाजाही भी बाधित 
होने का खतरा बना रहता है। 
नियमों के अनुसार कमर्शियल 
और इंडस्ट्रियल निर्माण से पहले 
सीएलयू और नक्शा पास करवाना 
जरूरी है। इसके अलावा सड़क 
की चौड़ाई, कवरेज, पार्किंग, भवन 
की ऊंचाई और फायर सेफ्टी समेत 
निर्धारित मानकों का पालन करना 
होता है। सूत्रों का दावा है कि एक 
जोन में कुछ कर्मचारी ही कथित 
तौर पर निर्माणकर्ताओं के लिए  
‘सेवादार ही मेवादार’ बने हुए हैं। 
आरोप है कि इंस्पेक्टरों और एटीपी 
तक निर्माण की भनक लगने से पहले 
ही सेटिंग के जरिए काम आगे बढ़ा 
दिया जाता है और बाद में कागजी 
प्रक्रिया पूरी करने की कोशिश होती 
है।बताया जा रहा है कि इंडस्ट्रियल 
निर्माण के लिए 40 फुट सड़क के 
साथ 65 प्रतिशत तक कवरेज का 
प्रावधान है। 20 फुट जैसी संकरी 
सड़क पर रोड वाइडनिंग के लिए 
निर्धारित हिस्सा छोड़ना जरूरी है। 
आरोप है कि कुछ जगह इस हिस्से 
को भी निर्माण में शामिल कर लिया 
जाता है। कमर्शियल निर्माण में 60 
फुट सड़क, 65 प्रतिशत कवरेज 
और निर्धारित पार्किंग के साथ फायर 
सेफ्टी मानकों का पालन अनिवार्य 
है। निगम से पूरे मामले की जांच की 
मांग उठ रही है।

इश्मीत चौक

न्यू आजाद नगर

कॉलेज राेड

फतेहगढ़

जवाहर कैंप

बसंत नगर

न्यू आजाद नगर 

मन्ना सिंह नगर

मन्ना सिंह नगरमन्ना सिंह नगर

सबसे बड़ा सवाल पार्किंग को लेकर है। अगर स्वीकृत नक्शे में पार्किंग के लिए 
जगह छोड़ी गई थी तो निर्माण पूरा होने के बाद वह जगह कहां चली गई? क्या 
पार्किंग वाली जगह का इस्तेमाल बाद में दुकान, ऑफिस, गोदाम या किसी अन्य 
व्यावसायिक गतिविधि के लिए किया गया? यदि ऐसा हुआ है तो क्या नगर निगम 
के रिकॉर्ड में इसका कोई बदलाव दर्ज है? मन्ना सिंह नगर, बसंत नगर, फतेहगढ़, 
जवाहर कैंप, गांधी नगर की तंग गलियों, न्यू आजाद नगर, कॉलेज रोड और 
इश्मीत चौक समेत शहर के कई इलाकों में कमर्शियल और इंडस्ट्रियल निर्माण 
को लेकर स्थानीय स्तर पर शिकायतें सामने आती रही हैं। कई स्थानों पर संकरी 
सड़कों के बावजूद ऐसी गतिविधियां बढ़ रही हैं, जिससे आसपास रहने वाले 
लोगों और राहगीरों पर सीधा असर पड़ रहा है।

^कमर्शियल और इंडस्ट्रियल निर्माण 
से जुड़े मामलों की चेकिंग करवाई 
जाएगी। उन्होंने कहा कि जांच क े
दौरान यदि किसी स्तर पर नियमों की 
अनदेखी या अनियमितता सामने आती 
है तो मामले में नियमानुसार जो भी 
कार्रवाई बनती होगी, वह की जाएगी। 
          -तपन भनोट, नगर निगम                                                                          
जॉइंट कमिश्नर

शहर में कमर्शियल इमारतों के बाहर सड़कें 
पार्किंग स्थल बनती जा रही हैं, जिससे 
जाम, दुर्घटनाओं और पैदल यात्रियों की 
परेशानी बढ़ रही है। निगम को स्वीकृत 
नक्शों के अनुसार मौके पर पार्किंग की जांच 
करनी चाहिए। निर्धारित पार्किंग के बजाय 
दूसरे उपयोग वाली जगहों और शिकायतों 
की जांच कर जिम्मेदारी तय होनी चाहिए।

नक्शे में पार्किंग, जमीन पर दुकानें और गोदाम!

कमर्शियल इमारतों की पार्किंग की मौके पर जांच जरूरी

मुख्यमंत्री मान समेत नेता होंगे शामिल; 
ट्रैफिक पुलिस ने जारी किया रूट प्लान

जालंधर से लुधियाना तक निकली ‘स्माइल प्रो विजन 
राइड 2026’, 250 से अधिक बाइकर्स ने लिया हिस्सा


